
በሀገራዊ ዕድገት ... ወደ ገጽ 14 ዞሯል

- ወይዘሮ ሰላማዊት ዳዊት
  የቱሪዝም ሚኒስትር ዴኤታ

መስከረም ሰይፉ

አዲስ አበባ፡- ሁለተኛው  ከተማ አቀፍ ሲምፖዚየም 
“የኅብረት ሥራ ማኅበራት ለሀገር እድገት ግንባታ መሰረት” 
ናቸው በሚል መሪ ቃል  መካሄድ ጀመረ፡፡ 

የአዲስ አበባ ኅብረት ስራ ኤጀንሲ ዋና ዳሬክተር 
አቶ ግዛቸው አሊ እንደገለጹት፤ የኅብረት ሥራ ማኅበራት 
ዋጋን በማረጋጋት፣ የገጠርና ከተማ ኢኮኖሚ ትስስርን 
በማጠናከር እና ለዜጎች የሥራ እድል በመፍጠር ያላቸውን 
አበርክቶ ለማስተዋወቅ ያለመው ሲምፖዚየሙ እስከ 

የካቲት 5 የሚቆይ ይሆናል፡፡ 
እንደ ዋና ዳይሬክተሩ ገለፃ፣ በአዲስ አበባ ከተማ 

የሚስተዋለው የግብርና እና የኢንዱስትሪ  ምርቶች 
ከፍተኛ የሆነውን የዋጋ ንረት ለመፍታት በከተማዋ ያሉ 
የኅብረት ሥራ ማኅበራት ከገጠር አምራች ኅብረት ሥራ 
ማኅበራት እና ከኢንዱስትሪ አምራቾች ጋር ቀጥተኛ 
የግብይት ትስስር በመፍጠር የዋጋ ንረቱን ለማረጋጋት 
ትልቅ ሚና እየተጫወቱ ነው፡፡

በከተማዋ የሚከናወኑት የእሁድ ገበያዎች እንዲሁም 
የበዓላት ባዛሮች ለከተማዋ አማራጭ የግብይት መዳረሻ 

በመፍጠር የኑሮ ውድነቱን ከማረጋጋት አኳያ አመርቂ 
ሥራ ሰርተዋል ያሉት አቶ ግዛቸው፤ በተያዘው በጀት 
ዓመት በአዲስ አበባ ባሉ 11 ክፍለ ከተሞች ከ 11 ነጥብ 
5 ሚሊየን ብር በላይ በሸማቾች አማካኝነት ግብይት 
መፈጸም መቻሉን ገልጸዋል፡፡ 

የኅብረት ሥራ ማኅበራቱ  የዋጋ ንረቱን ለማረጋጋት 
ጉልህ ሚና ቢጫወቱም  በከተማው ጤናማ የገበያ ሥርዓት 
የመገንባት ሂደት ብዙ ይቀረዋል ያሉት ዋና ዳይሬክተሩ፤

በሀገራዊ ዕድገት ሚና ላይ ያተኮረ ከተማ አቀፍ 
የኅብረት ሥራ ማኅበራት ሲምፖዚየም  እየተካሄደ ነው 

በዳግማዊት ግርማ

አዲስ አበባ፡- በእንስሳትና ዓሳ ሀብት ልማት ዘርፍ 
ፕሮጀክት በሰባት ክልሎች የሚገኙ አንድ ሺህ 765 
ቀበሌዎች ተጠቃሚ በማድረግ ለአንድ ነጥብ ሰባት 
ሚሊዮን ዜጎች የስራ እድል መፈጠሩ ተገለፀ፡፡ በፕሮጀክቱ 
በግል ፍላጎታቸው 10 ሺህ 560 ሰዎች የተደራጁ ሲሆን፤ 
የስድስት ነጥብ ሁለት ቢሊየን ብር ሽያጭ በማካሄድ 
ከሶስት ቢሊየን ብር በላይ ማትረፍ መቻላቸውም 
ተገልጿል፡፡

የፕሮጀክቱ ብሄራዊ አስተባባሪ ዶክተር ቶማስ ቸርነት 
ለኢትዮጵያ ፕሬስ ድርጅት እንደተናገሩት፤ ከአለም ባንክ 
በተገኘ 170 ሚሊየን ዶላር በሰባት ክልሎች የሚገኙ አንድ 
ሺህ 765 ቀበሌዎችን ተጠቃሚ ባደረገው ፕሮጀክት 
በአንድ ነጥብ ሰባት ሚሊዮን አባወራና እማዎራዎች ስር 
የሚገኙ ስምንት ነጥብ ስምንት ሚልዮን ሰዎችን ተጠቃሚ 
ማድረግ አስችሏል፡፡

ፕሮጀክቱ ስራውን በአማራ ክልል በ15፣ በኦሮሚያ 

በእንስሳትና ዓሳ ሀብት ልማት ዘርፍ ለአንድ ነጥብ 
ሰባት ሚሊዮን ዜጎች የስራ  ዕድል ተፈጥሯል

በ23፣ በደቡብ በ13፣ በቤኒሻንጉል ጉሙዝ በሁለት፣ 
በጋምቤላ በአንድ፣ በደቡብ ምዕራብ ኢትዮጵያ በአንድ 
እንዲሁም በሲዳማ ክልል ሁለት ወረዳ ላይ በመስራት

ማርቆስ በላይ

አዲስ አበባ፡- ባለፉት ስድስት ወራት ለ4 መቶ ሺህ 
783 ዜጎች የሥራ እድል መፍጠር መቻሉን የአማራ ክልል 
አስታወቀ፡፡ 

በአማራ ክልል ከ400 
ሺህ በላይ ለሆኑ ዜጎች 
የሥራ ዕድል ተፈጥሯልሳሙኤል ወንደሰን 

አዲስ አበባ፦ የኢትዮጵያ ቱሪዝምና ሆቴል ማርኬት 
ማኅበር በቅርቡ የአፍሪካ ኅብረት የመሪዎች ጉባዔን 
በማስተናገድ የሀገሪቱን ገፅታና ቱሪዝምን ለማስተዋወቅ 
የቅድመ ዝግጅት ሥራዎችን ማጠናቀቁን አስታወቀ፡፡

ማህበሩ በአፍሪካ ኅብረት 
ጉባዔ ላይ የሚታደሙ መሪዎችን 

ለመቀበል ዝግጅቱን አጠናቋል

“የኢትዮጵያ ቀን በጃማይካ 
መከበሩ ለሀገራቱ ግንኙነት  

ወሳኝ ድርሻ ይኖረዋል”

በእንስሳትና ዓሳ ... ወደ ገጽ 14 ዞሯል በአማራ ክልል ... ወደ ገጽ 4 ዞሯልማህበሩ በአፍሪካ ... ወደ ገጽ 14 ዞሯል

አቶ ጌታሁን አለሙ አቶ አረጋ ከበደ

ልጅዓለም ፍቅሬ

አዲስ አበባ፦የብሔራዊ ባንክ ገዢ ማሞ ምህረቱ  
ከፋይናንሻል ተቋማት የስራ ኃላፊዎች ጋር ሰሞኑን 
ባደረጉት ውይይት፤ በሰሜኑ ጦርነትና ዓለም አቀፍ 
ተግዳሮቶች ምክንያት የተጎዳውን የኢትዮጵያ ማክሮ 
ኢኮኖሚ ለማስተካከል የተለያዩ ጥረቶች እንደሚያስፈልጉ 
አጽንኦት ሰጥተዋል።

የኢኮኖሚ ስብራቱን ለመጠገን የዋጋ ማረጋጋት፤ 
የባንክ ስርዓቱን ማዘመን፣ የውጭ ገበያን ማሳደግና ሌሎች 
አማራጮችን ማስፋት እንደሚያስፈልግ ገልፀዋል። 

የምጣኔ ሀብት  ምሁራኑ ደግሞ ባንኮች የዋጋ ግሽበቱ 
የሚቀንስበትን የአሰራር ስርዓት ሲዘረጉ በተለይም 
የጥቁር ገበያን እንቅስቃሴ መቆጣጠር፣ የወለድ መጠንን 
ማስተካከል እንዲሁም መንግስት ኢኮኖሚውን ለማሻሻል 
በየጊዜው የሚያወጣቸውን ፖሊሲዎች በትክክል 
በመተግበር የማክሮ ኢኮኖሚው ስብራት መጠገን 
እንደሚቻል ያስረዳሉ።  

የአፍሪካ ንግድ ምክር ቤት ፕሮዚዳንትና የምጣኔ 
ሀብት ባለሙያው አቶ ክቡር ገና፤  የኢትዮጵያ ብር ከውጭ 
ሀገራት የገንዘብ ምንዛሬ ጋር ያለው ልዩነት በየጊዜው 
እየጨመረ መምጣቱና የመደበኛ ገንዘብ ምንዛሬና በጥቁር 
ገበያው መካከል ያለው ሰፊ ልዩነት የማክሮ ኢኮኖሚው 
ላይ ጉዳት አድርሷል ብለዋል። 

በሌላ በኩል ደግሞ በሀገሪቱ ያሉት አበዳሪ የፋይናንስ 
ተቋማት የወለድ ተመን ከ18 በመቶ በላይ መሆኑ የማክሮ 
ኢኮኖሚው በተፈለገው ልክ እንዳይስፋፋ እንቅፋት 
እንደሆነ ያነሳሉ። 

የወለድ ተመኑ ቢቀንስ የንግዱ ማህበረሰብ ተበድሮ 
እንዲሰራ ያደርገዋል የሚሉት አቶ ክቡር፤ አሁን ላይ 
ያለው የወለድ ተመን ከፍተኛ በመሆኑ የቢዝነስ 
ስርዓቱን እንቅስቃሴ እንዳያድግና የማክሮ ኢኮኖሚው 
እንዲቀጭጭ አድርጎታል ሲሉም ያስረዳሉ። 

በሌላ በኩል በጦርነቱ ምክንያት ከቱሪዝም 
የሚገኘው የውጭ ምንዛሬ በመቀነሱና በውጪ በእርዳታ 
ሳቢያ የሚገባው የውጭ ሀገር ገንዘብ (foreign cur-
rency) መቀነሱ አሁን ላለው ማክሮ ኢኮኖሚው ችግር 
እንደምክንያት የሚነሱ ችግሮች መሆናቸውን ነው 
የሚገልጹት።

ስለዚህም የዋጋ ግሽበቱን በአንጻሩም ቢሆን ለመቀነስ 
ባንኮች ብር ብቻ ከመሰብሰብ አልፈው የዋጋ ግሽበቱ 
የሚቀንስበትንና የውጭ ምንዛሬ የሚገኝበትን የአሰራር 
ስርዓት መንግስት መዘርጋት ይጠበቅበታል ይላሉ፡፡

በተለይ የውጭ ንግድን ማስፋፋት፣ ምርት 
እንዲጨምር ማድረግ፣ ከዓለም ሀገራት ጋር ጥሩ የሆነ 
ግንኙነት መፍጠርና ዕርዳታና ድጋፉን ማሳደግ፣ ጥቃቅንና 
አነስተኛ ኢንተርፕራይዞችን በየቦታው በማስፋፋት፣ የስራ 
አጥ ቁጥር መቀነስ ኢኮኖሚው እንዲሻሻል የሚያደርጉ 
ቁልፍ መንገዶች  እንደሆኑ ነው ያብራሩት፡፡ 

አሁን ሀገሪቱ ላይ የተመዘገበው ከ26 በመቶ በላይ 
የዋጋ ግሽበት እንዲቀንስ አስተዋጽኦ ማድረግ የሚያስችል 
ስራ ማከናወን ይቻላል ሲሉም ያስረዳሉ።

የፋይናንስና ምጣኔ ሀብት ባለሙያው አቶ ኃይለ 
መስቀል ጓዙ በበኩላቸው፤ በዓለም ላይ የኮቪድ-19 
መከሰት፣ የማምረት አቅም ማነስ፣ቀጣናዊ ፖለቲካና 
የዲፕሎማቲክ ግንኙነት መሻከር የሀገሪቱ ማክሮ ኢኮኖሚ 
እንዲቀጭጭ ካደረጉት ምክንያቶች መካከል  እንደሆኑ 
ይጠቁማሉ፡፡

የማክሮ ኢኮኖሚው ስብራት ሊጠገን የሚችለው 
መንግስት ኢኮኖሚውን ለማሻሻል በየጊዜው 
የሚያወጣቸውን ፖሊሲዎች በትክክል ሲተገበሩ መሆኑን 
ያነሳሉ፡፡

ኢኮኖሚው ከችግሮች ተላቆ አመርቂ ውጤት 
እንዲያስመዘግብ መንግስት ፖሊሲዎቹን ማስፈጸም 
አለበት፤ እያንዳንዱ ዜጋም ሙስና ከመስጠት ይልቅ 
ሕጉን በማክበር  ግብርን በትክክለኛው መንገድ መክፈልና 
ኃላፊነቱን መወጣት ይኖርበታል  ሲሉ ያስረዳሉ።

እንደ ባለሙያው ገለፃ፤ የኢትዮጵያ የማክሮ 
ኢኮኖሚው ገበያ እጅግ ውስብስብ የሆነ ችግር አለበት። 

የኢኮኖሚ ስብራቱ 
ምክንያቶችና እየተጠገነ 

ያለበት መንገድ 

በመሆኑ ከሌላ ዓለም ሀገራት የተለየ ችግሩን ለይቶ 
እንደሀገሩ ሁኔታ ተግባራዊ ማድረግ የሚያስፈልግ አዳዲስ 
የንግድና የፋይናንስ ፖሊሲዎችን ማምጣትን ይጠይቃል። 

በተለይም በሀገሪቱ የሚስተዋለው የማክሮ ኢኮኖሚ 
ስብራት ለመጠገን ቴክኖሎጂን በመጠቀም በዘመናዊ 
መንገድ ምርታማነትን መጨመር፤ የዋጋ ግሽበቱ 
የሚቀንሱባቸው የፊስካልና ሞኒተሪ ፖሊሲ በትክክል 
መተግበር እንዲሁም ከዓለም አቀፍ ሀገራት ጠንከር ያለ 
የንግድ ግንኙነት መፍጠርና የወጪ ንግድን ማሳደግ 
ያስፈልጋል ይላሉ፡፡

አቶ ኃይለ መስቀል አክለውም በዘላቂነት ከውጪ 
የሚገቡ ምርትን በሀገር ውስጥ ምርቶች መተካት (im-
port subsistitiution)፣ መንግስት ዳያስፖራውን 
በማስተባበርና እምነት እንዲጥሉበት በማድረግ ዶላር 
በሕጋዊ መንገድ እንዲገባ ማድረግ እንዲሁም የትምህርት 
ፖሊሲውን በማጠናከር ብቃት ያለው የሰው ኃይል 
በዘርፉ ማሰማራትና የተለያዩ የቢዝነስ አማራጮችን 
ማፈላለግ  ያስፈልጋል። 

እንደባለሙያዎቹ ሃሳብ ከሆነ የኢኮኖሚ ስብራቱ 
ጥገና ለማከናወን በአጠቃላይ በተለያዩ መንገዶች የውጭ 
ምንዛሬ ገቢን ማጎልበት ምርትና ምርታማነት ማሳደግ 
እንዲሁም በአዳዲስ ጥናቶች ላይ ተመርኩዞ ለሀገሪቷ 
ተስማሚ የሆኑ ፖሊሲዎችን ማመንጨት እንዲሁም 
ለተግባራዊነቱ መስራትን ይጠይቃል። 

አቶ ክቡር ገና 

አቶ ኃይለመስቀል ጓዙ 

ዘላለም ግዛው  

ቢሾፍቱ:- የሀገርን ውስን ሀብትና ንብረት ከብክነት 
ለማዳን፣ ብልሹ ተቋማዊ አሠራሮችን ለመከላከልና 
ባለበጀት መስሪያ ቤቶች የተቋቋሙበትን ተልዕኮ በአግባቡ 
እንዲወጡ ለማስቻል ትኩረት ሰጥቶ እየሰራ እንደሚገኝ 
የፌዴራል ዋና ኦዲተር መስሪያ ቤት  ገለጸ፡፡ 

የፌዴራል ዋና ኦዲተር መስሪያ ቤት፤ ከገንዘብ 
ሚኒስቴር፣ ከፕላንና ልማት ሚኒስቴር፣ ከስነ-ምግባርና 
ጸረሙስና ኮሚሽን እና ከመንግስት ግዢና ንብረት 
ባለስልጣን ጋር በመተባበር የግንዛቤ ማስጨበጫ መድረክ 
አካሂዷል፡፡

ባለፈው ዓመት ተቀባይነት የሚያሳጣ አስተያየት 
የተሰጣቸው 39 ተቋማት ላይ ገንዘብ ሚኒስቴር አስተዳደራዊ 
ርምጃ ወስዷል፡፡ ዘንድሮ ደግሞ ፍትህ ሚኒስቴር 41 
ተቋማትን የዋና ኦዲተርን ሪፖርት መነሻ በማድረግ 
የወሰዷቸውን አስተዳደራዊ ርምጃዎች እንዲያሳውቋቸው 
በደብዳቤ ጠይቋል፡፡  ከዚህ በፊት እንደ ጉዳዩ ክብደትና 
ደረጃ ምርመራ ያደርግ ነበር፡፡አሁን ሁሉንም አስተያየት 
ለተሰጣቸው ተቋማት ደብዳቤ ጽፏል፡፡ሂደቱ መልካም 
ጅምር ተደርጎ እንደሚወሰድ  ወይዘሮ መሰረት ገልፀዋል፡፡

ኦዲት በማከናወንና ለምክር ቤቱ ሪፖርት በማቅረብ 
ዋና ኦዲተር ለቁጥጥር፣ ክትትልና ድጋፍ ስራው ሀገራዊ 
ሚናውን እየተወጣ እንደሚገኝም የተናገሩት ወይዘሮ 
መሰረት ፤ተቋሙ ስራውን በነጻነትና በገለልተኝነት 
እየተገበረ መሆኑን እና በአስፈጻሚው አካል በኩል ጣልቃ 
የሚገባበት ምንም አይነት ሁኔታ እንደሌለም ነው የገለጹት፡፡  

መድረኩ ኦዲት ተደራጊ ተቋማት የሚከተሏቸውን 
ህጎችና አሰራሮችን ለምክር ቤት አባላት በማስገንዘብ 

አስፈጻሚ አካላትን ለመቆጣጠር የሚያስችላቸውን ግንዛቤ 
የመፍጠር ዓላማ ያለው መሆኑንም ነው የተናገሩት፡፡ 

በሕዝብ ተወካዮች ምክር ቤት የመንግስት ወጪ 
አስተዳደርና ቁጥጥር ጉዳዮች ቋሚ ኮሚቴ ምክትል 
ሰብሳቢ የተከበሩ ወይዘሮ አራሬ ሞሲሳ፤ ቋሚ ኮሚቴው 
በኦዲተር መስሪያ ቤቱ ግኝቶች ላይ በመመስረት ግምገማ 
እንደሚደረግ እና ተጠያቂነትን የሚያስከትልም ከሆነ 
ተጠያቂነት እንዲሰፍን የድርሻውን እየተወጣ እንደሚገኝ 
አመልክተዋል፡፡ 

ሪፖርቶችን ከመስማት ባለፈ የመስክ ምልከታ 
ማድረጋቸውን በመጠቆምም፤ በመስክ ምልከታ ሂደት 
አሰራሮቻቸውን እንዲያስተካክሉ የክዋኔ ኦዲት ሪፖርት 
የቀረበባቸው መስሪያ ቤቶች አብዛኞቹ ማስተካከያ 
ማድረጋቸውንም የተከበሩ ወይዘሮ አራሬ አመልክተዋል፡፡ 

በውይይት መድረኩ ባለፉት 10 ዓመታት ከአንድ 
ቢሊዮን ብር በላይ ተመላሽ መደረጉ፣ የቴክኖሎጂ አሰራርን 
ጥቅም ላይ መዋሉ፣ የኦዲት ጥራት ማደግ፣ በፋይናንስ 
አሰራር ኃላፊነታቸውን ባልተወጡ የተቋም ኃላፊዎች 
አስተዳደራዊ ርምጃ መወሰዱ በስኬት ከተነሱት ተግባራት 
መካከል ተጠቃሽ ናቸው፡፡ 

የኦዲት ግኝቶች ላይ የማስተካከያ ርምጃ በወቅቱ 
አለመውሰድ፣ የተጠያቂነት ስርዓት አለመጠናከር፣ 
የተቋማት አቅም ውስንነትና በኦዲተሮች ብቃት ችግር 
የኦዲት ጥራት በሚፈለገው ደረጃ አለመድረስ ደግሞ እንደ 
ችግር የታዩ ክፍተቶች ነበሩ።  

የመድረኩ ተሳታፊዎች የሕዝብ ተወካዮች ምክር 
ቤት ቋሚ ኮሚቴ ሰብሰቢዎች እና ምክትል ሰብሳቢዎች፣ 
የመንግስት ወጪ አስተዳደር ቁጥጥር ጉዳዮች ቋሚ ኮሚቴ 
አባላትና የኦዲት ባለድርሻ አካላት ናቸው፡፡ 

ዋናው ኦዲተር ብልሹ አሠራሮችን መከላከል 
ላይ ትኩረት አድርጓል

ሄለን ወንድምነው

አዲስ አበባ፡- በአዲስ አበባ ከተማ አስተዳደር በከተማ 
ግብርና  ከመኸር እርሻ ስራ 37 ሺህ 944 ቶን ምርት 
መሰብሰቡን የአዲስ አበባ ከተማ አስተዳደር የአርሶ አደርና 
ከተማ ግብርና ልማት ኮሚሽን አስታወቀ። 

በአዲስ አበባ ከተማ አስተዳደር የአርሶ አደርና ከተማ 
ግብርና ኮሚሽን የምክትል ኮሚሽነር ተወካይና የአርሶ አደር 
ከተማ ግብርና ኮሚሽን የግብርና ዘርፍ አማካሪ ወይዘሮ 
ሰብለ ስማቸው ለኢትዮጵያ ፕሬስ ድርጅት እንደገለጹት፤ 
በከተማ ግብርና ሰዎች ከራሳቸው ፍጆታ አልፈው ትርፍ 
ምርት ለገበያ እያቀረቡ ነው፡፡

እንደ አማካሪዋ  ገለጻ፣ በከተማ ግብርና የመኸር እርሻ 
ስራ ላይ 11 ነጥብ 208 ሄክታር መሬት የለማ ሲሆን፤ በዚህም  
37 ሺህ 944 ቶን ምርት መሰብሰብ ተችሏል፡፡ ከዚህም 
ውስጥ 14 ሺህ 2 ነጥብ 8 ቶኑ ምርት ከስንዴ፣ ከጤፍ፣ 
ከገብስ፣ ከአተር እና ከባቄላና ከሌሎች ሰብሎች የተገኘ ነው።   

ከከተማ ግብርናው የተገኘው ምርት  ከአነስተኛ ማሳ፣ 
በተቋማት ግቢ ከተዘጋጁ ቦታዎች፣ ከጋራ መኖሪያ ቤት 
ግቢዎችና በተለያዩ አነስተኛ የከተማ ቦታዎች ላይ የለማ 
መሆኑን ወይዘሮ ሰብለ ገልጸዋል። 

በማሳ ከሚዘጋጀው አትክልትና ፍራፍሬ በተጨማሪ 
በጋራ መኖሪያ ቤቶች ግቢ ደግሞ  ጎመን፣ ሽንኩርት፣ ዝኩኒ፣ 
ቲማቲም፣ ሰላጣ እና ሌሎች የጓሮ አትክልቶች ለምተዋል 
ያሉት አማካሪዋ፤ ከማሳ አትክልት 2 ሺህ 941 ነጥብ7 ቶን 
ምርት መሰብሰቡን አስረድተዋል።   

ወይዘሮ ሰብለ አክለውም፤ ማህበረሰቡ በጓሮ አትክልት 
ስራው የምግብ ፍጆታውን ከመሸፈን ባለፈ ተጨማሪ ገቢን 
መፍጠር እንዲችል  በኮሚሽኑ በኩል የተጠናከረ ድጋፍ 
እየተደረገ ይገኛል፡፡ 

በከተማ ግብርና ለመኸር እርሻ የሚሆኑት ግብዓቶች 
በተለይም ምርጥ ዘርና ማዳበሪያ በኮሚሽኑ እንደቀረቡ  
የገለጹት አማካሪዋ፤ 21 ሺህ 740 ኩንታል ማዳበሪያ እና 37 
ነጥብ 2 ኩንታል ምርጥ ዘር መቅረቡን አስታውቀዋል።

በዋናነት የቲማቲም፣ የቆስጣ፣ የሰላጣ፣ የሽንኩርት እና 
የሌሎች የጓሮ አትክልት ችግኞችም በኮሚሽኑ አማካኝነት 
ለተጠቃሚዎች እንደሚቀርቡ ተናግረዋል፡፡

በከተማ ግብርና ማኅበረሰቡ የምግብ ፍጆታውን 
ከመሸፈን ባለፈ የስራ እድል ፈጠራ ላይ ጉልህ አስተዋጽኦ 
እያበረከተ ይገኛል ያሉት ወይዘሮ ሰብለ፤ በስድስት ወር 
ውስጥ ለ14 ሺህ 545 ሰዎች የስራ እድል ለመፍጠር ታቅዶ 
ለ10ሺህ 370 ዜጎች ስራ መፍጠር ተችሏል ብለዋል፡፡

የከተማ ግብርና ከስራ ዕድል ገበያን ከማረጋጋት አንጻር 
ሰፊ ጠቀሜታ አለው ያሉት አማካሪዋ፤  ሁሉም ማህበረሰብ 
አትክልትን በተመጣጠነ ዋጋ ማግኘት እንዲችል እና 
አቅርቦትን በማሳደግ ረገድ ውጤታማ መሆኑን ገልጸዋል።  

በቀጣይ በከተማ ግብርና በበጋ እርሻ ስራ ላይ 
ማህበረሰቡን ተጠቃሚ ለማድረግ እና በመኸር እርሻ ስራ 
ላይ የተገኘውን አበረታች ውጤት በተጠናከረ መልኩ 
ለማስቀጠል በትኩረት እየተሰራ እንደሚገኝ አማካሪዋ 
ጠቁመው፤ ማህበረሰቡ ቀጣይነት ባለው መልኩ በከተማ 
ግብርና ስራ እንዲሳተፍ ጥሪ አቅርበዋል፡፡ 

በአዲስ አበባ ከተማ 37 ሺህ 944 ቶን 
የግብርና ምርት ተሰብስቧል

ዜና

ገጽ 3

ሃይማኖት ከበደ

አዲስ አበባ ፦ በአዲስ አበባ ከተማ አስተዳደር በለሚ 
ኩራ ክፍለ ከተማ የሀያት 49 ቁጥር ሁለት የጋራ መኖሪያ 
ቤት ነዋሪዎች ውሃ ካጣን አንድ ወር ሊሆነን ነው ሲሉ 
ተናገሩ፡፡

አቶ አድማሱ በዛብህ በሀያት ቁጥር ሁለት ብሎክ 50 
ነዋሪ ሲሆኑ፤ ቀደም ብሎ ውሃ በፈረቃ በሳምንት ሶስት 
ቀን እንደሚያገኙ ጠቁመው፤ ከቅርብ ጊዜ ወዲህ ግን 
ውሃው ቢመጣም ከአንደኛና ሁለተኛ ፎቅ አያልፍም፤ ይህ 
ደግሞ ሶስተኛና ከዚያ በላይ ለምንኖር ሰዎች በጣም ችግር 
ፈጥሮብናል ሲሉ ተናግረዋል፡፡

በዚህ አካባቢ መኖር የጀመርነው ከ2007 ዓ.ም ጀምሮ 
ነው ያሉን ደግሞ አቶ አበበ መርሻ  ሲሆኑ ከ2007 እስከ 
2011ዓ.ም ድረስ ምንም አይነት የውሃ እጥረት ገጥሟቸው 
እንደማያውቅ አስታውሰው፤ አሁን ላይ ግን ከፍተኛ የሆነ 
የውሃ እጥረት እንደገጠማቸው ገልፀዋል፡፡

ውሃው ቢመጣም በጋራ መኖሪያ ቤታችን አንደኛ እና 
ሁለተኛ ወለል ላይ ያሉትን  በማስቸገር ነው የምንጠቀመው 
ያሉን ደግሞ ወ/ሮ ኤደን መልካሙ፤ በጋራ መኖሪያ 
ቤቶች ላይ  ደግሞ የውሃ እጥረት ሲከሰት የግልም ይሁን 
የአካባቢያችንን ንፅህና ለመጠበቅም ተቸግረናል ብለውናል፡፡

በጉዳዩ ላይ ምላሽ የሰጡን  በለሚ ኩራ ክፍለ ከተማ 
ውሃና ፍሳሽ ቅርንጫፍ ፅ/ቤት የስርጭት  ቡድን መሪ አቶ 
ዳጎል ከበደ እንደገለፁልን፤  የነዋሪዎች ቅሬታ ትክክል 
ነው፤ በክፍለ ከተማው የውሃ እጥረት ችግር አለ። ይህም 
የሆነበት ምክንያት  ዕለት ዕለት በአካባቢው የነዋሪዎች 
ቁጥር ከመጨመሩ የተነሳ ያለው  ውሃ መጠን  በፍፁም 
ሊመጣጠን ባለመቻሉ ነው፡፡ ከተማው በቀን 1.279  
ሚሊዮን  ሜትሪክ ኩብ ውሃ ይፈልጋል ያሉት አቶ ዳጎል፤ 
አሁን ላይ ግን እየተመረተ ያለው  540 ሺህ ሜትሪክ ኩብ 
ውሃ  ሲሆን ይህንን  ለነዋሪዎች በበቂ ሁኔታ ማዳረስ ከባድ 
መሆኑን አስረድተዋል፡፡

ውሃው በፈረቃ ቢመጣም የተጠቃሚው ቁጥር 

“በውሃ እጥረት ተቸግረናል”  

ሙሳ ሙሐመድ

አዲስ አበባ፡- የኢትዮጵያ ቀን በጃማይካ መከበሩ 
ለሀገራቱ ግንኙነት ማደግ ወሳኝ ድርሻ ይኖረዋል ሲሉ 
የቱሪዝም ሚኒስትር ዴኤታ ወይዘሮ ሰላማዊት ዳዊት 
ተናገሩ። የጃማይካና ኢትዮጵያ ሁለንተናዊ የሁለትዮሽ 
ግንኙነት ለማጠናከር የኢትዮጵያ ቀን በጃማይካ ሊከበር 
እንደሆነ ተገልጿል። 

በቱሪዝም ሚኒስቴር የፕሮሞሽንና ግብይት 
ዘርፍ ሚኒስትር ዴኤታ ወይዘሮ ሰላማዊት  ዳዊት 
ለኢትዮጵያ ፕሬስ ድርጅት እንደተናገሩት፣ የጃማይካና 
ኢትዮጵያን የቆየ ሁለንተናዊ  የሁለትዮሽ ግንኙነት 
ለማሳደግ በጃማይካ የኢትዮጵያ ቀን ለማክበር ስምምነት 
ተደርሷል።

የኢትዮጵያ ቀን በዓል በምን ወርና ዕለት መከበር 
እንዳለበት ከጃማይካ መንግስት ጋር እየተሰራ ይገኛል 
ቀኑም በቀጣይ ይገለጻል ብለዋል። የኢትዮጵያ ቀን 
በጃማይካ መከበሩ አብሮ በመስራት የዲፕሎማሲ 
ዘርፍን ከማሳደግ አልፎ ጀማይካዎች ከኢትዮጵያና 
ኢትዮጵያውያን ጋር ያላቸውን ቁርኝት ወደ ተሻለ ደረጃ 
ለማሳደግ ይረዳል ሲሉ ገልጸዋል።

የሀገራችን ቀን በጃማይካ በየአመቱ ሲከበር በተሻለ 
ሁኔታ ኢትዮጵያ የምትጎበኝበትን ዕድል መፍጠር 
ይቻላል ያሉት ወይዘሮ ሰላማዊት፤ ኢትዮጵያ ለመዝናናት 
የምትመረጥ፣ ለልማት ስራዎች አመቺ መሆኗንና 
የዜጎቿን እንግዳ ተቀባይነት የጃማይካና የካራቢያን 
አገራት ታላላቅ  ሰዎችን በመጠቀም የኢትዮጵያን ገጽታ 
ለመገንባት እንሰራለን ብለዋል፡፡

በቀጣይነትም የሁለቱ አገራት ህዝቦች በይበልጥ 
አብረው መኖር፣ መስራትና አንዱ በአንዱ ሀገር ኢንቨስት 
ማድረግ እንደሚችሉ በአግባቡ እናሳይበታለን ሲሉ 
ወይዘሮ ሰላማዊት ተናግረዋል።

የኢትዮጵያውያንን ቀን በጃማይካ በማክበር 
የሕዝብ ለሕዝብ ትስስሩን የበለጠ ማጠናከርና የፐብሊክ 
ዲፕሎማሲውንም ማሳደግ የሚቻልበት አማራጭ 
እንዳለ አስረድተዋል። 

በመሰል ጉዳዮች ላይ ከብራዚል፣ ከጋርና፣ ከኤዢያ 
ሀገራትና ከሌሎች ሀገራት ጋር የተለያዩ ስራዎች 
እየተከናወኑ መሆኑን አስታውቀዋል። 

ለዚህና መሰል ስራዎች ስኬትና ዕድገትም የኢትዮጰያ 
አየር መንገድን ጨምሮ ሁሉም ዘርፎች አብረው 
እንዲሰሩ ወይዘሮ ሰላማዊት ጥሪ አቅርበው፣ ዝግጅቱ 
በሀገራቱ መካከል በሁሉም ዘርፍ ያለውን ግንኙነት 
ያሳድጋልም ብለዋል፡፡

የጃማይካው የሬጌ ሙዚቃ አቀንቃኝ ጅሶን ፓንቶን 
እንደተናገረው፣ የኢትዮጵያውያንን ቀን በጃማይካ 
ማክበር የሀገራቱን አብሮነትና ሁለንተናዊ ትስስሩን 
ለማጠናከር ያግዛል። 

የኢትዮጵያ ቀን በጃማይካ መከበርን አስመልክቶ 
ከሁለቱ ሀገራት የተውጣጡ የተለያዩ ሙዚቀኞች በጋራ 
የሚሳተፉበት መድረክ መመቻቸቱም ተገልጿል።

“የኢትዮጵያ ቀን 
በጃማይካ መከበሩ 
ለሀገራቱ ግንኙነት 

ወሳኝ ድርሻ ይኖረዋል”
- ወይዘሮ ሰላማዊት ዳዊት
የቱሪዝም ሚኒስትር ዴኤታ

-የሀያት 49 ቁጥር ሁለት የጋራ መኖሪያ ቤት ነዋሪዎች 

“ችግሩን ለመፍታት ውሃ በፈረቃ  
እንዲያገኙ  እየተደረገ ነው”

ስለጨመረና  ኃይል ስለማይኖረው ከአንደኛና ሁለተኛ 
ፎቅ በላይ ማለፍ አልቻለም ያሉት አቶ ዳጎል፤ እጥረቱን 
ለመፍታት በጊዜያዊነት ለነዋሪዎች  በቦቴ የማድረስ ስራን 
እየሰራን ነው ብለዋል፡፡

በከተማ አስተዳደር ደረጃ ለክፍለከተማው ለሶስት ቀን 
ተኩል ነው ውሃ የሚሰጠን ያሉት ቡድን መሪው፤  እነዚህን 
ቀናት  መሰረት በማድረግ ነው  ለነዋሪዎች ውሃ በፈረቃ 
ተደራሽ የምናደርገው ብለዋል፡፡ 

በክፍለ ከተማው በርካታ የጋራ መኖሪያ ቤቶች ፣ አርሶ 
አደሮች እንዲሁም የግንባታ ስራዎች የሚሰሩበት አካባቢ 
ነው ያሉት ቡድን መሪው፤ ያለውን ውሃ መጠን  በበቂ ሁኔታ 

ለማዳረስ ችግር ሆኖብናል ሲሉም ተናግረዋል፡፡
ሌላኛው  ይህን ችግር የፈጠረው ደግሞ ቀጥታ ውሃው 

ከሚመጣበት ጉድጓዶች ላይ  መብራት ሲቋረጥ  ስርጭቱ  
እንደ ገና ከዜሮ ሲለሚጀምር ይህም ለመቆራረጡ ሌላኛው 
ምክንያት ይሆናልም ሲሉ ተናግረዋል፡፡

ይህን ችግር በዋናነት የሚፈታው  ሌሎች የውሃ 
ፕሮጀክቶችን በመስራት ነው ያሉት አቶ ዳጎል፤  ዋና 
መስሪያ ቤቱም ለችግሩ መፍትሄ ይሆናሉ ያላቸውን ስራዎች 
በማሰራት ላይ መሆኑንም ጠቁመው፤ ለጊዜው ግን  ችግሩን 
ለመፍታት በተቻለ መጠን በፈረቃ  እንዲያገኙ  እየተደረገ 
እንደሆነ ጠቁመዋል፡፡

ሞገስ ተስፋ 

አዲስ አበባ፦ በ40 ዓመት ውስጥ ያልተገነባ 
ፕሮፌሽናልና ገለልተኛ ሠራዊት ለመገንባት እየተሰራ 
መሆኑን በመከላከያ አዛዥነትና ስታፍ ኮሌጅ የጥናትና 
ምርምር ዘርፍ ኃላፊ ዶክተር ሥራው ደማስ ገለጹ፡፡ 
የተጀመረው የመከላከያ ሪፎርም ቀደም ሲል የነበረውን 
የተጀመረው የሲቪል አመራሩና የሠራዊቱ የሚና 
መደበላለቅ እንደሚቀርፍም ገልጸዋል፡፡

ዶክተር ሥራው ለኢትዮጵያ ፕሬስ ድርጅት 
እንደገለጹት፤ በኢትዮጵያ ላለፉት ዓመታት በሲቪል 
መንግስትና  በሠራዊቱ መካከል  የሚና መደበላለቅ 
በመኖሩ አንዱ በሌላው ሥራ ጣልቃ የመግባት ችግር 
በስፋት ይስተዋል ነበር፡፡ 

አሁን የተጀመረው የመከላከያ ሪፎርም የሲቪል 
አመራሩንና  የሠራዊቱ  ግንኙነትን በግልጽ ለይቶ 
ማስቀመጡን ያብራሩት ኃላፊው፤ በዚሁ መሰረት 
በሠራዊቱና በሲቪል ባለስልጣናት መካከል የሚና ድንበር 
ተቀምጦ ሰራዊቱ ነጻ ሆኖ በራሱ ሙያ ብቻ እንዲሰራ 
ያግዛል ብለዋል፡፡

“በ40 ዓመት ውስጥ ያልተገነባ ፕሮፌሽናልና 
ገለልተኛ ሠራዊት እየተገነባ ነው”

- የሪፎርም ሥራው የሲቪል አመራሩንና የሠራዊቱን የሚና መደበላለቅ ያስተካክላል
- ዶክተር ስራው ደማስ

የመከላከያ ሠራዊት ወደ የትኛውም  የፖለቲካ 
አመለካከት  ፊቱን ሳያዞር  በሙያው ሀገርን የሚያገለግል 
ለማድረግ  የሪፎርም ስራ እየተሰራ  ነው ያሉት ዶክተር 
ሥራው፤ ፕሮፌሽናል  ሠራዊት ሲገነባ  በጥቃቅን ጉዳዮችና  
በሰፈር አጀንዳዎች የሚደናቀፉበት ሁኔታ እንደማይኖርም 
ተናግረዋል፡፡ 

ለውጤታማነቱ አስፈላጊ የህግ ማዕቀፎችና 
አደረጃጀቶችን መፍጠር  እንደሚያስፈልግ የጠቆሙት 
ዶክተር ሥራው፤ ለዚህ  ደግሞ የፖለቲካ አመራሩ 
በቁርጠኝነት እየሰራ መሆኑን ገልጸዋል፡፡

እንደ ሀገር  አስተማማኝ የሆነ ደህንነትን ለመፍጠር 
በደህንነት ተቋማትና በሲቪል አመራሩ መካከል  ያለውን 
የሚና መደበላለቅ መቅረፍ ታምኖበት እየተሰራ ነው ያሉት 
ኃላፊው፤ ሁሉም በሙያው የተሰጠውን መብትና ግዴታ 
ብሎም ኃላፊነቱን እንዲወጣ አመላክተዋል፡፡   

እንደ ዶክተር ሥራው ገለጻ፤ ፕሮፌሽናል ሠራዊት 
ለመገንባት አሁን ላይ ምቹ ሁኔታ አለ፡፡ በሕገ መንግስቱ 
አንቀጽ 87 ንዑስ አንቀጽ አምስት ሥር ሠራዊቱ ፖለቲካ 
ውስጥ ሳይገባ ሙያው ላይ አተኩሮ እንዲሰራ ይደነግጋል፡፡ 
የለውጡ መንግስትም ቅድሚያ ሰጥቶ የሰራው መከላከያን 

-የለሚ ኩራ ውሃና ፍሳሽ  
ቅርንጫፍ ጽ/ቤት

ሪፎርም ማድረግ ነው፡፡ 
በቁጥር አንጻርም  የስልጠና ተቋማት ከዚህ በፊት 

አሰልጥነው የማያውቁትን የሠራዊት ብዛት እያሰለጠኑ 
መሆናቸውን የጠቀሱት ኃላፊው፤ ከትጥቅም አንጻር 
በአየር ኃይል፣ በምድር ኃይል ካሁን ቀደም ያልነበሩ 
ዘመናዊ ትጥቆችን ማስታጠቅ መቻሉንና ለዚህም ደግሞ  
የመንግስት ቁርጠኝነት ከፍተኛ ነው ብለዋል፡፡ 

በአሁኑ ጊዜም ሀገር ለመጠበቅ ከመላ ሀገሪቱ 
የተውጣጡ የተማሩ ወጣቶች ሠራዊቱን እየተቀላቀሉ 
መሆናቸውን አስታውቀዋል፡፡

ዜና

ገጽ 4

ከ1ኛው ገፅ የዞረ

የአማራ ክልል ሥራና ሥልጠና ቢሮ ኃላፊ አቶ 
አረጋ ከበደ ለኢትዮጵያ ፕሬስ ድርጅት እንደገለጹት፤  
በበጀት ዓመቱ በክልሉ 1 ሚሊዮን 180 ሺህ ሰዎች 
የሥራ እድል ለመፍጠር ታስቦ  በስድስት ወራት 
ውስጥ ለ400 ሺህ 783 ሰዎች የሥራ  እድል መፍጠር 
ተችሏል፡፡

ከተፈጠረው የስራ እድል ውስጥ 327 ሺህ ቋሚ 
የስራ እድል ሲሆን፤ ቀሪው ከ73 ሺህ በላዩ ደግሞ 
ጊዜዊነት የሥራ እድል ነው ሲሉ አስረድተዋል። 
እንደ ኃላፊው ገለጻ፤ በበጀት ዓመቱ መጀመሪያ የስራ 
ፈላጊዎችን የመለየትና የመመዝገብ  ሥራ ተከናውናል። 

ከዚህ ጋር ተያይዞ በክልሉ የሚገኙ ምቹ ዘርፎችን 
በመለየት ወደ ሥራ ተገብቷል፡፡

በዚህም መሠረት 1 ሚሊዮን 65 ሺህ ሥራ 
ፈላጊዎችን የመመዝገብ ሥራ በመስራት ወደ 
ሥራ የተገባ ሲሆን፤ 169 ሺህ የሚሆኑት ምሩቃን 
መሆናቸውን ለመለየት ተችሏል ብለዋል፡፡በክልሉ 
የተመዘገቡ ሥራ አጦችን ወደ ሥራ ለማስገባት 
በደመወዝ በቅጥር የሥራ እድል የማመቻቸትና 
በኢንተርፕራይዝ  አደራጅቶ ወደስራ የማስገባት 
ክንውን መፈጸሙን ገልጸዋል።

ለኢንተርፕራይዝ የስራ እድል ፈጠራ 1 ነጥብ 

8 ሚሊዮን ብር የብድር አቅርቦትንና የመሥሪያ ቦታ 
የማመቻቸት ስራ መከናወኑን ኃላፊው አስረድተዋል፡
፡ ከአጠቃላዩ የስራ ዕድል ፈጠራ መካከል የግብርና 
ዘርፉ 33 በመቶውን ድርሻ የሚወስድ መሆኑን 
የገለጹት አቶ አረጋ፤ 45 በመቶ የሚሆነውን 
ደግሞ የኢንዱስትሪና ግንባታ ዘርፎች መያዛቸውን 
ጠቁመዋል። በተጨማሪነት የግሉ ዘርፍ ንግድና የገበያ 
ዘርፎች ለበርካቶች የስራ እድል በመፍጠር ረገድ 
አማራጭ ዘርፍ መሆናቸውን ተናግረዋል። 

በስራ ዕድል ፈጠራው የሴቶችን ተሳትፎ ለማሳደግ 
በትኩረት እየተሰራ መሆኑን የገለጹት ኃላፊው፤ 

በስድስት ወራቱ አፈጻጸም  በአጠቃላይ የስራ እድሎች 
ከተፈጠረላቸው ዜጎች መካከል  33 በመቶ የሚሆኑት 
ሴቶች መሆናቸውን ገልጸዋል፡፡

በዘንድሮ ዓመት የተፈጠረው አንጻራዊ ሰላም 
ከባለፈው ዓመት የተሻለ የስራ ዕድል ለመፍጠር ያገዘ 
መሆኑን አቶ አረጋ አስረድተዋል።

የቢሮ ኃላፊው እንዳስታወቁት፤ በቀጣይ ጊዜያትም 
የክልሉን ስራ እድል ፈጠራና የብድር መጠኑን 
ለማሳደግ እየተሰራ ነው። ክልሉ የብድር መመሪያን 
በማሳደግ እና ከጸደይ ባንክ ጋር በመተባበር የብድር 
ሥርዓቱን ለማሻሻል አቅጣጫ ተቀምጧል። 

በአማራ ክልል...

ዘላለም ግዛው 

አዲስ አበባ :- ሀገራችን በኢኮኖሚው ዘርፍ 
እመርታዊ ለውጥ እንዳታስመዘግብ የትምህርት 
ሥርዓቱ መበላሸት አንዱ መንስኤ በመሆኑ የትምህርት 
እና ሰብአዊ ግንባታ ላይ ትኩረት በማድረግ ከስር 
መሰረቱ መሥራት እንደሚገባ በአዲስ አበባ ሳይንስና 
ቴክኖሎጂ ዩኒቨርሲቲ የምጣኔ ሀብት መምህርና 
ተመራማሪ ዶክተር ዱጋሳ ሙሉጌታ ገለጹ። 

ዶክተር ዱጋሳ ከኢትዮጵያ ፕሬስ ድርጅት ጋር 
በነበራቸው ቆይታ፤ የትምህርት እና ሰብዓዊ ግንባታ ላይ 
ትኩረት በመስጠት ከስር መሰረቱ መሰራት እንዳለበት 

አመልክተዋል። ትውልዱ መልካም ስነምግባር፣ 
ጠንካራ ስብዕና  እና ሞራል መላበስ እንዳለበትም ነው 
የተናገሩት።  

ለትግበራው የሃይማኖት ተቋማት፣ መምህራን፣ 
ወላጆች፣ ቤተሰብ በየደረጃው ያሉ አካላት 
ኃላፊነታቸውን መወጣት እንዳለባቸውም አሳስበው፤ 
ወደሚፈለገው ዕድገት ለመድረስ  ሁሉም በኃላፊነት 
መስራት ይኖርበታል ብለዋል።    

እንደ ዶክተር ዱጋሳ  ማብራሪያ፤ እያንዳንዱ 
ዜጋ ለሀገር ዕድገት ጠቃሚ ነው። በመሆኑም  
የሚጠበቅበትን ኃላፊነትና አስተዋጽኦ ማድረግ 
ከቻለና ሀገሩን ከወደደ የሚለምንም ይሁን የሚሰርቅ 

አይኖርም፤ ድህነትም ይጠፋል።        
በትምህርት ዘርፉ ጥራትን ለማስጠበቅ ዘንድሮ 

የተቀየሰው ስልት የነበረውን ውጤት ቀይሯል። 
ሰው በራሱ እንዲሰራም አድርጓል ብለዋል። ብዙ 
ተማሪ ያሳለፉና ምንም ያላሳለፉም ትምህርት ቤቶች 
መኖራቸውንም ተመልክተናል። ይሄ በራሱ የትምህርት 
ጥራትን እና ዕድገትን በምን ደረጃ ላይ እንዳለ ያሳያል 
ነው ያሉት። 

በተለያየ ጊዜ የተወሰደና ሲንከባለል የመጣው 
የሀገር ዕዳ የኢኮኖሚ ስብራት ሆኗል። ዕዳ አንገት 
የሚያስደፋ ነው። ብድሩ በኢንዱስትሪ ግንባታ እና 
በግብርና ማስፋፊያ ላይ ቢውል ኖሮ ቢያንስ ቴክኖሎጂ 

ሽግግር በማምጣት ጥቅም ይሰጥ ነበር፤ በምግብ ራስን 
ለመቻል የሚደረገውን ጥረት ያግዘው ነበር ብለዋል። 

ጥሩ አመራር ካለ፣ ሀገር ወዳድ ትውልድ ከተቀረጸ፣ 
መቻቻል ከሰፈነ፣ ሕዝቡም ስደትን ትቶ በሀገሩ ልማቶች 
ላይ መሰማራት ከቻለ ለውጥ ማምጣት ይቻላል። 
ወጣቱ የባህሪ ለውጥ እንዲያመጣ እና የስራ ክቡርነትን 
እንዲገነዘብ መሰራት ይኖርበታል።ሰላም ከሰፈነ፣ 
ሕዝቡ አንድ ከሆነ ለማደግ የሚያስችሉ ሁኔታዎች 
አሉ። የኢትዮጵያን ዕድገት ሊያፋጥኑ የሚችሉ በከርሰ 
ምድርና በገጸ ምድር እምቅ የተፈጥሮ ሀብት አለን። 
ኢትዮጵያ ብቁና በቂ የሰው ሀብትም እንዳላት  ዶክተር 
ዱጋሳ ተናግረዋል። 

የትምህርት ሥርዓቱ ብልሽት ለኢኮኖሚው ስብራት 
አንዱ መንስኤ ነው

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ:- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

	 • ወርቁ ማሩ

	 • ኃይሉ ሣህለድንግል

	 • አልማዝ አያሌው

	 • እስማኤል አረቦ

ብልጽግናን ለማምጣት ራዕይ ሰንቃ ለምትጓዝ ሀገር  ገቢ መሰብሰብ ላይ አተኩሮ መስራት ወሳኝ ነው። 
ያለ ሀብት፣ ያለ ገንዘብ አቅም የቱንም ያህል መፍጨርጨሩ ቢኖር፣ የትኛውም ፍላጎት ሊመለስ፣ እቅድም 
ስኬታማ ሊሆን አይችልም። 

ኢትዮጵያ የመልማት፣ የማደግና የመበልጸግ ጽኑ ፍላጎት አላት። ፍላጎት ብቻም ሳይሆን ሰፋፊ እቅዶችን 
አዘጋጅታ እየተገበረችም ትገኛለች። ለእዚህ የሚያስፈልገውን ሀብት በማሰባሰብ ላይም እንዲሁ በትኩረት 
እየተሰራ ነው። መንግሥት ከሀገራዊ ለውጡ ማግስት አንስቶ በገቢ አሰባሰብ ላይ የተለያዩ የሪፎርም ስራዎችን 
እያካሄደ ይገኛል። 

ይህም በገቢ አሰባሰቡ በኩል የተያዙ እቅዶች ስኬታማ እየሆኑ የሚሰበሰበው ገቢም እየጨመረ እንዲመጣ 
አስችሏል። ያለፉት ዓመታት የገቢ አሰባሰቦችም ይህንኑ አመላክተዋል። በተያዘው 2015 በጀት ዓመት 
የመጀመሪያ ስድስት ወር ከተሰበሰበው ገቢ መረዳት የሚቻለውም ሀገሪቱ ገቢ ለመሰብሰብ ያስቀመጠቻቸው 
እቅዶች ውጤታማ እየሆኑ መምጣታቸውን ነው።

የገቢዎች ሚኒስቴር እንዳስታወቀው፤ በ2015 በጀት ዓመት የመጀመሪያ ግማሽ ዓመት 228 ቢሊዮን 
229 ሚሊዮን 060ሺ 140 ብር ለመሰብሰብ ታቅዶ፣ 225 ቢሊዮን 933 ሚሊዮን 008ሺ 025 ለመሰብሰብ 
ተችሏል። አፈጻጸሙም 99 በመቶ ሆኖ ተመዝግቧል ። ይህ አፈጻጸም ከባለፈው ዓመት ተመሳሳይ ወቅት ጋር 
ሲነጻጸር የብር 54 ቢሊዮን 622 ሚሊዮን 624ሺ 687 ወይም በ31.89 በመቶ እድገት አሳይቷል። 

ከተሰበሰበው ገቢ ውስጥ የሀገር ውስጥ ገቢው ድርሻ 138.82 ቢሊዮን ብር ሲሆን፣ አፈጻጸሙ ከተያዘው 
የ 137 ቢሊዮን ብር ዕቅድ አንጻር የ 100.6 በመቶ ነው። ይህም ከባለፈው ዓመት ተመሳሳይ ወቅት አኳያ በብር 
33.4 ቢሊዮን ወይም የ 31.7 በመቶ ዕድገት አሳይቷል። 

በገቢ አሰባሰቡ ለተገኘው ስኬት ገቢ ሰብሳቢ ተቋማት፣ ሰራተኞቻቸው መላው ግብር ከፋይ ማህበረሰብ 
ምስጋና ሊቸራቸው ይገባል። በቀጣይ ስድስት ወራትም ተመሳሳይ ርብርብ በማድረግ እንደ ሀገር ለመሰብሰብ 
የታቀደው ገቢ እንዲሰበሰብ እነዚህ አካላት ኃላፊነታቸውን መወጣታቸውን አጠናክረው መቀጠል 
ይኖርባቸዋል። 

በሰሜኑ የሀገሪቱ ክፍል የተካሄደው ጦርነት ጥሏቸው ያለፈ ጫናዎች ባሉበት ፣ በአንዳንድ አካባቢዎች 
በሚከሰቱ ግጭቶች ሳቢያ ገቢ መሰብሰብ ባልተቻለበት ሁኔታ የተገኘ ገቢ እንደመሆኑም ትልቅ ሊባል የሚችል 
ነው። 

እየተሰበሰበ ያለው ገቢ  ከሀገሪቱ የመልማት ፍላጎት አኳያም ሲታይ ግን  በዘርፉ  ገና ብዙ  መስራት 
የሚጠይቅ ነው። ከዚህ አኳያ ሀገራዊ   ፍላጎቶችን   በየጊዜው እየቃኙ ገቢ የመሰብሰብ አቅምን ማጎልበት  
አስፈላጊ ነው።  

አሁንም በርካታ ግብር ከፋዮች ተገቢውን ግብር እየከፈሉ አይደሉም   ኮንትሮባንዲስቶችና ሌሎች 
በርካታ ሕገወጦች በዘርፉ አሉ። እነዚህን ስር የሰደዱ ችግሮች በመፍታት ኢኮኖሚው ከሚያመነጨው ሀብት 
ገቢን መሰብሰብ አሁንም የግብር ሰብሳቢ መስሪያ ቤቶች የቤት ስራ መሆኑ ይቀጥላል። 

ለዚህም  የግብር ከፋዮችን ግንዛቤ በማዳበር፣ በሕግና በመሳሰሉት መንገዶች በመጠቀም ተገቢውን ግብር 
ማስከፈል፣ ግብር ጨርሶ የማይከፍሉትን    ወደ ግብር መረቡ ማስገባት ጊዜ ሊሰጠው የማይገባ ተግባር 
ነው። የእነዚህ ሕገወጦች መበራከት ሌሎች ሕገወጦች እንዲፈለፈሉ ስለሚያበረታታ  በሕግ አግባብ   የግብር 
መሰረትን ማስፋት በትኩረት ሊሰራበት የሚገባ ጉዳይ ነው።  

ከተለመዱት የገቢ መሰብሰቢያ መንገዶች በተጨማሪ ዘመኑ የሚጠይቃቸውን ቴክኖሎጂዎች በመጠቀም 
አገልግሎቱን ማቀላጠፍ  ያስፈልጋል። ዘርፉን በዘመናዊ ትክኖሎጂ ለማዘመን የሚደረጉ  ጥረቶች  እያስመዘገቡ 
ካለው ስኬት  አንጻርም ፤  ትክክለኛ   እና  ፍትሀዊ  ገቢ ለመሰብሰብ  የሚደረገውን  ጥረት  የበለጠ  
ለማጠናከር  ከቴክኖሎጂ እኩል መራመድም ይገባል። የሀገሪቱ የዲጂታል ኢኮኖሚ ግንባታም ለዚህ ትልቅ 
አቅም እንደሚሆን ይገመታል።

አሁን ባለው  የገቢ አሳባሰብ የእቅድ አፈፃፀም እየተመዘገበ ያለው  ስኬት የሚያበረታታ ቢሆንም፤ 
በተለያዩ  ምክንያቶች  ገና ያልተሰበሰበ ከፍተኛ መጠን ያለው   ሀብት ከመኖሩ አንጻር  ብዙ  የቤት ስራ 
እንደሚኖር መገመት አይከብድም። ለዚህ ደግሞ ራስን በሁለንተናዊ መንገድ ማዘጋጀት ተገቢና ወሳኝ  
ነው!  

የገቢ ማሰባሰብ ሥራውን ስኬት የማሳደጉ ሥራ ከፍ ያለ ቁርጠኝነትንና ትጋትን ይጠይቃል!

ሰሞኑን በኢትዮጵያ ኦርቶዶክስ ተዋህዶ ቤተክርስቲያን የተከሰተውን 
ወቅታዊ ሁኔታ የገመገመው የፀጥታና የደኅንነት የጋራ ግብረ-ኃይል 
አለመግባባቱን ለመፍታት የሚደረገው ጥረት በሰላማዊ መንገድ ብቻ 
እንደሚፈጸም የጸና እምነት አለው።

ይህ በእንዲህ እንዳለ የጋራ ግብረ-ኃይሉ በተለያዩ ሚዲያዎች 
ከሚሰራጩ ዘገባዎችና በመረጃ ስምሪቱ ባሰባሰባቸው ግብዓቶች መሠረት 
በእምነቱ አባቶች በተመሳሳይ ቀንና ቦታ ሕገወጥ የሰልፍ ጥሪ በማድረግ 
የዜጎች ህይወት የሚቀጠፍበት አጋጣሚ እንዲፈጠር ቅስቀሳዎች 
እየተደረጉና ሌሎችም ግጭት ቀስቃሽ ተግባራት እየተፈፀሙ መሆኑን 
ማረጋገጥ ችሏል።

ይህ አካሄድ ክስተቱን እንደ ሽፋን በመጠቀም ከውስጥና ከውጭ 
ተቀናጅተው ሀገራችንን ለማፍረስ ለሚሰሩ ፀረ-ሰላም ኃይሎች በር 
እየከፈተ መሆኑን መላው የሀገራችን ሕዝብና የዕምነቱ ተከታዮች ግንዛቤ 
ሊወስዱ እንደሚገባ የጋራ ግብረ-ኃይሉ አመልክቷል።

ትናንት ታላላቅ የልማት ፕሮጀክቶችን በሀገራችን እንገነባለን ስንል “እኛ 
ካልፈቀድንላችሁ በስተቀር መገንባት አትችሉም” ሲሉን የነበሩ ታሪካዊ 
ጠላቶቻችን ዛሬ በውስጥ ጉዳያችን ጣልቃ በመግባት አለመግባባቱን 
ለማባባስ ጊዜ አልወሰደባቸውም ያለው የጋራ ግብረ-ኃይሉ፤ እነዚህ 
የውጭ አካላት በቅርቡ በኢትዮጵያ ኦርቶዶክስ ተዋህዶ ቤተክርስቲያን 
የተፈጠረውን አለመግባባት እንደ እድል በመጠቀም ልዩነትን የሚያጎላ 
እና ችግሩን የሚያባብስ እንቅስቃሴ ውስጥ መገኘታቸውን የተገኘው 
መረጃ ጠቁሟል።

ስለሆነም መላው የሀገራችን ሕዝብ፣ የዕምነቱ አባቶችና የዕምነቱ 
ተከታዮች ታሪካዊ ጠላቶቻችን ከውስጥ የሽብር ኃይሎች ጋር እንዲሁም 
በማኅበራዊ ሚዲያ አንቂ ስም ከሚንቀሳቀሱ ግለሰቦች እና በአቋራጭ 
ስልጣን ለመያዝ ከሚሹ አንዳንድ የፖለቲካ ፓርቲዎች ጋር ተቀናጅተው 
ሀገራችንን ወደማያባራ ብጥብጥ ለማስገባት እያደረጉ ያሉትን ቅስቀሳና 
እንቅስቃሴ በውል ተገንዝባችሁ የእኩይ ዓላማቸው ማስፈፀሚያ 
እንዳትሆኑ የጋራ ግብረ-ኃይሉ በአጽንኦት አሳስቧል።

በሃይማኖቱ ሽፋን የሚደረጉ የሕገወጥ ሰልፎቹ ቅስቀሳዎች የተለያዩ 
የሚዲያ አውታሮችን በመጠቀምና በህቡዕ በመደራጀት የአፍሪካ 
ሕብረትን ዓመታዊ ጉባኤ በአዲስ አበባ ለማካሄድ ዝግጅት እየተጠናቀቀ 
ከሚገኝበት ወቅት ጋር እንዲገጣጠሙ በማድረግ በሀገሪቱ የደኅንነት 
ስጋት እንዳለ በማስመሰል ጉባኤው እንዲስተጓጎል ሆን ተብሎ በዕቅድ 
እየተመራ መሆኑን የፀጥታና የደኅንነት የጋራ ግብረ-ኃይሉ ደርሶበታል።

ሕገወጥ እንቅስቃሴዎቹ ደም አፋሳሽ እንዲሆኑ ታቅዶ ችግሩ ከተከሰተ 
ጊዜ ጀምሮ በተለያዩ አካባቢዎች በርካታ የጦር መሣሪያዎች ሲዘዋወሩ 

የነበሩ ሲሆን ግብረ -ኃይሉ ባካሄደው የተቀናጀ ኦፕሬሽን ከአዘዋዋሪ የደም 
ነጋዴ እንዲሁም ሽብርተኞች ጋር በቁጥጥር ስር መዋላቸውን ይገልፃል።

በመሆኑም በዚህ ጉዳይ ላይ በሚመለከተው አካል የተፈቀደ ሰልፍ 
የሌለ መሆኑ ታውቆ ኅብረተሰቡ ከዚህ ሕገ ወጥ ሰልፍና ግጭት ቀስቃሽ 
ተግባራት ራሱን እንዲጠብቅ የጋራ ግብረ-ኃይሉ ያስጠነቀቀ ሲሆን፤ 
መላው ሕዝብ፣ የዕምነቱ አባቶችና ተከታዮች ለሀገራችን ሰላምና ደኅንነት 
እንደወትሮ ዘብ በመቆም ከፀጥታና ደኅንነት የጋራ ግብረ-ኃይል ጋር 
ተቀናጅታችሁ እንድትሠሩ እና ማንኛውም አለመግባባት በሠላማዊ 
መንገድ ብቻ እንዲፈታ የበኩላችሁን እንድትወጡ ጥሪውን ያቀርባል።

የጋራ ግብረኃይሉ ከዚህ ውጪ ሰልፍ አደርጋለሁ ብሎ በሕገ-
ወጥ መንገድ የሚንቀሳቀስ ማንኛውም ኃይል እንዲሁም ሰልፎቹን 
ለማስተባበር እና ለመሳተፍ የሚሞክሩ አካላት ለሚደርሰው ማንኛውም 
ጉዳት ተጠያቂ መሆናቸውን በማሳሰብ ግብረ - ኃይሉ ለዜጎችና ለሀገር 
ሰላምና ደኅንነት መረጋገጥ ሲባል ሕጋዊ እርምጃ እንደሚወስድ ከወዲሁ 
በጥብቅ ያሳውቃል።

የጋራ ግብረ-ኃይሉ ለቤተክርስቲያኗ አባቶች እና ለዕምነቱ ተከታዮች 
የሚደረገውን የደኅንነት ጥበቃ ለማጠናከር በሚያስችል መልኩ 
እንደሚቀጥል ጠቁሟል። በየክልሉ የምትገኙ የፀጥታ ኃይሎችም 
በአካባቢያችሁ ሕገወጥ ሰልፎች እንዳይካሄዱ አስፈላጊውን ክትትልና 
ቁጥጥር እንዲሁም ለቤተ ክርስቲያኗ፣ ለእምነቱ አባቶች እና ተከታዮች 
በአጠቃላይ ለሕዝቡ ተገቢውን የደኅንነት ጥበቃ እንድታደርጉ የጋራ 
ግብረ –ኃይሉ ያሳስባል።

በመጨረሻም ይህንን አጋጣሚ በመጠቀም ፀረ-ሰላም ኃይሎች 
የሀገራችንን ሰላምና ደኅንነት ለማደፍረስ ዝግጅት ማድረግ በመጀመራቸው 
ኅብረተሰቡ እንደተለመደው ሁሉ አስፈላጊውን ቅድመ ጥንቃቄ በማድረግ 
አካባቢውን በንቃት በመጠበቅ ከግብረ -ኃይሉ ጎን እንዲቆም በድጋሚ 
የፀጥታና ደኅንነት የጋራ ግብረኃይል ጥሪውን ያቀርባል።

የሀገር መከላከያ ሠራዊት

የኢትዮጵያ ፌዴራል ፖሊስ

የብሔራዊ መረጃና ደኅንነት አገልግሎት

የኢንፎርሜሽን መረብ ደህንነት አስተዳደር እና

የአዲስ አበባ ፖሊስ

የካቲት 01 ቀን 2015 ዓ.ም

አዲስ አበባ፤ ኢትዮጵያ

ከፀጥታና ደኅንነት የጋራ ግብረ-ኃይል ወቅታዊ የፀጥታ 
ጉዳይን አስመልክቶ የተሰጠ መግለጫ

ነፃ  ሃሳብ
አየለ ያረጋል (ኢዜአ)

መዳረሻዬ ሽሬ እንዳስላሴ ነው። ለዘገባ ሥራ 
ከባህርዳር- ጎንደር- ደባርቅ- ሽሬ መንገድ ከሚዲያ 
ባልደረቦች ጋር እየተጓዝኩ ነው። የጥምቀት ሙሽራዋ 
ጎንደር እየተኳኳለች ነበር። ደባርቅ ከመድረሴ በፊት 
ዳባት ትገኛለች-የደጃች አያሌው ብሩ ቁርቁር ከተማ። 
ደጃች አያሌው ትውልዳቸው በጌምድር ጋይንት 
ቢሆንም ግዛታቸውና ኑሯቸው ዳባት ነበር። ሞገደኛው 
ደጃዝማች አያሌው ብሩ በጎንደር ማኅበረሰብ ዘንድ 
ዝናቸው የናኘ ነው።

ደጃዝማች አያሌው በ20ኛው ክፍለ ዘመን 
መባቻ (ከልጅ ኢያሱ እስከ አጼ ኃይለሥላሴ ዘመነ-
መንግሥት) ታሪካዊ ክንውኖች ጉልህ ተሳትፎ አላቸው። 
አንዷን ብቻ ልምዘዝ። ራስ ተፈሪ ‘ንጉሠ-ነገሥት አጼ 
ኃይለሥላሴ’ ደጃች አያሌው የቅርብ ዘመዳቸውን ራስ 
ጉግሳ ወሌ ብጡልን (የንግሥት ዘውዲቱን ባለቤት) 
ወግተው የጎንደር ግዛት ‘ራስ’ ተብለው ለመሾም 
ቃል ቢገባላቸውም፤ ተልዕኳቸውን ተወጥተው ቃሉ 
ባለመፈጸሙ ደጃዝማቹ ከአጼው ጋር መቀያየማቸው 
አልቀረም። በዚህም:-

“አያሌው ሞኙ፣ ሰው አማኙ ሰው አማኙ፣
የአያል ጠመንጃ፣ ስሟን እንጃ ስሟን እንጃ…” 

በማለት የጎንደር አዝማሪ አዚሟል። ዛሬም ይህ ግጥም 
የብዙ ባህላዊ ዘፈኖች አዝማች ነው።

ደጃች አያሌው ብሩ ደፋር ናቸው ይባላል። ከአጼ 
ኃይለሥላሴ ጋር ቢቀያየሙም በ1928 ዓ.ም ፋሺስት 
ኢጣሊያ ወረራ ሲመጣ ቅድሚያ ለአገሬ ብለዋል። 
‘የተደበቀው ማስታወሻ’ በተሰኘው የዶክተር ሀራልድ 
ናይስተሮም (ትርጉም ገበየሁ ተፈሪ እና ደሳለኝ አለሙ) 
መጽሐፍ እንደተጠቀሰው ደጃች አያሌው “ንጉሡ እንደኛ 
ሰው ናቸው። ኢትዮጵያ ግን የሁላችንም ናት” ብለው 
ጦራቸውን መርተው በሽሬ ግንባር ዘምተዋል።

ጉዟችን ቀጥሏል። ደባትን እያለፍን ነው። ‘እንኳን 
ደህና መጡ፤ ወደ ጭና ታሪካዊቷ ሥፍራ’ የምትለዋን 
ታፔላን በስተግራ እያየን ወደ ደባርቅ ገሰገስን። የሰሜን 
ተራሮች የብርድ ወጨፎ ያረሰረሳትን ደባርቅን 
ከማለፋችን ሊማሊሞ ጠመዝማዛ ቁልቁለት ተቀበለን። 
አስፈሪ የሊማሊሞ መልክዓ ምድር የደጋው ሰሜን 
ውርጭ እና የተከዜ በርሃ ኬላ ነው። ባለቅኔው ጸጋዬ 
ገብረመድህን

“የሰማይ የምድሩ ኬላ፣ የየብስ የጠፈሩ ዋልታ
አይበገር የዐለት ጣራ፣ አይመክተው መከታ
ሊማ-ሊሞ አድማስ ሰበሩ፣ በጎማ ፈለግ ይፈታ?
በትሬንታ እግር ይረታ?…” ብሎ የመኪና መንገድ 

ተገንብቶበት በማየቱ ግርምቱን የተቀኘለትም ለዚህ 
ይመስላል።

ከሊማሊሞ ቁልቁለት በኋላ አዲ-አርቃይ፣ ዛሪማ፣ 
ማይፀብሪ እና ሌሎች የጠለምት ወረዳ ከተማዎችን 
አልፈን፤ የዋልድባ ረባዳማ አካባቢዎችን ተሻግረን ተከዜ 
ወንዝ ደረስን። የዚህን መንገድ እና ተከዜ ወንዝን ሳስብ 
የሀዲስ ዓለማየሁ ትዝታ አስተከዘኝ። የፋሺስት ኢጣሊያ 
ወራሪ ጦር የወገንን ጦር ፊት ለፊት መቋቋም ሲሳነው 
በሰው ልጆች ላይ ተደርጎ የማያውቅ መርዝ በጅምላ 
የፈጀበት አሳዛኝ ታሪክ ነበር። በተከዜ ወንዝ ውሃን 
በመመረዝ የወገን ጦር ያለቀበት ሥፍራ ነው። የተከዜ 
ሸለቆ በኢትዮጵያውያን ደምና አጥንት ዋጋ የተከፈለበት 
ነው። ሀዲስ ዓለማየሁ በአንድ ዕለት የተመለከቱትን 
እንዲህ ጽፈውታል።

“የተከዜ ውሀ እመሻገሪያው ላይ ሰፊና ፀጥ ያለ ነው። 
ታዲያ ያ ሰፊ ውሀ፤ ገና ከሩቅ ሲያዩት ቀይ ቀለም በከባዱ 
የተበጠበጠ ይመስላል። “ምን ነገር ነው፤ ምን ጉድ 
ነው?” እየተባባልን ቀረብ ስንል መሻገሪያው በቁሙም 
በወርዱም ከዳር እስከ ዳር ሬሳ ሞልቶበት የዚያ ሬሳ 
ደምና ፈርስ ነው። የሰው ሬሳ፣ የፈረስ እና የበቅሎ ሬሳ፣ 
ያህያ ሬሳ፣ ያውሬ ሬሳ፣ ሬሳ ብቻ! እግር ከራስ ራስ 
ከእግር እየተመሰቃቀለ እየተደራረበ ሞልቶበት፥ የዚያ 
ሁሉ ሬሳ ደምና ፈርስ ነው”። ይሉናል። ቀጥለውም

“በእውነቱ እንዲህ ያለውን መሳሪያ ምንም ጠላት 
ቢሆን በሰው ላይ ለማዋል የሚጨክን ሰው፣ ሰብዓዊ 
ስሜት የሌለው፣ አለት ድንጋይ የተፈጠረበት መሆን 
አለበት፤ እንዲህ ያለውን መሳሪያ በሰው ላይ ማዋል 
ሰብዓዊ ህሊና ሊሸከመው የማይችል እጅግ ከባድ 

ሽሬ ወአክሱም (የአልፎ ሂያጁ ማስታወሻ)
መሆኑን ዓለም ሁሉ ያወቀውና ያወገዘው በመሆኑ 
የኢጣሊያ መንግሥት በኢትዮጵያ ላይ ከማድረጉ በቀር 
“ሌላ መንግሥት በሌላ አገር ላይ አደረገ’ ሲባል ተሰምቶ 
የሚያውቅ አይመስለኝም” ብለዋል።

ከተከዜ ባህር ማዶ ጉዞዬ ያገኘኋት ሌላዋ ታሪካዊ 
ሥፍራ እንዳባጉና ናት። እንዳባጉና የወገን ጦር ትልቅ 
ገድል የፈጸመበት ነው። ጀግኖች አባቶቻችን የጠላት 
ታንክ ሳያስፈራቸው የጠላት ጅምላ ጨራሽ ቦምብ 
ጣይ አውሮፕላን ተቋቁመው ጠላትን ድባቅ የመቱበት፤ 
ወደ አክሱም እንዲያፈገፍግ ያደረጉበት ሥፍራ ነው። 
“የጠላት ቦምብ ጣይ አውሮፕላን በጦር ሜዳው 
ትንንሽ ቦምቦች አውቶማቲክ ጠመንጃ ይተኩስ ነበር። 
አቢሲኒያኖች ደግሞ ከጠላት ጋር ግብግብ ገጥመው 
ጉዳይም አልሰጡትም ነበር…” ይላል ዶክተር ሀራልድ 
‘የተደበቀው ማስታወሻ’ በተሰኘ መጽሐፉ።

ይህ አካባቢ በሀገር ፍቅር የነደዱ ኢትዮጵያውያን 
ደም ያፈሰሱበት፣ አጥንት የከሰከሱበት፤ ለኢትዮጵያ 
መስዕዋትነት የከፈሉበት ነው። ይህ የሀገርን ሉዓላዊነት 
ለማስከበር ዋጋ የተከፈለበት ቀጣና ነው።

ቀኑ ተገባዷል። ጉዟችን እንደቀጠለ ነው። እኔም 
የማሽላ ማሳዎችን ግራ ቀኝ እየተመለከትኩ ለዕለቱ 
መዳረሻችን ወደሆነችው ሽሬ ከተማ ገባን። ሽሬ በትግርኛ 
‘ሽረ’ ሲሉት ይደመጣሉ። በእርግጥ ሽሬን ለመጀመሪያ 
ጊዜ መርገጤ ነው። ዕለቱም ጥር ሥላሴ ነው። ሽሬ በጥር 
ሥላሴ ትደምቃለች፤ ሙሉ ስሟም ሽረ እንዳስላሴ ነው።

የሽሬ ሥላሴ ጠበል
ሽሬ ደርሰን ማረፊያችንን ያዝን። ጊዜው በጣም 

አልመሸምና ከተማዋን በቀላሉ መቃኘት ይቻላል። ሽሬ 
ሰፊና ደማቅ የዞን ከተማ ናት። ከመካከላችን የአንደኛው 
ባለሙያ ቤተሰቦች ሽሬ ነበሩና አስጠሩን። ለሥላሴ 
ጠበል ግብዣ። ባል እና ሚስቱ ከልክ በላይ መስተንግዶ 
አደረጉልን። ‘ጠብ እርግፍ አድርገው አስተናገዱን’ ማለት 
ይቀላል። እንግዳ መቀበል ነባር ኢትዮጵያዊ እሴታችን 
ቢሆንም ጦርነት ውስጥ ለቆየ አካባቢ የተለየ መልክ 
ነበረው። እንግዳ አቀባበላቸው በእርግጥም የመሃል አገር 
ሰው የናፈቃቸው ይመስላል።

የተትረፈረፈ እህልና ውሃ አቅርበው በ’ብሉልን፤ 
ጠጡልን’ ተማጽኗቸው የተነፋፈቀ ቤተ-ዘመድ ግብዣ 
አስመሰሉት። የሥላሴው ጠበል የሽሬ ጠላ ቀረበ። 
የሽሬ ጠላ ሳስታውስ ፕሮፌሰር ሽብሩ ተድላ ታወሱኝ። 
የወቅቱ የአዲስ አበባ ዩኒቨርሲቲ መምሀሩ ፕሮፌሰር 
ሽብሩ በዘመነ ደርግ በዕድገት በሕብረት ዘመቻ 
ተማሪዎቻቸውን ይዘው ሽሬ ዘምተው ነበር። በወቅቱ 
ታዲያ የሽሬ ጠላ ፍቅር ይዟቸው በየጊዜው ሲኮመኩሙ 
የተመለከቱ ሰዎች ‘ፕሮፌሰሩ ከጠፉ የሚገኙት ጠላ ቤት 
ነው’ ሲባሉ እንደነበር ‘ከጉሬ ማርያም እስከ አዲስ አበባ’ 
በተሰኘው ግለ ታሪካቸው አስፍረዋል።

ከግብዣ መልስ ከማረፊያ ሆቴል ላይ ሆኜ ከተማዋን 
ስቃኛት ከጦርነት ድባቴ የተላቀቀች ይመስላል። የአመሻሽ 
ሕዝቡ እንቅስቃሴም ሆነ እስከ ሌሊቱ አጋማሽ የሚሰሙ 
የመዝናኛ ቤቶች ሙዚቃዎች የከተማዋን አሁናዊ መልክ 
የገለጠልኝ ነበር።

ንጋት ላይ በቁርስና ቡና ሰዓታት ከሰዎች ጋር 
መስተጋብሬ ጀመረ። በጦርነት አዙሪት የከረመችው 
ሽሬና አካባቢው ኑሮ እጅጉን የከበደ ነበር። መልከ-ብዙ 
ማህበራዊ ቀውሶች አስተናግደዋል። አሁናዊ ምላሻቸው 
“ተመስገን፤ ያ ሁሉ አለፈ” የሚል ነው።

ገበያው ተረጋግቷል፤ ማህበራዊ ኑሮ ተመልሷል። 
ድህረ-ሰላም ስምምነት ለሽሬ ነዋሪዎች ሁለንተናዊ 
እፎይታን አንብሯል። ከቀናት በኋላ በአክሱም 
የታዘብኩትም እንዲህ ነው።

ኑሮን ያቀለለው የተቋማት አገልግሎት ጅማሮ
በመጀመሪያ ዘገባ ስራዬ መሰረተ ልማትን አገልግሎት 

ቃኘሁ። ባንክ፣ ቴሌ፣ ሆስፒታል… መሰሎቹን። 
ተጠቃሚዎችንም፣ አገልግሎት ሰጪ ተቋማት ስራ 
ኃላፊዎችንም አነጋገርሁ። ከሰላም ስምምነቱ ማግስት 
ጀምሮ ተቋማቱ ወደስራ መመለሳቸው ከሁለንተናዊ 
ችግር እንደታደጋቸው ያነሳሉ። በትራንስፖርት 
እየተንቀሳቀሱ፣ በኤሌክትሪክ ስራዎቻቸውን እየከወኑ 
ነው። ለሁለት ዓመታት የተቋረጠው አገልግሎት 
አቅርቦት እና የአገልግሎት ፈላጊዎች ፍላጎት ግን አሁንም 
ሙሉ በሙሉ ተመጣጣኝ እንዳልሆነ የተጠቃሚዎችም፤ 
የአገልግሎት ሰጪዎችም ሃሳብ ነው።

በሽሬ ስሁል ሆስፒታል የተመለከትኳቸው፤ 
ያነጋገርኳቸው፤ ከታዳጊዎች እስከ አዛውንት ዕድሜ ያሉ 
ህሙማን የሰላም አየር ማግኘታቸው የሕይወታቸው 
ዑደት እንዲቀጥል አድርጓል። ድንገተኛም ሆነ ነባር 
ህመም ያለባቸው ሰዎች በነጻ እየታከሙ ነው ያገኘኋቸው። 
ሰላም ከሌለ መታከም ቀርቶ በቅጡ ማስታመም፤ በወጉ 
መቀበርም እንደማይቻል ገልጸውልናል።

የጤና፣ የባንክና የቴሌኮም አገልግሎት የግብዓት 
ክፍተቶች የማሟላት ስራዎች እየተከናወኑ መሆኑንም 
በፌዴራል ደረጃ በየተቋማቱ የተመደቡ አስተባባሪዎች 
አረጋግጠውልኛል። የጸጥታ አካሉና የህብረተሰቡ 
ትብብርም የሚያስቀና እንደሆነ ግለሰቦችም፤ የጸጥታ 
አካላትም ነግረውኛል። አክሱም ጺዮን ማርያም፣ ሽሬ 
ስላሴ ንግስ፣ የጥምቀት በዓላት ከሶስት ዓመታት በኋላ 
በአደባባይ ታቦት ወጥቶ ተከብሯል። የፌዴራል ፖሊስ 
ተወካዮችም ይህንኑ ነው ያረጋገጡልኝ። የመከላከያ 
ሰራዊት አባላት ከከተማ ነዋሪዎች ጋር ያላቸው ግንኙነት 
ቤተሰባዊ የሆነ ይመስላል። እንቅስቃሴያቸውም 
የሰላማዊ ቀጣና መልክ ያለው ነው፤ ዩኒፎርም 
ከመልበሳቸው በስተቀር ጀሌያቸውን ይንቀሳቀሳሉ። ይህ 
ደግሞ መተማመን ከመፍጠር ባለፈ ጦርነት ውስጥ ለቆየ 
ማህበረሰብ ከስነ ልቦና ጫና እንዲላቀቅ አይነተኛ ሚና 
እንዳለው ይሰማኛል።

ኢ-መደበኛ የሽሬና አክሱም ወጎች
ያረፍኩበት ሆቴል ባለቤት ‘አደይ’ ተግባቢ 

ናቸው። ደግ እናት ይመስላሉ። ከገባን ጀምሮ ‘ጠላ 
ተጎንጩ፤ ቡና ጠጡ’ ጭንቃቸው ነው። ሁለት ቀን ቡና 
አስፈልተውልናል፤ ጠላ አቅርበው ዘክረውናል። ይህ 
ሁሉ ሲሆንም ለከተማው እንግዳ መሆናችንን እንጂ 
ስለሙያችንም ሆነ ስለሌላ ማንነታችን አያውቁም ነበር። 
ብዙ መጨዋወትና ውሎ አዳር በኋላ ነው ጋዜጠኛ 
ስለመሆናችን ያወቁት።

አደይ ተጫዋች ናቸው። አማርኛ ያዝ 
ቢያደርጋቸውም ጨዋታቸው ‘ኩርሽም’ ነው- ተሰምቶ 
የማይሰለች። በአጋጣሚ ‘ሰለክላካ’ ስለምትባለዋ ታሪካዊ 
ሥፍራ ጠይቄያቸው እያወጋን ነበር። ‘እንደእናንተ 
ወጣቶች ሳለን ‘ሰለክላካን ያላዬ ሸዋን ያመሰግናል’ ይባል 
ነበር። ታዲያ አንድ የሸዋ ሰው መጣና ሰለክላካን አየና 
‘በቃ ይቺ ናት’ ሰለክላካ’ ብሎ ተገረመ” ብለው አሳቁን። 
(የፍቅር እስከ መቃብር መሪ ገጸ-ባህሪው ‘በዛብህ’ 
ወደ ዲማ ጊዮርጊስ ሄዶ ‘የዲማ መልኳ እና ዝናዋ’ 
ተጣርሶበት እንደተገረመበት ቅጽበት መሆኑ ነው)። 
አደይ የተጀመረው ሰላም ፍጹም ምሉዕ ሆኖ ወደ ቀደመ 
ኢትዮጵያዊ መልካችን የምንመለስበት ጊዜ እንዲመጣ 
ይሻሉ። ከጦር-ነት ወደ ሰላም-ነት!

ቆንጂዬዋ ፊዮሪ የኮሌጅ ተማሪ ነበረች። በኮቪድ-
19 ወረርሽኝ ወቅት ጀምሮ በኋላም በጦርነት ሳቢያ 
ትምህርቷን ካቆመች ሦስት ዓመታት ሆኗታል። ጦርነቱ 
ከቆመ በኋላ የጀበና ቡና ጀምራለች። ደንበኞቿ ሰብሰብ 
ብለን እንቀመጣለን። ፊዮሪ ከስኒ ማቅረቢያዋ ላይ 
አነስተኛ ጀበናዋን፤ የሚያማምሩ ስኒዎቿን እና መዓዛው 
ከሚያውድ የዕጣን ማጨሻዋ ጋር ሰድራ ይዛ ትቀርባለች። 
ከመካከላችን ካለው ጠረጴዛ ላይ ታስቀምጥና እርሷም 
ወንበር ይዛ ከመካከላችን ትቀመጣለች። ቡናው 
እስኪሰክን ጨዋታዋን ታስኮመኩመናለች።

ቡናው ከሰከነ በኋላ ቡናዋን ቀድታ ለእያንዳንዳችን 
በእጃችን እያነሳች ትሰጣለች። በሽሬ ቡና የሚቀርበው 
በዚህ መልክ ነው። ለፊዮሪ እና መሰሎቿ ጦርነቱ 
ክፉ ጠባሳ መጣሉ፤ ተስፋቸው ላይ መጥፎ አሻራ 
ማስቀመጡን ታነሳለች። አሁን ግን ብሩህ ተስፋ 
ሰንቃለች። ስለነገዋም “ሰላሙ ይዝለቅልን፤ ትምህርቴን 
ለመቀጠል እመኛለሁ” ትላለች።

አክሱም ከሽሬ በስተሰሜን 60 ኪሎ ሜትር 
ይርቃል። ከሽሬ አክሱም ስንንቀሳቀስ ከጥምቀት ዕለት 
በስተቀር ገበሬው የግብርና ሥራዎቹን እየከወነ ነበር። 
አርሶ አደሩ ያርሳል፤ መስኖውን ያለማል። የተዘራውን 
ውሃ ያጠጣል። የበቀለ ቡቃያውን ይኮተኩታል። 
ከጦርነት ወደ ልማት መዞሩን ዐይኔ ታዝቧል።

በጥምቀት ዋዜማ፤ የከተራ በዓል ዕለት ሁለት 
ጎራማይሌ የረፋድ ትዕይንቶችን ላንሳ። ከአክሱም ከተማ 
ወደ አድዋ እና ሽሬ መገንጠያ አካባቢ ሰፊ የቀንድ ከብት 
ገበያ ነበር። እውነተኛ የዓመት በዓል ገበያ መልክ ያለው 
ትዕይንት ነበር። በተለይም የፍየል ዋጋ በተመጣጣኝ ዋጋ 

እየተገበያዩ እንደነበር ሰምቻለሁ።
ታሪካዊቷን አክሱም ከተማ ለመጨረሻ ጊዜ 

የረገጥኳት/የተሳለምኳት ከአራት ዓመት በፊት በ2011 
ዓ.ም ይመስለኛል። ከገበያው ቀጥሎ በታቦተ-ጽዮን 
መገኛዋ ርዕሰ አድባራት ወገዳማት አክሱም ጽዮን ደጅ፣ 
በጥንታዊያኑ የአክሱም ሐውልት መገኛ አደባባይ ነበር። 
ከጽዮን በስተምዕራብ በአርባቱ እንሰሳ በኩል፤ በቅዱስ 
ያሬድ ዋርካ… አድርጌ በጽዮን ዋናው በር ደረስኩ። 
ማራኪ የአክሱም የኮብልስቶን መንገዶች ኦና ናቸው። 
የወትሮው ግርግር ናፍቋቸዋል።

ከጽዮን ቅጥር ግቢ በዋናው በር በስተውጭ 
አነስተኛ እና ብቸኛ ዋንዛ በኮብልስቶን መሃል ነበረች። 
ዛሬም ለምልማ አለች። በዚህ አካባቢ ድሮ የነጭ ጎብኚ 
ጋጋታ፣ የጽዮን ደጅ ጠኚ ምዕመን… የተጨናነቀ ነበር። 
እንደ ድሮው የፎቶ አንሺ ግርግር፣ የአክሱም መስቀል 
ቀርጸው የሚሸጡ ወጣቶች ጫጫታ የለም። ይልቁንም 
እርጥባን የሚሹ አቅመ ደካሞችና ህፃናት ነበሩ። ጦርነት 
የሥፍራዋን መልክ አጠይሞታል። ያም ሆኖ ከተማዋ 
የንግድ እንቅስቃሴ ሙሉ በኩሉሄ ባይባልም ወደነበረበት 
እየተመለሰ ነው። የግልም ሆነ የመንግሥት ባንኰች ሥራ 
ከጀመሩ ሰነባብተዋል።

ከአክሱም ሐውልት ወደ ሌላ ሰፈር አቀናሁ። ትርሐስ 
ገና ታዳጊ ልጅ ነች። ጠይም፤ ስርጉድ፣ ሳቂታና ተረበኛ 
አይነት ልጅ ነች። እንደ ሽሬዋ ፊዮሪ መንገድ ዳር የጀበና 
ቡና እየሰራች ነው። ከሩቅ የመጣን እንግዶች መሆናችንን 
ስታውቅ፤ ደስታዋ ከገጿ ይነበብ ነበር። ያለፉ ጊዜያትን 
ሰቆቃ አጫወተችን። ስለቀጣይ ዕጣ ፈንታዋ እና ዕቅዷ 
ስታወራ ትቆይና “የሰው ልጅ ግን በጣም ከሃዲ ነው። 
ከወራት በፊትኮ ስለቢዝነስ አላስብም ነበር። መቼ 
እሞታለሁ እንጂ” ብላ ራሷን ትወቅሳለች።

ወደ ሰማይ አንጋጣ ፈጣሪዋን ታመሰግናለች። 
ጦርነት ተራውንም ሕዝብ ለመልከ-ብዙ ቀውስ ዳርጎት 
እንደቆየ ታነሳለች። ዛሬ ሁሉ አልፎ ሰላም መውረዱ 
ለመጨዋወት መብቃቷ ለእርሷ ትልቅ ብሥራት ነው። 
ይህ ለትርሐስ ብቻ ሳይሆን ለመላው አክሱማዊያን 
መሆኑ እሙን ነው።

አክሱም ከተማ በመከላከያ ሠራዊት ቁጥጥር ሥር 
ከዋለችበት ጊዜ ጀምሮ በከተማዋ በሻለቃ አዛዥነት 
የተሰማራ የፌዴራል ፖሊስ አባልም ያጋጠመውን 
አሳዛኝ ገጠመኞች አጫውቶኛል። ጦርነቱ ቢራዘም ኖሮ 
በተራው ሕዝብ ላይ ምን ያህል የከፋ ጉዳት ይደርስ 
እንደነበር በአሳዛኝ ሁኔታ ገልጾልኛል። አክሱሞች ያን 
ሁሉ አልፈው ሰላም አየር ነፍሶ፣ ከስጋት ቆፈን ተላቀው 
ወደ መደበኛ እንቅስቃሴ ተመልሰዋል።

የዛሬ ሳምንት ሰርክ(11 ሰዓት) ላይ አክሱም የከተራ 
በዓል በድምቀት አክብራለች። ታቦተ-ጽዮን ወደ ባህረ- 
ጥምቀቱ ስትወርድ፤ ወግና ሥርዓቱ ተጠብቆ፣ ሕዝቡ 
በሀበሻ ነጫጭ አልባሳት፣ ካህናት በልብሰ ተክህኖ 
ደምቀው … እየተከወነ ነበር።

አንዲት እናት ለአማርኛ ተናጋሪ በቀረበ አነጋገር 
እያለቀሱ ታቦት እየሸኙ ነው። ትኩር ብዬ ሳያቸውም 
ዕንባቸው ዱብ ዱብ ይላል። “ከዚያ ሁሉ መከራ 
አልፎ ለዚህ በቃን፤ ተመስገን” እያሉ እልልታውን 
ያቀልጡታል። በደስታ እያነቡ ነበር። ይህ ስሜት 
የብዙኃኑ አክሱማዊያን እናቶች እንደሆነ መገመት ቀላል 
ነው።

አክሱም በኮቪድ እና በኋላም በጦርነቱ ምክንያት 
ባህረ-ጥምቀት ታቦት ወጥቶ ሲከበር ለመጀመሪያ ጊዜ 
ነበር። ከወትሮው በተለየ ድምቀትና ውበት በሰላምና 
በደስታ፤ በአደባባይ እልልታና ሆታ በማክበራቸው 
ልዩ ስሜት ፈጥሮባቸዋልና! እናም በአክሱም የከተራ 
ሆነ የበዓለ-ጥምቀት ክብረ-በዓላት በሰላም ስምምነቱ 
ማግስት በድምቀት ተከውኖ አለፈ።

የሃይማኖት አባቶቹም ሆኑ ምዕመኑ በሰጡት ቃለ 
መጠይቅም የዘንድሮው ክብረ-በዓል ካለፉት ዓመታት 
ነባራዊ ሁኔታ ጋር እያነጻጸሩ፤ ትልቅ ብሥራትና መልክ 
እንዳለው ገልጸዋል። ሰላም እንዲጸና፤ ነባር ኢትዮጵያዊ 
አንድነትና መተባበር እንዲመለስ ጽኑ መሻታቸውን 
ነግረውናል።

በበጎ ቀን የማውቃትን አክሱም፤ ከረዥም ጊዜ በኋላ 
አሁናዊ መልኳን ታዝቤ፤ የነገ ትዝታ ሰንቄ ተመለስኩ!!

ሰላም ለኢትዮጵያ!!



ፖለቲካና ወቅታዊ

ወቅታዊ

እፀገነት አክሊሉ

እንደ አገር ከፍተኛ ሰብዓዊ ጉዳትን፣ ቁሳዊ 
ውድመትን፣ ሥነልቦናዊ ድቀትን ያደረሰውን የሰሜኑ 
ጦርነት በሰላም ለመፍታት የተደረሰው ስምምነት 
ለሕዝቡ እፎይታ የሰጠ መሆኑ አይካድም:: አገርን 
ወደ ልማት ለመመለስ ታሪካዊ ምዕራፍ የከፈተ 
ሲሆን፤ የአፍሪካን ችግር በአፍሪካውያን መፍታት 
እንደሚቻል ትምህርት የሰጠ ስምምነት ስለመሆኑ 
ብዙዎች መስክረውለታል:: የጦርነትን የታሪክ ምዕራፍ 
ለመዝጋት፣ የተጎዱ ወገኖችን ለመደገፍ፣ አገራዊ 
አንድነትን ለመገንባት ጉልህ ፋይዳ ይኖረዋል የሚል 
እምነትም በብዙዎች ዘንድ አስይዟል።

ለሰላም ስምምነቱ ተግባራዊነት ከሁሉም 
የኅብረተሰብ ክፍል ሰፊ ሥራና የነቃ ተሳትፎ 
እንደሚያስፈልግ ምንም ጥርጥር የለውም። በተለይም 
የሃይማኖት ተቋማት፣ ፖለቲካ ፓርቲዎች፣ የኪነ ጥበብ 
ሰዎች ወዘተ ለሰላም ስምምነቱ ዘላቂነት ሚናቸውን 
መወጣት አለባቸው።

በጦርነቱ የተጎዱ አካባቢዎችን መልሶ መገንባት፣ 
ተጎጂዎችን ወደ ጤናማ ሕይወት መመለስ፣ የሕዝብ 
ለሕዝብ ግንኙነትን  ማጠናከር፤ በገንዘብ፣ በሐሳብና 
በዕውቀት  መደጋገፉ መቀጠል አለበት:: ለዚህም የጋራ 
ርብርብ እና ትጋት ማድረግ የግድ ነው። ከጥላቻና 
ፉክክር ይልቅ ሕዝብን ከሕዝብ የሚያቀራርቡ 
ስራዎችን ለመስራት ቁርጠኛ መሆንም ያስፈልጋል።

የሰላም ስምምነቱ በጦርነቱ ገፈት ቀማሽ ለሆኑ 
ሕዝቦች ዕፎይታ እና ድል የሚሰጥ ትልቅ ደስታ 
የፈጠረ አጋጣሚ ነው:: በተለይ የትግራይ ተወላጆች 
በስምምነቱ እንደ ተደሰቱት ሁሉ፣ ለተፈጻሚነቱም 
ትልቅ ኃላፊነት እንዳለባቸው ግልጽ ነው:: 

የሕዝብ የልብ ትርታ የሆኑት የሃይማኖት 
ተቋማትም ስለአገርና ሕዝብ ሰላምና አንድነት 
(አብሮነት) ሲሰብኩ እና ሲጸልዩ ኖረዋል:: አሁንም 
ጦርነቱ በሰላም እንዲቋጭ የሰላም ስምምነት 
መደረሱ ትልቅ ነገር መሆኑን  ተከትሎ  ስምምነቱ 
ሁሉም ኃይሎች ለሰላም እጃቸውን የሰጡበት 
በመሆኑ፤ ሕዝብ ድል ያገኘበት፣ ኢትዮጵያ እፎይታ 
እና ፈውስ ያገኘችበት ዕድል መሆኑን ተገንዝበው 
ተከታዮቻቸውን በዚሁ መስመር ውስጥ ማስገባት  
እንደሚጠበቅባቸው ይገለፃል።  

የሰላም ስምምነቱ መሬት ወርዶ ገቢራዊ ይሆን 
ዘንድ ሁሉን አቀፍ ጥረቶች እንደሚያስፈልግ ግልጽ 
ነው:: በመሆኑም ለአገር ሰላምና ደህንነት ከመንግሥት 
ጎን በመቆም  የተጎዱ አካባቢዎች ወገኖችን መልሶ 
በማቋቋም እና  ሂደቱ ላይ የነቃ ተሳትፎ በማድረግ  
በባለቤትነት ስሜት መሳተፍ ያስፈልጋል።

በሌላ በኩል ይህ የሰላም ስምምነት በሌሎች 
አካባቢዎች ችግር የሚፈጥሩ አካላት በሰላማዊ መንገድ 
ችግራቸውን ለውይይት አቅርበው እንዲፈቱ መንገድ 
ያሳየም ነው። በመሆኑም ለዘላቂነቱ  ከመስራት ባለፈ 
በጦርነቱ የተጎዱ ወገኖችን መደገፍ ይገባል። ለዚህ 
ደግሞ ግልጽነትና ተጠያቂነት ያለበት ተቋማዊ አሠራር  
መዘርጋት ከሁሉም በላይ ቀዳሚ ሊሆን ግድ ነው:: 

ለሰላም ስምምነቱ ተግባራዊነት ከስምምነቱ 
ማግስት ጀምሮ ወደ ሥራ በመግባት፤ ልዩ ልዩ 
ኮሚቴዎችንና መዋቅራቸውን በመዘርጋት ሁሉም 
ባለድርሻ አካላት ተቋማዊ አሠራር እንዲዘረጋ 
ተደርጓል። 

የኢትዮጵያ መጻዒ ዕድል አስተማማኝ ይሆን 
ዘንድ ሰላም ወሳኝ በመሆኑ ለስምምነቱ ተግባራዊነት 
ሚዲያና የኪነ ጥበብ ዘርፎችን ጨምሮ፣ ሁሉም 
አካላት ስለሰላም ሊዘምሩ እንደሚገባም ግልጽ ነው። 

እኛም በፕሪቶሪያውና እሱን ተከትለው 
ተግባራዊ እየተደረጉ ባሉ ጉዳዮች ላይ፤ በስምምነቱ 
አተገባበር ዙሪያ፣ እንዲሁም ሂደቱ ምን መልክ 
ሊይዝ እንደሚገባውና ሌሎች ተያያዥ ጉዳዮች ዙሪያ 

ከቀድሞው ጊዜያዊ አስተዳደር የትግራይ ብልጽግና 
ፓርቲ የሴቶች ሊግ መሪ፣ አሁን ደግሞ የአዲስ አበባ 
ከተማ ንፋስ ስልክ ላፍቶ ክፍለ ከተማ የምግብና 
መድሃኒት ቁጥጥር ጽህፈት ቤት ሃላፊ ወይዘሮ አበባ 
በርሄ ጋር ቃለ ምልልስ አድርገናል:: መልካም ቆይታ። 

አዲስ ዘመን፦ በሰላም ስምምነቱ አተገባበር 
ዙሪያ ያልዎት አስተያየት ምንድን ነው?

ወይዘሮ አበባ፦ እንደሚታወቀው የሰላም 
ስምምነቱ ለትግራይ ሕዝብ ብቻ ሳይሆን እንደአገር 
ለኢትዮጵያም እጅግ አስፈላጊ ነበር::  የአስፈላጊነቱ 
ምክንያት ብዙ ቢሆንም በተለይም ጦርነቱ ሕዝብና 
ኢኮኖሚን እየበላ የነበረ በመሆኑ መንግሥት ለሰላም 
ቁርጠኝነቱን አሳይቶ ወደ ሰላም ስምምነቱ መምጣቱ 
በመጀመሪያ ደረጃ ሊመሰገንና ሊደነቅ ይገባል::

በሌላ በኩል የሰላም ስምምነቱ ዘላቂነት ባለው 
መልኩ የትግራይንም ሕዝብ ለአንዴና ለመጨረሻ ጊዜ 
ከገባበት መከራ በሚያላቅቅ ሁኔታ መካሄዱ የሰላም 
ስምምነቱ ጠንካራ ጎን ነው:: ወደ አተገባበሩ ስንመጣ 

ያስፈልጋል::
አዲስ ዘመን፦ መንግሥት ከጦርነት 

የተረፉትን መሰረተ ልማቶች ተጠቅሞና የተለያዩ 
አማራጮችን ይዞ ስምምነቱን ወደ ተግባር 
ለመቀየር ጥረት በማድረግ ላይ ነው፤ ለዚህ 
ማሳያው ደግሞ ሰብዓዊ ድጋፎችን ማቅረቡ፤ 
አንዳንድ መሰረታዊ ፍላጎቶችም እንዲሟሉ 
ማስቻሉ ይጠቀሳልና ይህንን እንዴት ያዩታል?

ወይዘሮ አበባ፦ በፌዴራሉ መንግሥት በኩል 
ያለው የሰላም ቁርጠኝነት በጣም የሚደነቅ ነው:: 
እንኳን አሁን የሰላም ስምምነቱ ተፈርሞ ቀርቶ 
በጦርነቱ ወቅትም ቢሆን ሕዝቡ እንዳይጎዳ ከለጋሽ 
አካላት ጋር በመሆን እርዳታዎችን የማስገባት ሥራ 
ሲከናወን ነበር:: ይህ ስለሆነ ዛሬ ላይ ሕዝባችን 
የሆነው የትግራይ ሕዝብ በመጠኑም ቢሆን እንዳይጎዳ 
አስችሏል::

ሕዝቡም እንደማንኛውም የኢትዮጵያ ክልል 
ነዋሪዎች በሰላም ወጥቶ እንዲገባ መሰረታዊ 
ፍላጎቶቹም እንዳይስተጓጎሉበት ብዙ ጥረቶች 
ተደርገዋል:: እየተደረጉም ነው:: አሁንም በተለይም 
መሰረታዊ ፍላጎቶችን ወደ ነበሩበት ለመመለስ 
መጀመሪያ ከሽሬ ተጀመረ። ከዛም አላማጣና መሆኒ 
እያለ አሁን ላይ በመላው የትግራይ አካባቢዎች ላይ 
የኤሌክትሪክ የውሃና የምግብ እርዳታዎች እየተዳረሰ 
ነው:: የህክምና መሳሪያዎችም ቢሆኑ በወረዳዎች 
በሙሉ፤ እንዲሁም አይደር ሆስፒታል ላይ በመሟላት 
ላይ ናቸው:: ይህ በጣም ጥሩ አካሄድ ነው:: ሁላችንም 
የምናውቀውም ሃቅ ነው::

ይህ እንዳለ ሆኖ ግን በክልሉ ያለው የጸጥታ ጉዳይ 
ሙሉ በሙሉ መስመር የያዘ ባለመሆኑ ሰዎች ከስጋት 
ተላቀው በሰላም ስራቸውን ሰርተው የሚገቡበት ሁኔታ 
ገና ነው:: ይህ ደግሞ እየተሰሩ ያሉ መሰረተ ልማቶች 
ምሉእ እንዳይሆኑ፤ የእርዳታ ማቅረብ ስራውም 
እንዲስተጓጎል የሚያደርግ በመሆኑ መንግሥት በዚህ 
ረገድ ያለውን ስራ በአግባቡ ሊወጣ ይገባል:: 

አዲስ ዘመን፦ የሰላም ስምምነቱን 
በመተግበር ሂደት የትግራይ የፖለቲካ ፓርቲዎች 
ሚና እንዴት ይገለጻል?

ወይዘሮ አበባ፦ የፖለቲካ ፓርቲዎች በጊዜያዊ 
አስተዳደሩ ዘመን አንዳንድ ቦታዎችን አግኝተው 
በክልሉ ሁለንተናዊ ተግባራት ላይ እንዲሳተፉ ሆነው 
ነበር:: ነገር ግን አሁን፤ በተለይም የሰላም ስምምነቱ 
ከተፈረመ በኋላ እነዚህን አካላት ቦታ የሰጣቸው 
አለ ብዬ አላምንም:: ነገር ግን በትግራይ ሕዝብ ስም 
የተቋቋሙ የፖለቲካ ፓርቲዎች ብልጽግናን ጨምሮ 
እጅ ለእጅ ተያይዘው ቆመንለታል የሚሉትን  ሕዝብ 
ወደ ቀድሞ ማንነቱና ተግባሩ በመመለሱ በኩል 
እጅና ጓንት ሆነው መስራት ይገባቸዋል:: ምክንያቱም 
ፓርቲ የሚቋቋመው “ቆሜለታለሁ” ለሚለው ሕዝብ 
ለመታገል ነው። 

ሕዝቡ ከሌለ የእነሱም ህልውና የሚያበቃለት 
ስለሚሆን ቆመንለታል ለሚሉት ሕዝብ በተግባር 
ከጎኑ ቆመው ማሳየት ይገባቸዋል:: ይህንን እንዲያደርጉ 
ደግሞ አገር እያስተዳደረ ያለው የመንግሥት መዋቅር 
ሊያግዛቸው፣ ሊደግፋቸው፣ ከዚህ በፊት ተጀምሮ 
እንደነበረው ከጎኔ ሁኑ ብሎ ሊጠራቸውና ቦታ 
ሊሰጣቸው የግድ ነው::

በሌላ በኩል ደግሞ ፖለቲካ ፓርቲዎች ብቻ 
ሳይሆኑ የክልሉ ተወላጆች ባይሆኑም የክልሉ ጉዳይ 
የእኔ ጉዳይ ነው፤ የኢትዮጵያ ችግር የመፍታት ሃላፊነት 
በእኔም ጫንቃ ላይ ነው ብሎ የሚያስብ ሁሉ የነቃ 
ተሳትፎን በማድረግ ክልሉን ከችግር ማሻገር ይገባል::

አዲስ ዘመን፦ በሌላ በኩል ደግሞ የትግራይ 
ምሁራንና ዲያስፖራዎች በጦርነቱ ወቅት 
ያሳዩትን ትብብርና አንድነት አሁንም፣ በሰላም 
ስምምነቱ ትግበራ ላይ ያሳዩት ዘንድ ምን 
ማድረግ አለባቸው ይላሉ?

‹‹መንግሥትና ሕዝብ ተናበው የሚሄዱበት ሁኔታ 
ሊመቻች ይገባል››

- የትግራይ ብልጽግና ፓርቲ የሴቶች ሊግ መሪ
ወይዘሮ አበባ በርሄ

ግን ትንሽ መዘግየቶች ይታያሉ:: በእርግጥ ለመዘግየቱ 
ብዙ ምክንያቶችን ማቅረብ ይቻል ይሆናል፤ ዋናውና 
ትልቁ ምክንያት ግን በጦርነቱ ምክንያት የተበላሹ 
በርካታ ነገሮች የነበሩ መሆናቸው ነው:: በትግራይ 
አካባቢ በጦርነቱ ምክንያት የተበደለ ሕዝብ አለ። 
በተለይም እናቶችና ህጻናት የችግሩ ገፈት ቀማሽ 
ሆነው ነበር። 

ሌላውም ሕዝብ ቢሆን ከምግብና መድሃኒት 
ጀምሮ የተለያዩ ማህበራዊ አገልግሎቶችን እንደፍላጎቱ 
የሚያገኝበት ሁኔታ ላይ አልነበረም:: እነዚህና እነዚህን 
የመሳሰሉ ነገሮች ደግሞ የሰላም ስምምነቱ ከተፈረመ 
በኋላም በቀላሉ መስመር መያዝ ስላልቻሉ ትግበራው 
በሚፈለገው ፍጥነት ይጓዝ ዘንድ አላስቻሉም:: ይህም 
ቢሆን ግን በጦርነት ያለፈውም ጊዜ ሆነ ከሰላም 
ስምምነቱ ፊርማ በኋላ የሄድንባቸው ርቀቶች በቂ 
ስለሆኑ፤ ሕዝቡም ከዚህ በላይ መሰቃየት ስለሌለበት 
አሁን ስምምነቱን መሬት የሚያስይዝና በተቻለ መጠን 
ሕዝቡን ከገባበት ሁኔታ የሚያወጣ ተግባር መፈጸም 



ፖለቲካና ወቅታዊ

ወይዘሮ አበባ፦ ልክ ነው።  አንድ አገር አገር ሆና 
ልትቀጥል የምትችለው ሁሉም ሰው በውስጡ ሰላም 
ሲሰማው፤ ሃሳቡ ሰላማዊ ተግባሩም ቀና ሲሆን ነው:: 
አሁን መንግሥት ትጥቅ እያስፈታና ሌሎች ነገሮችን 
እያደረገ የሰላም ስምምነቱን መሬት ለማውረድ 
እየሞከረ ነው። ይህ ደግሞ ለሁሉም የሚጠቅም 
ከመሆኑም በላይ በተለይም የትግራይ ሕዝብ እንደገና 
የሚወለድበትም አጋጣሚ ነው:: በመሆኑም በጦርነቱ 
ምክንያት ሕዝባችን ተጎዳ ብለው የተለያዩ ነገሮችን 
ሲያደርጉ የነበሩ ምሁራንም ይሁኑ ዲያስፖራዎች 
ለሕዝቡ የሚሻለው የቱ ነው?  በጦርነት አረር 
እየተቃጠለ እነሱ ቢጮሁለት? ወይንስ ደግሞ በሰላም 
ተኝቶ እያደረ እነሱ ደግሞ የሚችሉትን አድርገው 
ክልሉን ቢያሳድጉ? ከእነዚህ ከሁለቱ የሚሻለውን 
መርጦ መጓዝ ያዋጣል::

በመሆኑም እኔ ለምሁራኑም ሆነ ለዲያስፖራው 
የምለው በልማታዊ አስተሳሰብ፤ በሥነምግባር 
በታነጸ መልኩ ችግሮች እንዲፈቱ ማድረግ፤ ብሎም 
ሕዝቡንም ገፋፍተው ካስገቡት ጦርነት ለማውጣት 
እውቀታቸውንና አቅማቸውን ተጠቅመው ለሰላሙ 
ዘብ ይቆሙ ዘንድ የበኩላቸውን መወጣት አለባቸው፤ 
ይጠበቅባቸዋልም እላለሁ::

ሰውን ብቻ ሳይሆን እራሱንም በሰውኛ መንገድ 
በማሰብ እንዲገነባ ማገዝ፤ ከዛም አልፎ “እኔ 
ኢትዮጵያዊ ነኝ:: ከዚህ በኋላ ምንም ነገር ቢፈጠር 
ከተቀረው ሕዝቤ ጋር ሆኜ እሻገረዋለሁ” የሚለውን 
አስተሳሰብ በውስጡ እንዲይዝ ማገዝ ያስፈልጋል::  

እንደ እኔ እምነት እዚህ ላይ ሕዝቡ በረሃ 
ገብቶ በማይሆን ነገር ችግር ውስጥ እንዲገባ 
የሆነው ከውስጥም ከውጭም ሲጫንበት በነበረው 
ፕሮፓጋንዳ ነው። አሁንም ሊወጣ የሚችለው በዚሁ 
መልኩ ነውና እነዚህም አካላት ሚናቸውን ከተወጡ 

የሕዝቡ ሥነልቦና ወደ ነበረበት የማይመለስበት፤ ወደ 
ልማት የማይገባበት እንዳችም ምክንያት የለም:: 

አዲስ ዘመን፦ የትግራይ ሕዝብ የተሟላና 
ዘላቂ ሰላም እንዲኖረው ምን መደረግ አለበት 
ይላሉ?

ወይዘሮ አበባ፦ አሁን ላይ በአገሩ ሰላም 
የሚለው አዋጅ ታውጆለታል:: ይህ አዋጅ ደግሞ 
ሙሉ በሙሉም ባይሆን በከፊል እየተደረገ ሲሆን፤ 
በዚህ ሕዝቡም ደስተኛ ሆኗል:: ግን ደግሞ ዘላቂ 
እንዲሆን፤ ሰላሙ ከዳር እስከዳር እንዲዳረስ አሁንም 
የሚቀሩን ብዙ የቤት ስራዎች አሉ:: 

ከሁሉም በላይ ቀዳሚው የቤት ስራችን ደግሞ 
ሕዝቡ የሰላም ስምምነቱን “እውነት ነው ወይ?” 
የሚለውን ጥርጣሬ እንዲያስወግድ፤ ሙሉ ለሙሉ 
እንዲያምን ማድረግ ነው:: ይህ ሕዝቡን የማሳመን 
ስራ ደግሞ የመንግሥት ሃላፊነት ቢሆንም ሌሎች 
የፖለቲካ ፓርቲዎች፣ የሃይማኖት መሪዎች፣ ታዋቂ 
ግለሰቦች፣ ጠቅላላው ሕዝብ ሊሰማቸው፣ ሊረዳቸው 
የሚችሉ ሁሉ ተሳታፊ ሊሆኑበት ይገባል:: በዚህ 
ደረጃ ተሰርቶ ሕዝቡ ካመነ በኋላ የሚቀጥለው ነገር 
ጥያቄዎቹን መመለስ ይሆናል:: 

በመሆኑን ከግማሽ ሰላም ወጥቶ ሙሉ ሰላሙ 
ተረጋግጦ የሌሎች ክልልሎች ሕዝቦች ሳይቀሩ ክልሉ 
በአስተሳሰብ፣ በሰላም፣ በስራ እንዲለማ  ማድረግ 
የሁሉም ሃላፊነት ነው:: ሁሉም የኢትዮጵያ ሕዝብ ወደ 
ክልሉ ሄዶ ሕዝቡን እንዲያግዝና እንዲያበረታታ ደግሞ 
መንገዱ ከስጋት ነጻ ሆኖ ሊከፈት ይገባል:: በመሆኑም 
ዋናውና ትልቁ ነገር የተባበረ የኢትዮጵያውያን እጅ 
ለትግራይ ሕዝብ ያስፈልጋል። ብቻውን የሚሰራው 
ስራም ሆነ የሚጓዝበት ርቀት የለም። አይሆንምም:: 
መላው የኢትዮጵያ ሕዝብ በአጋርነት ከትግራይ 
ሕዝብ ጎን ሊቆም ይገባል።

አዲስ ዘመን፦ በክልሉ ሰላም እና ለውጥ 
እንዲኖር ከሚደረጉ ጥረቶች ከማን ምን 
ይጠበቃል ይላሉ?

ወይዘሮ አበባ፦ ይህ ስራ የፌዴራል መንግሥቱ 
ነው::  አሁን ከሞላ ጎደል በክልሉ ላይ የሰላም አየር 
እየነፈሰ ነው። ሰዎችም ስለ ጦርነት ማውራት ትተው 
ስለ ሰላም ማውራት ጀምረዋል:: ማውራትም ብቻ 
ሳይሆን መጻኢ እድላቸውን ማቀድም ይዘዋል። 
በመሆኑም መንግሥት ይህንን ጥሩ አጋጣሚ 
መጠቀምና  የክልሉን ሕዝብ ደጀን አድርጎ የሚሻለውን 
የማድረግ ትልቅ ሃላፊነት ያለበት ይመስለኛል:: 

አዲስ ዘመን፦ እርስዎ በጊዜያዊ አስተዳደሩ 
ወቅት የትግራይ ብልጽግና ፓርቲ የሴቶች ሊግ 
መሪ ነበሩ።  አሁንም እየሰሩ ነው፤ ሴቶች 
የሰላም ስምምነቱ መሬት እንዲወርድ የእነሱ 
ሃላፊነት ምን ሊሆን ይገባል ይላሉ?

ወይዘሮ አበባ፦ አዎ ጦርነት ሰው ሰራሽ 
አደጋ ነው:: የዚህ ሰው ሰራሽ አደጋ ገፈት ቀማሽ 
ደግሞ ከሁሉም በላይ እናት ከነልጆቿ፤ እንዲሁም 
ሴቶች ናቸው:: በመሆኑም ይህ ችግር በአገራችን 
ዳግም እንዳይከሰት ሴቶች እጅግ ትልቅ ሃላፊነት 
እንዳለባቸው ይሰማኛል:: 

እዚህ ላይ ጥያቄው መማር አለመማር፤ ወይም  
ፖለቲከኛ መሆን አለመሆን  አይደለም ። እንደ ዜጋ፣ 
እንደ እናት፣ እንደ ሴት ጉዳቱን በመረዳት ችግሩ 
ዳግም እንዳይፈጠር ከፍ ብለው ቆመው፣ በብዙ 
ችግር የመጣው ሰላማቸው እንዳይቀለበስ መታገል 
ይገባቸዋል::

ሁለተኛ በሕይወትም ሆነ በሞት መለያየት 
እንዳይፈጠር እናት ስለልጆቿ ደህንነት እንኳን 
የማታውቅበት፤ ልጆች እናታቸው የት እንዳለች 
የማያውቁበት ሁኔታ ዳግም በክልሉ እንዳይፈጠር 
እናቶች በቁርጠኝነት መታገል፣ ልጆቻቸውን 
መምከርና ክፉና ደጉን ማሳየት አለባቸው:: ይህንን 
የቤት ስራቸውን መስራት ከቻሉና ሃላፊነታቸውን 

ከተወጡ ደግሞ እንደ አገር አብረን እጅ ለእጅ 
ተያይዘን ማደግ፤ እንዲሁም መቀጠል እንችላለን::

አዲስ ዘመን፦ በዚህ ደረጃ እናቶች ስለችግሩ 
ገብቷቸው የሰላም ስምምነቱ ተፈጻሚነት አካል 
እንዲሆኑ ተደርጓል ብለው ያምናሉ?

ወይዘሮ አበባ፦ አሁን እናቶች ከመማር 
በላይ ውስጡ ኖረውበት ስቃዩን፣ ችግር መከራውን 
ተካፍለው አይተውታል:: ልጆችሽን አዝምቺ ተብለው 
ሲታሰሩ፣ ጦር ሜዳ የሄደው ልጃቸው ሳይመለስ ሲቀር፣ 
ባለቤቷ ዘምቶ አካለ ጎዶሎ ሆኖ ሲመለስ፣ ቤት ያሉት 
ትንንሾቹ ልጆቿ እንደ እኩዮቻቸው ትምህርት ቤት 
ሄደው መማር ሳይችሉ ሲቀሩ ሁሉንም ነገር በተግባር 
አይተውታል:: በመሆኑም ይህ ነገር እንዲደገም 
ከማይፈልጉት ሰዎች መካከል ሴቶችና እናቶች ግንባር 
ቀደም ይመስሉኛል:: በመሆኑም መንግሥት አሁን 
የጀመረውን የሰላም አካሄድ መቀጠል፤ ሲቀጥል ደግሞ 
እናቶችን ከጎኑ ማድረግ አለበት:: 

አዲስ ዘመን፦ በቀጣይ ክልሉ ከአንድ 
ፓርቲ አስተሳሰብ ወጥቶ የሃሳብ ብዝሃነት 
የሚስተናገድበት ክልል ለማድረግ ከማን ምን 
ይጠበቃል ይላሉ?

ወይዘሮ አበባ፦ ብዙ ነገሮች ይጠበቃሉ፤ ግን 
ደግሞ የሚጠበቁትን ነገሮች ሁሉ መሬት አውርዶ 
ማሳየት ያለበት መንግሥት ነው:: በመቀጠል 
የወረዱትን ነገሮች ተቀብሎ እየፈጸመ ሰላሙን 
ሊያረጋግጥ የሚገባው የክልሉ ሕዝብ ነው:: 

መንግሥት ወደ ሕዝቡ ይወርዳል፤ የሚሻለውን 
ያሳየዋል፤ ሕዝቡም መልስ ይሰጣል፤ የሚመርጠውን 
ይመርጣል፤ በህብረ-ብሔራዊነትና በሃሳብ ብዝሃነት፤  
በኢትዮጵያዊነት፣ በፍቅር፣ በመተሳሰብ ከጎረቤት 
ሕዝቦች ጋር ተከባብሮ አብሮ ኑሮውን ይቀጥላል:: 

እዚህ ላይ ጉዳዩ የመብዛትና ያለመብዛት፤ 
የመማርና ያለመማር ጉዳይ አይደለም። ለምሳሌ ህጻን 
ልጅ ሮጦ እናቱ ጋር በመሄድ ምርጫው እናቱ መሆኗን 
የሚያሳየው የሚያዋጣውን ቀድሞ በመረዳቱ ነው:: 
ሕዝብ የሚያዋጣውን ያውቃልና እድሉን መስጠት 
ያስፈልጋል:: በመሆኑም መንግሥትና ሕዝብ ተናበው 
የሚሄዱበት ሁኔታ ሊመቻች ይገባል:: 

አዲስ ዘመን፦ ከሰላም ስምምነቱ ጎን ለጎን 
ደግሞ አገራዊ የምክክር ኮሚሽን ተቋቁሞ 
የተለያዩ ስራዎችን እየሰራ ነው። የኮሚሽኑ ስራ 
በሚፈለገው ልክ ይሄድ ዘንድ ምን መደረግ 
አለበት ይላሉ?

ወይዘሮ አበባ፦ አገራዊ የምክክር ኮሚሽኑ 
እንደአገር ትልቅ ሃላፊነት የተጣለበት ነው:: ሥራው 
ደግሞ ለትግራይ ክልል ብቻ ሳይሆን በመላው አገሪቱ  
በሚያጋጥሙንና  እያጋጠሙን ላሉ ችግሮች በሙሉ 
የመፍትሔ አካል ይሆናልም ተብሎ የታመነበት ነው:: 
በዚህ ደረጃ ትልቅ የቤት ሥራ የተሰጠው ይህ ኮሚሽን 
ደግሞ ስራውን በተለይም የሲቪክ ማህበራትን 
በብዛት በመያዝ ቢሰራ ውጤታማ ይሆናል የሚል 
እምነት አለኝ::

በሌላ በኩልም ይህንን አገራዊ የምክክር ኮሚሽን 
የሚያግዙ በየክልሉ የተለያዩ ሊጎች በየደረጃው 
ቢቋቋሙ ስራው ቀላል እንዲሆን ከማድረጉም በላይ 
ምክክርን ባህላችን ለማድረግ ከፍ ያለ ጠቀሜታ 
ይኖረዋል::

አዲስ ዘመን፦ እኔ ያላነሳሁት፣ እርስዎ ቢነሳ 
ጥሩ ነው፤ መሆን ያለበት ይሄ ነው የሚሉት፣ 
የቀረ ሃሳብ ካለ?

ወይዘሮ አበባ፦  ብዙ የቀረ ነገር ባይኖርም 
የሰላም ስምምነቱ እየሄደበት ያለው  ርቀት መልካም 
ቢሆንም አሁንም ግን አካባቢው ላይ ያለው ሰላም 
ተረጋግጦ ሕዝቡ ከቦታ ቦታ እንደልቡ የመዘዋወር 
ሁኔታ ቢመቻችለት ጥሩ ነው:: እስከ አሁን በአየር ብቻ 
የነበረው ጉዞም እስከ መኪና ድረስ ወርዶ ይበልጥ 
የሕዝብ ለሕዝብ ግንኙነቱ ቢጠናከር የሚል ሃሳብም 
አለኝ::

በሌላ በኩል ደግሞ ሕዝቡ የመከላከያ ሠራዊት 
ማለት ምን እንደሆነ በሚገባ ያውቀዋል። ከዚህ 
በፊትም አብሮ ኖሯል። አሁንም እየኖረ ነው። 
በመሆኑም መከላከያው ሕዝቡን የማረጋጋትና 
የመጠበቅ ስራውን ከዚህ በበለጠ ሁኔታ አጠናክሮ 
የሰላም ስምምነቱ ምሉዕ እንዲሆን ማስቻል አለበት::

አዲስ ዘመን፦ ለነበረን ቆይታ በጣም 
አመሰግናለሁ::

ወይዘሮ አበባ፦ እኔም በጣም አመሰግናለሁ።

መንግሥት ወደ ሕዝቡ 
ይወርዳል፤ የሚሻለውን ያሳየዋል፤ 

ሕዝቡም መልስ ይሰጣል፤ 
የሚመርጠውን ይመርጣል፤ 
በህብረ-ብሔራዊነትና በሃሳብ 
ብዝሃነት፤  በኢትዮጵያዊነት፣ 

በፍቅር፣ በመተሳሰብ ከጎረቤት 
ሕዝቦች ጋር ተከባብሮ አብሮ 

ኑሮውን ይቀጥላል



አንተነህ ቸሬ 

ኢትዮጵያ በኢንዱስትሪ ዘርፍ እምቅ አቅም 
ያላት ሀገር ናት:: አገሪቱ ግዙፍ አምራች ኃይል፣ ወሳኝ 
ተፈጥሯዊ አቀማመጥ፣ ምቹ ሕጋዊ ማዕቀፎችና ለዘርፉ 
እድገት አወንታዊ አስተዋፅኦ የሚያበረክቱ ሌሎች 
መልካም አጋጣሚዎችና አስቻይ ሁኔታዎች አሏት:: 
በኢንዱስትሪ ያላትን ይህን እምቅ አቅም በመጠቀምና 
ከዚሁ ዘርፍ የሚገኘውን ገቢ በማሳደግ ወደ ኢንዱስትሪ 
መር ኢኮኖሚ የምታደርገውን መዋቅራዊ ሽግግር 
እውን ለማድረግም ባለፉት ዓመታት ከፍተኛ ጥረት 
አድርጋለች:: 

የዘርፉ ችግሮች፤ የመንግሥትን፣ የግሉን ዘርፍና 
በአጠቃላይ የሕዝቡን የተቀናጀ ጥረት የሚፈልጉ 
እንደሆኑ በተደጋጋሚ ሲገለጽ ቆይቷል:: ለችግሮቹ 
ዘላቂ መፍትሄ ለመስጠት ብዙ ሙከራዎች ተደርገው 
የማይናቁ ውጤቶች ቢመዘገቡም፣ ከአገሪቱ አቅምና 
ከችግሮቹ ስፋት አንፃር ግን መፍትሄዎቹ የሚፈለገውን 
ያህል ውጤት ሊያስገኙ እንዳልቻሉ በተደጋጋሚ 
ተገልጿል:: 

ዘርፉ በግብዓት (ጥሬ ዕቃ)፣ በሰው ኃይል፣ 
በማምረቻ ቦታ፣  በኃይል፣ በፋይናንስና በውጭ ምንዛሬ 
አቅርቦት ችግሮች የተተበተበ ነው:: በዚህም ምክንያት 
ኢንዱስትሪዎች እያመረቱ ያሉት የአቅማቸውን ግማሽ 
ያህል ብቻ እንደሆነ የኢንዱስትሪ ሚኒስቴር መረጃዎች 
ያሳያሉ::

 የአምራች ኢንዱስትሪው ዘርፍ ከአጠቃላይ ጥቅል 
አገራዊ ምርት ያለው ድርሻ ከሰባት በመቶ ያልበለጠ 
መሆኑን ቅርብ ጊዜ የወጡ መረጃዎች ያመለክታሉ:: 
ይህን ድርሻ ወደ 17 ነጥብ ሁለት በመቶ ለማሳደግ 
ታቅዷል:: ከዚህ በተጨማሪም አሁን ያለውን 50 በመቶ 
የኢንዱስትሪዎች የምርታማነት አቅም ወደ 85 በመቶ 
የማድረስ እቅድም ተይዟል:: 

የማኑፋክቸሪንግ ዘርፉ መጠናከር ሌሎቹን 
የኢኮኖሚ ዘርፎች የሚያሳድግ ግብዓት ነው:: ለአብነት 
ያህል የግብርና ምርታማነትን ለመጨመር ዘመናዊ 
የግብርና መሳሪያዎችን እንዲሁም የአገልግሎት 
ዘርፉን ውጤታማነት ለማሻሻል ደግሞ የዘርፉን የስራ 
እንቅስቃሴ የሚያሳልጡ ግብዓቶችን (መሳሪያዎችን) 
በብዛት፣ በጥራትና በፍጥነት የሚያመርት አምራች 
ዘርፍ ያስፈልጋል:: አምራች ዘርፉ ከሚጠናከርባቸው 
መንገዶች መካከል አንዱ በዘርፉ ለሚሰማሩ 
ባለሀብቶች አስፈላጊውን ድጋፍና ክትትል ማድረግ 
ነው:: ፖሊሲዎችን ጨምሮ ምቹ ሕጋዊ ማዕቀፎችን 
ማዘጋጀት፣ የመሰረተ ልማት አቅርቦቶችን ማስፋፋት፣ 
የብድር አቅርቦትን ማመቻቸት እና ተደራሽ፣ ቀልጣፋና 
ጥራቱን የጠበቀ አገልግሎት መስጠት ከድጋፎቹ መካከል 
ይጠቀሳሉ:: በኢትዮጵያም አምራች ዘርፉ የግብርናውን 
ሚና ተክቶ ምጣኔ ሀብቱን እንዲመራና ቀጣይነት ያለው 
የኢኮኖሚ እድገት እንዲመዘገብ ለዘርፉ ልዩ ትኩረት 
ተሰጥቷል:: 

መንግሥት የኢንዱስትሪው ዘርፍ ችግሮችን 
ለማቃለል እየተገበራቸው ከሚገኙ የመፍትሄ 
እርምጃዎች መካከል እየተተገበረ ያለው የ‹‹ኢትዮጵያ 
ታምርት›› ሀገራዊ ንቅናቄ ተጠቃሽ ነው:: የንቅናቄው ዋና 
ዋና ዓላማዎች የአምራች ኢንዱስትሪውን ችግሮች በጋራ 
በመፍታት ለዘርፉ ዘላቂ ልማትና ተወዳዳሪነት ምቹ 
ሁኔታዎችን በመፍጠር ዘርፉ ለኢኮኖሚያዊ መዋቅራዊ 
ሽግግር የበኩሉን አስተዋጽኦ እንዲወጣ ማስቻል 
እንዲሁም በዘርፉ ያለውን የሥራ ባህል ማሻሻልና 
የኢንዱስትሪ ምርቶችን ጥራትና ተወዳዳሪነት በማሳደግ 
ገቢ ምርቶችን የመተካት ሽፋንን ማሳደግ ናቸው:: 

በንቅናቄው የአምራች ኢንዱስትሪዎችን ምርትና 
ምርታማነት ለመጨመር ብሎም የዘርፉን ልማት 
ለመደገፍ እንዲሁም አምራች ኢንዱስትሪዎችን 
በጥራትና በቁጥር ለማሳደግ የሚያስችሉ ተግባራት 
ይከናወናሉ:: ይህም የኢንዱስትሪ ዘርፉን ከተለመደው 
አሰራር በማሻገር ምርታማነትን ለመጨመር 
እንደሚያግዝ ታምኖበታል:: 

‹‹የኢትዮጵያ ታምርት›› ንቅናቄ ኢትዮጵያ በዓለም 
አቀፍ ገበያ ተወዳዳሪ የሆኑ የኢንዱስትሪ ምርቶችን 
አምርታ ለመሸጥ እንዲሁም ከውጭ የሚገቡ 
የኢንዱስትሪ ግብዓቶችን በአገር ውስጥ ለመተካት 

ኢንቨስትመንት

ኢኮኖሚ

አምራች ዘርፉን ያነቃቃው  የ‹‹ኢትዮጵያ ታምርት›› ንቅናቄ 

ያስችላታል:: ይህም የውጭ ምንዛሬ እጥረትን ለመቅረፍ 
የምታደርገውን ጥረት ወደ ወሳኝ ምዕራፍ የሚያሻግር 
ይሆናል:: አገሪቷ ያላትን  የዘርፉን እምቅ ሀብት 
በአግባቡ ለመጠቀም ይቻል ዘንድ በዓለም አቀፍ ደረጃ 
ያሉ ተሞክሮዎችን በመቀመር ንቅናቄውን አጠናክሮ 
በማስቀጠል የተፈለገው ውጤት እንዲመጣ ባለድርሻ 
አካላትን ማሳተፍ፣ ዘርፉን በጥናትና ምርምር መደገፍ፣ 
ለዘርፉ ቀጣይነት ያለው ድጋፍ ማድረግ እና የሀገር 
በቀል ምርቶችንና አመራረትን ማሳደግ ያስፈልጋል:: 

በአምራች ኢንዱስትሪው ዘርፍ አስቻይ ሁኔታዎችን 
በመፍጠር የዘርፉን የማምረት አቅም ማሳደግ፣ ለዜጎች 
ተጨማሪ የስራ ዕድል መፍጠር፣ የውጭ ምንዛሬ ግኝትን 
ማሳደግ እና ገቢ ምርቶችን በሀገር ውስጥ በመተካት 
የውጭ ምንዛሬን ማዳን ከ‹‹ኢትዮጵያ ታምርት›› መርሃ 
ግብር የሚጠበቁ ውጤቶች ናቸው::  

የኢ.ፌ.ዴ.ሪ ጠቅላይ ሚኒስትር ዶክተር ዐቢይ 
አሕመድ ባለፈው ዓመት በንቅናቄው ማስጀመሪያ 
መርሃ ግብር ላይ የኢንዱስትሪውን ዘርፍ ለማሳደግ 
በሀገር ውስጥ የማምረት አቅምን ማሳደግ እንደሚገባ፣ 
የሀገር ውስጥ ምርቶችን መጠቀም አስፈላጊ እንደሆነና 
በ‹‹ኢትዮጵያ ታምርት›› ንቅናቄ የኢንዱስትሪ ዘርፉን 
ምርታማነት ለመጨመር እየተሰራ እንደሚገኝ 
መናገራቸው ይታወሳል:: 

በሁሉም አካባቢዎች አመራሩም ሆነ ባለሃብቱ 
‹‹ኢትዮጵያ ታምርት›› የሚለውን ጽንሰ ሃሳብ ወስዶ ወደ 
ሥራ በመግባቱ፤ አዳዲስ ኢንቨስመንቶችን በመሳብ፣ 
የወጪ ንግድን በማሳደግ፣ አዳዲስ የወጪ ምርቶችን 
ወደ ሥራ በማስገባት እንዲሁም ከውጭ ይገቡ የነበሩ 
ምርቶችን በሀገር ውስጥ ምርቶች በመተካት ረገድ 
በንቅናቄው ተስፋ ሰጪ ውጤቶችን ማስመዝገብ 
እንደተቻለ የኢንዱስትሪ ሚኒስቴር ገልጿል:: ለአብነት 
ያህል በበጀት ዓመቱ የመጀመሪያ ስድስት ወራት 
ከውጭ ይገቡ የነበሩ ምርቶችን በሀገር ውስጥ ለመተካት 
በተከናወነው ተግባር ከአንድ ቢሊየን ዶላር በላይ ዋጋ 
ያላቸውን ምርቶች በሀገር ውስጥ ምርቶች መተካት፣  
ማምረት ያቆሙ ኢንዱስትሪዎች ወደ ሥራ እንዲመለሱ 

ማድረግ ተችሏል:: 
ንቅናቄው እየተተገበረባቸው ከሚገኙ ክልሎች 

አንዱ ከሆነው የኦሮሚያ ክልል አዳማ ከተማ አስተዳደር 
የተገኘው መረጃም ይህንኑ ይጠቁማል፤ ንቅናቄው 
በኦሮሚያ ክልል በሚያዝያ 2014 ዓ.ም የተጀመረው 
‹‹ኢትዮጵያ ታምርት፣ ኦሮሚያ ታምርት››በሚል  መርሃ 
ግብር ነው:: ይህም የክልሉን ኢንቨስትመንት አፈፃፀም 
ለማሻሻል ትልቅ ሚና እንደሚኖረው ታምኖበታል:: 
ንቅናቄው ሲጀመር የክልሉ ርዕሰ መስተዳድር አቶ 
ሽመልስ አብዲሳ ያለ አምራች ዘርፉ ብልጽግናን 
ማረጋገጥ እንደማይቻል ገልፀው፣ አርሶ አደሮችን 
በማበረታታት ጭምር ዘርፉን ማሳደግ እንደሚገባ 
ተናግረው ነበር:: ከዚህ በተጨማሪም ‹‹የኦሮሚያ 
ክልል መንግሥትም የማኑፋክቸሪንግ ኢንዱስትሪውን 
ለማሳደግ ተገቢውን ድጋፍ ያደርጋል:: ባለሃብቶች 
ዘርፉን ለማጠናከር በቁርጠኝነት ሊሠሩ ይገባል›› ሲሉ 
መግለጻቸው ይታወሳል::  

የክልሉ መንግሥት አምራች ዘርፉ በምጣኔ ሀብቱ 
ውስጥ ያለውን ሚና ተገንዝቦ ለባለሀብቶች መሬት 
የማቅረብ፤ የሰው ኃይል የማዘጋጀት፤ የክልሉ የ15 ዓመት 
የኢንዱስትሪ ስትራቴጂና ፍኖተ ካርታ እንዲዘጋጅ፣ 
በ168 የክልሉ ወረዳዎች ላይ በየአካባቢዎቹ የሚገኙ 
ፀጋዎችን በመለየት አነስተኛ ኢንዱስትሪዎችን ጨምሮ 
ማምረቻዎች እንዲስፋፉና የኅብረተሰብን ግንዛቤ 
በማሳደግ የኢንዱስትሪ ሰላም እንዲሰፍን የማድረግ 
ተግባራትን አከናውኗል::      

የ‹‹ኢትዮጵያ ታምርት፣ ኦሮሚያ ታምርት›› ንቅናቄ 
የምክክር መድረክ ሰሞኑን በአዳማ ከተማ ሲካሄድ 
የአዳማ ከተማ ከንቲባ አቶ ኃይሉ ጀልዴ እንዳስረዱት፤ 
በአገር ደረጃ ተጠናክሮ የቀጠለው የ‹‹ኢትዮጵያ 
ታምርት›› ንቅናቄ ለኢንዱስትሪው ዘርፍ መነቃቃት 
ከፍተኛ አስተዋፅኦ ይኖረዋል:: ለሥራ ዕድል ፈጠራ፣ 
ለውጭ ምንዛሬ ግኝት እና ለቴክኖሎጂ ሽግግር ትልቅ 
ሚና ያለው የኢንቨስትመንት ዘርፍ በንቅናቄው ሰፊ 
ድርሻ የሚኖረው በመሆኑ ለዘርፉ ትልቅ ትኩረት 
መስጠት ያስፈልጋል:: ለዚህም ኢንቨስትመንትን 
ለማሳደግ የሚችሉ ልዩ ልዩ ማሻሻያዎችን ማድረግና 
ባለሀብቶችን መደገፍ ይገባል:: 

በዚህ ረገድ የኦሮሚያ ክልል መንግሥትም ሆነ 
የአዳማ ከተማ አስተዳደር ‹‹ኢትዮጵያ ታምርት፣ 
ኦሮሚያ ታምርት›› ንቅናቄ እንዲሳካና የኢንቨስትመንት 
ዘርፍ እንዲያድግ የሕግ ማሻሻያዎችን ከማድረግ ጀምሮ 
ሌሎች ምቹ ሁኔታዎችን እንደሚፈጥሩ ከንቲባው 
አስታውቀዋል::    

ንቅናቄው የባለድርሻ አካላትን ጥብቅ ትብብርና 
ተሳትፎ እንዲሁም ቁርጠኝነትን ይፈልጋል:: ግማሹ 
የሚሰራበት፣ ግማሹ ደግሞ በአቋራጭ የህዝብን 
መሬት በመያዝና በመሸጥ ሀብት የሚያከማችበት 
አሰራር እየቀረ ነው:: ጤናማ በሆነና በትክክለኛው 
መንገድ እየሰሩ ያሉትን የማበረታታትና የማጠናከር 
ሥራ መሥራት፣ መሬት ይዘው የሚያከራዩትን ደግሞ 
መምከርና ወደ ቀጥተኛው መስመር እንዲገቡ ማድረግ 
ያስፈልጋል:: ‹‹ኢትዮጵያ ታምርት፣ ኦሮሚያ ታምርት›› 
ንቅናቄ የሚሳካው ሕጋዊ ያልሆኑና አቋራጭ አሰራሮችን 
በመዝጋት፣ በትክክለኛው መንገድ ሰርቶ ተወዳዳሪ 
መሆን ሲቻል ነው›› ሲሉም ከንቲባው አስገንዝበዋል::       

አቶ ኃይሉ እንደሚሉት፣ በኦሮሚያ ኢንቨስትመንት 
ኮሚሽን የተያዘውን አቅጣጫ በመከተል በአዳማ ከተማ 
የአንድ ማዕከል አገልግሎት ተግባራዊ ሆኗል:: በዚህም 
በከተማዋ የሚገኙ ባለሀብቶች ከዚህ ቀደም ወደ ዘጠኝ 
ቢሮዎች በመሄድ ያገኙት የነበረውን አገልግሎት በአንድ 
ቦታ እንዲያገኙ ተደርጓል።

የአዳማ ከተማ ኢንቨስትመንትና ኢንዱስትሪ 
ጽህፈት ቤት ኃላፊ አቶ ሶሬቻ አስፋው በበኩላቸው፣ 
‹‹ኢትዮጵያ ታምርት፣ ኦሮሚያ ታምርት›› ንቅናቄ 
የኢንቨስትመንት እንቅስቃሴውን ከነበረበት ደረጃ 
እንዲያድግ የራሱን ድርሻ እየተወጣ እንደሚገኝ 
ይገልፃሉ:: 

እርሳቸው እንደሚሉት፣ ንቅናቄው በኢንዱስትሪው 
ዘርፍ ያሉ ችግሮችን (የግብዓት አቅርቦት፣ የውጭ ምንዛሬ 
እጥረት …) በዘላቂነት በመፍታት በዘርፉ የተሰማሩ 
ባለሀብቶች ዘርፉን ወደተሻለ ደረጃ እንዲያሸጋግሩ 
እንዲሁም በአገልግሎት ዘርፍ የተሰማሩ ባለሀብቶች 
የኢንቨስትመንት ስራቸውን ወደ አምራች ኢንዱስትሪ 

እንዲያሰፉ የሚያስችሉ ሁኔታዎችን ለመፍጠር ያግዛል:: 
ንቅናቄውን በመጠቀም በተለያዩ ችግሮች ምክንያት 

ስራ ያቆሙ ኢንዱስትሪዎች ወደ ምርት ስራቸው 
እንዲመለሱ፣ ከአቅማቸው በታች የሚያመርቱ 
ኢንዱስትሪዎች ደግሞ በሙሉ አቅማቸው እንዲያመርቱ 
እና በሙሉ አቅማቸው እያመረቱ የሚገኙ አምራቾች 
ስራቸውን የበለጠ እንዲያሰፉና በገቢ ግኝት፣ በምርት 
አቅርቦት ጭማሬ እና በስራ እድል ፈጠራ ረገድ የተሻሉ 
ጥቅሞችን እንዲያስገኙ ለማገዝ እየተሰራ መሆኑን 
አቶ ሶሬቻ ይጠቅሳሉ:: በዚህም ተስፋ ሰጪ ውጤቶች 
እየተመዘገቡ መሆናቸውን አመልክተው፣ ውጤቶቹን 
አጠናክሮ በማስቀጠል የዘርፉ ባለሀብቶች በኢኮኖሚው 
ውስጥ የሚኖራቸውን ድርሻ ማሳደግና ተጨባጭ ለውጥ 
እንዲያስመዘግቡ ማድረግ ይገባል ይላሉ::  

አቶ ሶሬቻ እንደተናገሩት፤ በአዳማ ከተማ በተለያዩ 
ዘርፎች የተሰማሩ አንድ ሺ 198 የኢንቨስትመንት 
ተቋማት ይገኛሉ::  መልሶ ማልማትን ታሳቢ 
ላደረገ የኢንቨስትመንት ስራም 175 ሄክታር መሬት 
ተዘጋጅቷል:: ይህ የዝግጅት ተግባር የተከናወነው 
ነዋሪዎችን በማያፈናቅልና የኅብረተሰቡን ተጠቃሚነትና 
የባለሀብቶችን ተሳትፎ በሚያሳድግ መልኩ ነው:: 

ከተማዋ በሰላምና ጸጥታ እንዲሁም በእንግዳ 
ተቀባይነት መልካም ስም ያላት በመሆኗ ለኢንቨስትመንት 
ምቹ መዳረሻ ናት ያሉት አቶ ሶሬሳ፣ የፀጥታ ስጋት 
የለም፤ ህዝቡ የኢንቨስትመንት ተቋማትን ይጠብቃል 
፤ ባለሀብቶችም ለፀጥታ መስፈን ድጋፍ ያደርጋሉ 
ሲሉ ይገልጻሉ:: ይህም የከተማዋ የኢንቨስትመንት 
ፍሰት እንዲጨምር ማስቻሉን ጠቅሰው፣ የአገልግሎት 
አሰጣጥን ለማቀላጠፍ ስምንት ዘርፎችን ወደ አንድ 
ማዕከል በማምጣት ቀልጣፋ አገልግሎት ለመስጠት 
እየተሰራ መሆኑን ነው ያመለከቱት:: 

ንቅናቄው የአዳማ ከተማ የኢንቨስትመንት ዘርፍን 
ለማሳደግ እያበረከተ ስለሚገኘው አስተዋፅኦ አቶ 
ሶሬሳ  ሲያብራሩ፣ ‹‹ንቅናቄው በኢንዱስትሪው ዘርፍ 
ያሉ ችግሮችን በዘላቂነት በመፍታት በዘርፉ የተሰማሩ 
ባለሀብቶች ዘርፉን ወደተሻለ ደረጃ እንዲያሸጋግሩ 
እድል እየፈጠረ ነው:: በተለያዩ ችግሮች ምክንያት ስራ 
ያቆሙ ኢንዱስትሪዎች ወደ ምርት ስራቸው እንዲመለሱ 
እያስቻለ መሆኑን ይገልጻሉ:: በዚህም ከንቲባው በጉዳዩ 
ላይ የሰጡትን ሀሳብ ያጠናክራሉ:: ከአቅማቸው በታች 
የሚያመርቱ ኢንዱስትሪዎች ደግሞ በሙሉ አቅማቸው 
እንዲያመርቱ እገዛ እያደረገላቸው መሆኑን ይናገራሉ::  

የአገሪቱን የምጣኔ ሀብት መዋቅር ከግብርና መር ወደ 
ኢንዱስትሪ መር ኢኮኖሚ ለማሸጋገር የሚያግዙ በርካታ 
መልካም አጋጣሚዎችና እድሎች እንዳሉ ይታወቃል፤ 
ይሁን እንጂ እነዚህን መልካም አጋጣሚዎች በመጠቀም 
የኢኮኖሚውን መዋቅራዊ ሽግግር ለማሳካት የተከናወኑ 
ተግባራት ሀገሪቱ ካላት አቅምና ፍላጎት በብዙ ርቀት 
ላይ የሚገኙ በመሆናቸው ለወቅቱ የሚመጥን ተግባራዊ 
ምላሽ መስጠት እጅግ ያስፈልጋል:: ለዚህ ደግሞ ሀገራዊ 
የማምረት አቅምን በማጎልበት የኑሮ ውድነትን ለመቀነስ፣ 
ተጨማሪ የሥራ እድሎችን ለመፍጠር፣ የውጭ ምንዛሬ 
እጥረትን ለማቃለልና ተወዳዳሪ አገራዊ ምጣኔ ሀብት 
ለመገንባት ያስችላል ተብሎ የታመነበት የ‹‹ኢትዮጵያ 
ታምርት›› ንቅናቄ ከፍተኛ ትኩረት የሚሻ አማራጭ 
የመፍትሄ አቅጣጫ ነው:: 

የአምራች ዘርፉን ችግሮች በመፍታት ረገድ አዎንታዊ 
አስተዋፅኦ የሚኖረውን ይህን ንቅናቄ ይበልጥ ውጤታማ 
ለማድረግ ደግሞ ዘመቻው ምን ለውጥ እንዳስገኘ 
በየጊዜው ክትትል እያደረጉ መገምገምና ቀጣይ 
አቅጣጫዎችን ማስቀመጥ ያስፈልጋል:: ለዚህ ደግሞ 
መንግሥት ንቅናቄውን እንዲሁም ዘርፉን ውጤታማ 
የሚያደርጉ ፖሊሲዎችንና ስትራቴጂዎችን በማዘጋጀት 
ምቹ የኢንዱስትሪ ከባቢን መፍጠር ይጠበቅበታል:: 
የሰለጠነ የሰው ኃይል ለማፍራትና የሀገር ውስጥ 
ባለሀብቶችን ለመደገፍ ትኩረት መስጠት ይኖርበታል:: 

መንግሥት ማበረታቻዎችን ሲያደርግም 
ማበረታቻዎቹ ለታለመላቸው ዓላማ መዋላቸውን 
ማረጋገጥ አለበት:: ከዚህ በተጨማሪም የመርሃ ግብሩን 
አፈፃፀም እየተከታተለና እየገመገመ ማስተካከያዎችን 
በማድረግ የአመቻችነት ሚናውን ሊወጣ ይገባል:: 
ባለሀብቶችም አዳዲስ አሰራሮችን በመተግበር 
አቅማቸውን ማሳደግና ከመንግሥት የሚደረጉላቸውን 
ማበረታቻዎች በጥንቃቄ መጠቀም ይኖርባቸዋል::  

በንቅናቄው በአዳማ 
ከተማ አስተዳደር በተለያዩ 

ችግሮች ምክንያት ስራ 
ያቆሙ ኢንዱስትሪዎች ወደ 

ምርት ስራቸው እንዲመለሱ፣ 
ከአቅማቸው በታች 

የሚያመርቱት ደግሞ በሙሉ 
አቅማቸው እንዲያመርቱ እና 
በሙሉ አቅማቸው እያመረቱ 
የሚገኙ አምራቾች ስራቸውን 
የበለጠ እንዲያሰፉ ለማገዝ 

እየተሰራ ነው፡፡ በዚህም ተስፋ 
ሰጪ ውጤቶች እየተመዘገቡ 

ናቸው፡፡



ግርማ መንግሥቴ

የዛሬው አነሳስ በጉዳዩ ላይ ሳያሰልሱ አብዝተውና 
አምርረው የሄዱበት ድምፃዊያንን (የሀሳብ ተካፋይ 
ለማድረግ ካልሆነ በስተቀር) ሚና ለመሻማት አይደለም።  
እንደ ጥንታዊያኑ የግሪክ ፈላስፎችም “የፍቅር አይነቶች”ን 
“ስምንት” ብሎ በመዘርዘር ለማብራራት፤ አብራርቶም 
ተመራምሮ ለማመራመርም አይደለም። ምናልባት (እሱም 
ከሆነ ነው) የፀጋዬን “ፍቅር ፈራን . . . / መውደድ ፈራን 
. . .”ን ወደ አንባቢያን ለማጋባት፤ በማጋባት ስነስርዓቱ 
ሂደትም ከዚሁ፣ ከአፍንጫችን ስር መረጃና ማስረጃዎችን 
በመጥቀስ አንዳች “ኪናዊ ፋይዳ” ለመፍጠር ነው።

ከሁሉም ከሁሉም በላይ፣ እዚህ አምድ ላይ፣ 
ለማለት የተፈለገው በታላላቆቹ የእምነት መጻሕፍት 
ውስጥ ተገቢው ስፍራ ተሰጥቶት፣ ይሁነኝ ተብሎና 
የሰብዓዊ ፍጡራን ሁሉ የሕይወት መመሪያ ይሆን ዘንድ 
የሰፈረውን “ፍቅር” በቀጥታ ማብራራት አይደለም። 
በእነዚሁ መጻህፍት ውስጥ በተደጋጋሚ ስለሚነገረው 
ያለምንም ቅድመ ሁኔታ ሰውን መውደድ የሚገባ 
“አንኮንዲሽናል ላቭ” የሚባለው ስለ መሆኑ እዚህ 
በቀጥታ ለመድገም አይደለም። እዚህ የተፈለገው፣ 
እላይ በርእሳችን እንደገለጽነው “ፍቅር እንደ ዋዛ” ከእጅ 
እየወጣ፣ በድንገትም እየተንሸራተተ . . . ወዴት እየሄደ 
እንደ ሆነ “አቅጣጫ ለመስጠት” ነው። (ይህች “እንደ 
አቅጣጫ ከላይ የወረደ . . .” የምትለው ክልሼ ከየት 
መጣች ደግሞ?።)

ነገሩ እንደ አቅጣጫ ወረደም አልወረደ . . . ከመወያያ 
ርእስነት አያግደውምና “ፍቅር እንደ ዋዛ” እያመለጠ፤ 
ከነበረበት ሰገነት እየወረደ . . . ፣ እየተሰደደ . . .፣ 
እየዘቀጠ . . . መሆኑን ከመነጋገሪያ ርእስነት አያግደውም፤ 
አያድነውምና እዳው ገብስ ነው። ስለሆነም ከመቀጠልና 
መተረክ የሚያግደን ነገር የለም። እዚህ ላይ ግን “እንደ 
አቅጣጫ ከላይ የወረደ . . .”  ከላይ “ከሰማየ ሰማያት 
የመጣ” በማለት “አቅጣጫ ለመስጠት” እንዳልሆነ 
ከወዲሁ ማሳሰብ እየወደድን “ፍቅር እንደ ዋዛ” እያሸለበ 
መሆኑን ግን ከስሩ አስምረንበት ወደ ውይይታችን 
እንቀጥል።

“ፍቅር እንደ ዋዛ” ሲያሸልብ፤ “ፍቅር እንደ ዋዛ” 
ድፍት . . . ክንብል ሲል . . .፤ “ፍቅር እንደ ዋዛ” አድባርና 
ቀዬውን ጥሎ እብስስስስስስስ ሲል . . . ኢትዮጵያ 
የመጀመሪያው አይደለችም። “ፍቅር እንደ ዋዛ” የኋልዮሽ 
እየሳቀብን ርቆ ወደፊት ሲሄድ . . .፤ “ፍቅር እንደ ዋዛ” . . . 
ግብአተ መሬቱ ሲፈፀም . . . “ፍቅር እንደ ዋዛ” እንደ ጉም 
ሲተን . . . ኢትዮጵያ የመጀመሪያዋ ምድር አይደለችምና 
ምንም የሚደንቅ ነገር የለውም።

በዚህ በአሁኑ ጊዜ ብዙ ነገሮችን ተረት እያደረገ ሲጓዝ 
የምንናየው፤ በ“ወንድምህን እንደ ራስህ ውደድ” ሲስቅና 
ሲሳለቅ የሚታየው “ፍቅር እንደ ዋዛ”፣ በቅርቡ የሕዝብ 
ቁጥር ስምንት (8) ቢሊዮን ይገባል ተብሎ የሚጠበቀው 
(አንዳንዶች “የሚፈራው” ይሉታል) ወቅት ሲደርስ ምን 
ሊሆን ነው እያሉ ከወዲሁ መጨነቅ፣ መጠበብ የጀመሩ 
(በየቤታቸው) በርካቶች ናቸው። ይህ በራሱ ባለቅኔው 
ዮሀንስ አድማሱ “ይህስ ያሁኑ ነው” መጪውን ደግሞ 
“ሳያጋይ አይቀርም . . .” በማለት አስቀድሞ የተቀኘውን 
ያስታውሰናልና እውነትም “ፍቅር እንደ ዋዛ” ከእጃችን 
እየሾለከ፤ እያፈተለከ ነው ማለት ነው።

በአሁኑ ዘመን ”ፍቅር”ን በተለይ መለያ አርማው 
ያደረገው ድምፃዊ “ፍቅር ያሸንፋል” ሲል አንድ ያልታየው 
ነገር አለ ማለት አይቻልም። ከወደፊቱ አንድ የታየው 
አስፈሪ ጉድ ነበር ማለት ይቻላል። የሚቻለው ግን 
ድምፃዊው ለራሱ የሰጠው መለያ (ከፈለግን “ብራንድ”፣ 
ወይም “ማንነት” ልንለው እንችላለን) እንደው ዝም 
ብሎ ከመሬት የታፈሰ፣ አቦ ሰጡኝ . . .  እንዳልሆነና፣ 
እንደውም ስያሜው ከተሰጠበት ወቅት አጠቃላይ ይዞታ 
ጋር አስተሳስረን በአውዱ ስንረዳው ነውና፣ የመሸነፉ 
ጉዳይ እንዳለ ሆኖ፣ “ፍቅር ያሸንፋል” የዋዛ አይደለም።

ባለፈው ጊዜ (እንደ ቀልድ “ጊዜ” እንበለውና)፣ ባሌ/
ጎባ ከተማ ውስጥ በደረሰ እርስ በእርስ ግጭት የተነሳ 
አንደ አባት እያለቀሱ “እኛ እያለን ይህ ከሆነ፣ እኛ ከሞትን 

ጎሜ
ፖለቲካ እና ልዩ ልዩ

አዲስ ዘመን   ሐሙስ የካቲት 2 ቀን 2015 ዓ.ም

ተገነዘብን። በመገንዘባችንም አስናቀች ከድንጋይ 
ይከብዳል” እንዳለችው ሁሉ ክብደቱን ተረዳነው። 
ተረዳነው እንበል እንጂ የተረዳነው (መልእክቱ እንደ 
ወረደ ማለታችን ነው) ክብደቱ ለተሸከመው (መሸከም 
መሰጠትን እንደሚሻ ያስታውሷል) እንጂ ለሌላው 
ምኑም አለመሆኑን ነው። 

አስናቀች በግልፅ ቋንቋ “ለተሸከመው ሰው።” ስትል 
ምን ማለቷ ነው? ብሎ የሚጠይቅ ሰው ቢኖር፣ በዛው 
ልክ የሚስቅበት አይኖርም ማለት አይደለም። ያልገባው 
ባልገባው ልክ ይስቃልና ለእሱ እዚህ ጋ ቦታ የለም!!!

ለጊዜው ምን ታይቷት እንደሆነ ባናውቅም፣ አስናቀች 
“ለተሸከመው ሰው።” ትበል እንጂ ያልተሸከመውንም 
ጨምሮ ዛሬ “ፍቅር እንደ ዋዛ” እያልን የምናላግጥበት 
ፍቅር ከእጃችን (እየተሙለጨለጨ እንኳን ሳይሆን) 
ዱብ ብሎ በመውደቅ እያመለጠን ነው።

እዚህ ላይ አስናቀችን አነሳን እንጂ “እኔ ወድሃለሁ 
/ በሶስት አማርኛ፣ ስበላም ስጠጣ / ታምሜም ስተኛ” 
ያለችውንም ድምፀ መረዋ አካትተን (“ሶስቱ አማርኛ” 
የተባለውን) ፍቅርን ብንመረምረው፣ የፍቅር ጠላት 
የሆነው ሰይጣን አይስማን እንጂ፣ ስንትና ስንት ውብና 
የተቀደሱ ነገሮችን ባወጣንለት ነበር።

በርእሳችን “ፍቅር እንደ ዋዛ” ብለን ስንነሳ አንዳንድ 
አንባቢያን “ምን እንደ አዲስ ነገር ይሄንን ይነግረናል 
….፣ ገና ድሮ እብስ ያለውን ጉዳይ . . .” ሊሉን ይችላሉ፤ 
እውነታቸውን አይደለም ማለት አይቻልም። “አብሮ 
ከሚበላ . . . / አብሮ ከሚጠጣ” ህዝብ መካከል “ፍቅር 
እንደ ዋዛ” ፈትለክ ሲልና ሰዎች ከምድረ በዳው ጋር 
ሲፋጠጡ አይተው ይህንን ቢሉ፤ እንኳን ሊደንቅ 
አይገርምምና ልክ ናቸው። 

ሎሬት ፀጋዬ ገብረ መድህን “ምነው እመብርሃን 
ቀኝ እጅሽን ረሳሻት . . .” ሲል ከሙሉ ፍቅር ገበታ 
ላይ ተነስቶ፣ አብሮ የመብላትና አብሮ የመጠጣት 
ወኔ ቆስቁሶት አለመሆኑን ለማወቅ ጠንቋይ መቀለብ 
አያስፈልግም። ለዚህ፣ ለተማፅኖ ማቅረብ ድረስ 
ያበቃው (ባለ ሶስቱ አማርኛ) ፍቅር እንደ ዋዛ ከእጃቸው 
ያመለጠ ሰዎች በዙሪያው መኖራቸውን አይቶ እንጂ ሌላ 
ሊሆን አይችልም። ለግጥሙ መቀስቅስ ምክንያቱ ሐዘን 
እንጂ ደስታ አይደለም፤ ሽብር እንጂ ሰላም አይሆንም 
. . .፤ እንዲህ እንዲህ እያልን መቀጠል እንችላለን። 
ቴዲ አፍሮም “ፍቅር ያሸንፋል” ሲል የታየውን፣ ከፊቱ 
የተደቀነውን አስከፊ ወቅትና ጊዜ ከወዲሁ ለማክሸፍ 
ነበርና ተሳክቶለታል ወይም አልተሳካለትም ለማለት 
አንባቢ የሚዳኘው ይሆናል። (እዚሁ ጋ የሬጌው 
ንጉስ (ቦብ) አብዝቶ ሊወደድ ከቻለባቸው ስራዎቹ 
አንዱ One Love መሆኑን በቅንፍ አስቀምጦ ማለፍ 
ያስፈልጋል።)

የዚህ የፍቅር እንደ ዋዛ ሹልክ ብሎ መውጣትና 
መሰወር በእኛ ብቻ አይደለም የተከሰተው፤ በተለያየ 
መልኩ አስቀድመው ከፈጣሪያቸው የተቀያየሙ ሀገራት 
ሁሉ የተጎነጩት የዲያቢሎስ ፅዋ መሆኑን ውስጥ 
አዋቂያን ተናግረዋል።

በሱዳናውያን መካከል የነበረው ፍቅር እንዲህ 
እንደ ዋዛ ሹልክ ብሎ ከእጃቸው ሊወጣ የቻለው 
በውስጣቸው ባለው አተካራ ምክንያት መሆኑ ሲጠቀስ፤ 
ፍቅር ከሊቢያ እንደ ዋዛ አፈትልኮ ለመውጣቱ 
እንደመንስኤ የሚነገረው ሙሉ ለሙሉ የውጭ ጣልቃ 
ገብነት ስለመሆኑ ይገለፃል:: ሊቢያዊያንን ለዚህ 
የዳረጋቸው ድንበር ተሻግሮ የመጣባቸው “ዘመናዊ ቅኝ 
አገዛዝ” የሚሉት “ርእዮት” መሳይ ዲያቢሎስ ነው። 
የሶሪያዊያንም እንደዛው። 

በዩክሬን ላይ እየወረደ ያለው ውርጅብኝ መንስኤው 
እሷ ሳትሆን በእርሷ እና ሩሲያ መካከል የገባው ተኩላ 
ነው፤ በሁለቱ መካከል ያለውን ፍቅር እንደ ዋዛ አፈትልኮ 
እንዲወጣ ያደረገው የሚሉ (የኮንስፒራሲ ቲየሪ 
አራማጆች ይሁኑ/አይሁኑ ባይታወቅም) ቁጥራቸው 
በየጊዜው እየጨመረ እንጂ ሲቀንስ አይታይም። 
እነዚህንና ሌሎችንም ሁሉ በማየት ነው እንግዲህ ፍቅር 
እንደ ዋዛ እያፈተለከ፤ ሰውም ከፈጣሪው እየተጣላ . . 
.  ያለው:፡ ይህ እዚህ ብቻ ሳይሆን እዚህም እዛም ነው 
እንል ዘንድ የልብ ልብ የሰጠንም ይኸው ነው።

ፍቅር እንደ ዋዛ (አገር እግር አለው)
የዚህ የ“ፍቅር እንደ ዋዛ” ጉዳይ በእጅጉ ያሳሰባቸውና 

ጉዳዩንም በቅርብ የሚከታተሉና የሚያውቁ አዛውንቶች 
እንደሚሉት “ፍቅር እንደ ዋዛ” ከሀገራችን ሊያፈተልክና 
ሊወጣ የመሆኑ ምልክት መታየት የጀመረው ዛሬ ሳይሆን 
ሰነባብቷል። ለእዚህ ደግሞ የነበረው የመሪዎች አያያዝ፣ 
የአመራር “ጥበብ”፤ እንዲሁም የገሚሱ በተቀደደለት 
ቦይ የመሄዱ ጉዳይ ነበርና የዛሬው እዚህ መድረሳችን 
ሊገርም አይገባም።

እንደ እነዚሁ አዛውንት ታዛቢዎች ትዝብት ከሆነ 
“ፍቅር እንደ ዋዛ” ሽል (ሹልክ ቢል፣ ሳይታይና ሳይዳሰስ) 
ማለት የጀመረው በሰገሌ ጊዜ ሳይሆን በእነ እንቶኔ ጊዜ 
ነው። የእነሱ ተቃራኒዎች ደግሞ ጉዳዩን ወደ ኋላ በክፍለ 
ዘመናት ያስፈነጥሩት በእነ እንቶኔ ጊዜ ነው ይባባላሉ። 
በዚህ መሀል ነው አሉ “ፍቅር እንደ ዋዛ” የተባለው 
ሰማያዊ ፀጋ በምድራዊው ኃይል ምክንያት ከቤታችን፣ 
ከአድባርና ቀያችን ፈትለክ ብሎ በመውጣት ስፍራውን 
ለዲያብሎስ ያስረከበው።

ዛሬ ፍቅር እንደ ዋዛ ከእጃቸው እየወጣ ያሉ ሀገራት 
በአብዛኛው ትናንት ፍቅር በፍቅር የነበሩ ሲሆን፣ 
በጥባጭ ካለ ማን ጥሩ ውሃ ይጠጣል? እንዲሉ፣ ጠብ 
ያለሽ በዳቦ እያሉ ፍቅርን ከጉያቸው እያስወጡት፤ 
በአብሮነት ድርቅ እየተመቱ፤ በልዩነት ጎርፍ እየተጠረጉ፤ 
ባለመግባባት አንደበት እየተጠዛጠዙ ይገኛሉ።

እድሜ ለካጋሜ እንጂ ሩዋንዳ እንደ ዋዛ አምልጧት 
የነበረውን ፍቅር ስናስታውስ ዛሬ በዓለም ካርታ ላይ 
ባልኖረችም ነበር። (“በጥባጭ ካለ . . .” ያልነውን ያህል 
ለካ መሲህም አለ።)

ሶማሊያ ፍቅር ከእጇ ሊያፈተልክ ቋፍ ላይ ስትሆን፣ 
የእለት ተእለት ዜናው የሚነግረን ግን እሷ ራሷ በ“አለች” 
እና “የለችም” መካከል ላይ መሆኗን ነው ። (ከአጠቃላይ 
ሀገሪቱ ከ80 በመቶ በላይ በአልሻባብ እጅ መኖሩን ልብ 
ይሏል።) 

Multiple state-based conflicts in Africa are 
related to the rise and expansion of the Islamic 
State (IS). እንዲል ኖቬምበር 2022 ለአደባባይ የበቃው 
ጥናት፣ በዚህ ምክንያት ብቻ በ2021 ዘጠኝ የአፍሪካ 
ሀገራት በከፋ ትርምስ ውስጥ ሆነው ነበር። አሁን ከዚህ 
ትርጉም የለሽ ግጭት ወጥተዋል/አልወጡም የሚለው 
ሌላ ጉዳይ ሆኖ፣ በአፍሪካ ፍቅር ወጣ/ገባ መጫወት 
ከጀመረ ሰነባብቷል። (ካስፈለገ “Conflict Trends in 
Africa, 1989-2021” የሚለውን ጥናት እያንገሸገሸም 
ቢሆን መኮምኮም ይቻላል።) 

የእነ ኮንጎ (DRC)፣ ማሊ፣ ቡርኪና ፋሶ፣ ካሜሩን፣ 
ሴንተራል አፍሪካን ሪፐብሊክ (CAR)፣ ሞዛምቢክ፣ 
ናይጄሪያ፣ ሴኔጋል፣ ሱዳን . . . አዳርና ውሎ ያው 
የምናውቀው ሲሆን፤ ደቡብ ሱዳን . . . ዝም ነው። 

“ፍቅር ኮበለለ” (ወይም እየኮበለለ ነው) ለማለት 
ያህል እነዚህን እንጥቀስ እንጂ፣ ዓለም በአጠቃላይ 
ፍቅርን እየነቀለች ጥላቻን እየተከለች ነው። አፍሪካ 
ውስጥ የቱ ጋ ግጭት እንዳለ ከመፈለግ የቱ ጋ ፍቅር 
እንደሌለ መፈለጉ ይቀላል። በዘመን አመጣሹ ማህበራዊ 
ሚዲያ እየተዘራ ያለው ምን እንደሆነ የማያውቀው 
ጥቂት ነው። በዓለም ካርታ ላይ የፍቅር ድርሻ እየጠበበ፤ 
የጥላቻ ወሰን እየሰፋ በመምጣት ላይ ስለመሆኑ ለማወቅ 
ምንም መታተር ሳያስፈልግ በአንድ “ክሊክ” መረዳት 
ይቻላልና ወደ እዛ አንገባም።

የዚህ ጽሑፍ የመጨረሻ ጥያቄ “እዚህስ?” ሲሆን፣ 
መልስ ይሆናል/አይሆንምን ትተን ስናጠቃልለው፡-

እህ ዛዲያማ
እህ ዛዲያማ
ምን ልበላችሁ፣
ታውቁት የለም ወይ በየቤታችሁ።
***************
“አገር እግር አለው 
ይሄዳል እንደ ሰው፣
በየ ጎራው፣ በየ ወንዙ ሆኖ 
ጀግና ካልመለሰው።” (የዚህን ግጥም ባለቤት ያገኘ 

ይሸለማል።) 
ቸር እንሰንብት!!! 

በኋላ ምን ሊሆን ነው?” በማለት ለኢትዮጵያ ቴሌቪዥን 
በሰጡት አስተያየት የተናገሩት ለ“ፍቅር እንደ ዋዛ” 
ርእሳችን አንድ ራሱን የቻለ ማጠናከሪያ ነውና ሳይጠቀስ 
የሚታለፍ ሊሆን አይችልም።

ምንም እንኳን በዚህ ገጽና አምድ ላይ ስለ “ፍቅር 
እንደ ዋዛ” እንቆዝም ዘንድ እልፍ አእላፍ ምክንያቶች 
ያሉን ቢሆንም፣ ነገር ቢበዛ በአህያ አይጫንም 
ነውና ነገሩ፣ የተወሰኑትን ብቻ እንደ “ስራ ማስኬጃ” 
እየተጠቀምን እናዘግማለን። “መላ” ካለው ደግሞ ገፋ 
አድርገን እንሄድበታለን።

እዚህ ላይ “ፍቅር እንደ ዋዛ”ን እና “ፍቅር ያሸንፋል”ን 
እኩል ሚዛን ላይ አስቀምጠን ጉንጭ አልፋ ክርክር 
ውስጥ ለመግባት እቅዱም፣ ፍላጎቱም የለንም። ያለን 
አንድ ጉዳይ ቢኖር “ፍቅር እያሸነፈ ነው፣ ወይስ እንደ ዋዛ 
ከእጅ እያመለጠ?” የሚለው ላይ መብሰልሰል (ወይም፣ 
እኛ ሰሞኑን ድምፃቸው ከፍ ብሎ የሚሰማው አዛውንት 
እንዳሉት መብሰክሰክ) ነው። ከመብሰክሰካችንና ወንፊት 
ከመሆናችን በፊት ግን ሁላችንም ለሁላችን ይሆን ዘንድ 
አንድ ምክንያታዊ ጥያቄ ማቅረብ የሚያስፈልግ ሲሆን፣ 
እሱም “ለምን?” የሚለው ነው። ለምን???

የክራሯ ንግስት ድምፃዊት አስናቀች ወርቁ 
አስቀድማ፡-

ፍቅር ፍቅር አሉት፣ 
ስሙን አሳንሰው፤
ከድንጋይ ይከብዳል፣
ለተሸከመው ሰው።
ማለቷን እናስታውሳለን። በወቅቱም ብዙዎቻችን 

ከተለመደው እሽኮለሌ ነጥለን አላየነውም 
(አልተረዳነውም፤ ማጠየቅም አልፈለግንም) ነበር። 
በሂደት ግን፣ ፍቅር የሰብአዊ ፍጡር ሁሉ እምብርት፣ 
የፍጠራን ሁሉ መሽከርከሪያ ኦርቢት፤ ሀገር እንደ 
ሀገር፣ ህዝብ እንደ ህዝብ የማስቀጠያ ቁልፍ መሳሪያ፤ 
በሰውና በፈጣሪው መካከል አገናኝ ድልድይ መሆኑን 

ዛሬ ፍቅር እንደ ዋዛ ከእጃቸው 
እየወጣ ያሉ ሀገራት በአብዛኛው 

ትናንት ፍቅር በፍቅር የነበሩ 
ሲሆን፣ በጥባጭ ካለ ማን 

ጥሩ ውሃ ይጠጣል? እንዲሉ፣ 
ጠብ ያለሽ በዳቦ እያሉ ፍቅርን 

ከጉያቸው እያስወጡት፤ በአብሮነት 
ድርቅ እየተመቱ፤ በልዩነት ጎርፍ 

እየተጠረጉ፤ ባለመግባባት አንደበት 
እየተጠዛጠዙ ይገኛሉ

የዘመን ጥበብ
ስፖርትና መዝናኛ

ዋለልኝ አየለ

ወቅቱ እንደ አሁኑ የአማርኛ ፊልም እንደ አሸን 
የፈላበት አልነበረም:: እንዲያውም ፊልም ምን እንደሆነ 
የማይታወቅበት የገጠር አካባቢም ሊኖር ይችላል:: 
ምክንያቱም በወቅቱ ቴሌቭዥን በከተሞች ብቻ የተወሰነ 
ነበር፤ ሲኒማ ቤቶችም የሉም::

ከ28 ዓመታት በፊት በ1987 ዓ.ም ‹‹ፀፀት›› የተሰኘ 
ፊልም ተሰርቶ ነበር:: ይህ ወቅት በኢትዮጵያ የደርግ 
ሥርዓት ተወግዶ፣ ኢህአዴግ አገሪቱን ተቆጣጥሮ የሽግግር 
ጊዜውን ጨርሶ የአገሪቱ መንግሥት የሆነበት ነበር:: 

በዚህ ወቅት ዛሬ የኢትዮጵያ ዲያስፖራ የተግባር 
ምክር ቤት የውጭ ግንኙነት ዘርፍ የእቅድና ፕሮግራም 
ኃላፊ ሆነው የምናውቃቸው፤ የያኔው ወጣት አለባቸው 
ደሳለኝ ‹‹ፀፀት›› የተሰኘ ፊልም ደርሰው፣ በተስፋዬ ስንቄ 
አዘጋጅነት፣ በእሩቅያ አህመድ ፕሮዲዩሰርነት ለዕይታ 
አበቁ:: የፊልሙ ደራሲ ዛሬ ደግሞ በዲያስፖራው ዘርፍ 
አገራቸውን እያገለገሉ ነው፤ ለዚህም መንግሥት በቅርቡ 
ዕውቅና ሰጥቷቸዋል:: 

ወደ ፊልሙ ስንመለስ፤ ፊልሙ የፍቅር ፊልም ነው፤ 
የሁለት ሰዓት ርዝማኔ አለው:: መልካሙ ተበጀ፣ አበበ 
አዲስ፣ ቤተልሔም አሰፋ፣ ኩራባቸው ወልደማርያም፣ 
ተስፋዬ ሲማ፣ ፍቃዱ ተክለማርያም እና ቻቺ ታደሰ 
በተዋናይነት ተሳትፈውበታል::

 ፊልሙ የአገራችንን ማህበራዊ ሕይወትና ልማድ 
የሚያሳይ ነው:: እንደ አሁኑ ብዙ አይነት ፊልሞች 
ከመሰራታቸው በፊት የኢትዮጵያን የበቀል ልማዶችም 
የሚያሳይ ነው:: ውስብስብ የፍቅር ታሪክ ነው:: 

በገሃዱ ዓለም እንደምናየው በፍቅር ግንኙነት ውስጥ፤ 

ከተለያዩ ፍላጎቶች አንፃር በቀሎች ሲፈጸሙ እናያለን:: 
በፀፀት ፊልም ውስጥ እነዚያን ክስተቶች እናያለን:: 

ለጊዜው የጽሑፋችን ዓላማ ይዘቱን መተንተን 
አይደለም:: ከ28 ዓመታት በኋላ ወደ ዕይታ መምጣቱን 

እና ፊልሙ ከ28 ዓመታት በኋላ ወደ ዕይታ ሲመጣ 
ዓድዋን ለመዘከር ይዞት የመጣውን ዓላማ ማሳወቅ ነው:: 
ፊልሙ ባለፈው ቅዳሜ በሀገር ፍቅር ቴአትር መታየት 
የጀመረ ሲሆን አሁን ካለው አገራዊ ሁኔታ አንፃር፤ መቼ 
መቼ እንደሚታይ በአዘጋጆች ይነገራል ተብሏል:: 

የፊልሙ ደራሲ በወቅቱ በኢትዮጵያ ውስጥ በነበረው 
አገራዊ ሁኔታ ተገፍቶ ከአገር ወጣ፤ ከአገር ለመውጣቱ 
ግን የፊልሙ ይዘት ምንም ድርሻ አልነበረውም:: ዳሩ ግን 
ደራሲው ከአገር ከወጣ በኋላ ከፊልሙ ይዘቶች ውስጥ 
ፀጉር መሰንጠቅ ተጀመረ:: 

በተለይም ገጸ ባህሪያቱ የያዟቸውን ስሞች በማውጣት 
ይህ ስም ይህን ብሔር የሚወክል ነው፤ ሀሳቡም እንዲህ 
ለማለት ነው በሚል የፖለቲካ ውክልና የሰጡትም 
አልጠፉም:: በነገራችን ላይ በንጉሣዊ ሥርዓቱና በደርግ 
ጊዜ በግልጽ መንግሥትን መተቸት አይቻልም ነበር 
ይባላል:: በዚህም ምክንያት በወቅቱ ይዘፈኑ የነበሩ 
ዘፈኖች በቅኔ ነው:: ለፍቅረኛ የዘፈኑ በማስመሰል ለሀገር 
ይዘፈናል:: 

በዚህ ልማድ ውስጥ የመጣው የወቅቱ ሥርዓትም 
ነፃነትን አጎናጽፌያለሁ ቢልም ዳሩ ግን መጠራጠሩና 
እንዲህ ለማለት ተፈልጎ ነው የሚል ትርጉም ፍለጋው ግን 
አልቀረም:: ያም ሆኖ ግን ደራሲው ራሱ እንደተናገረው 
ከአገር የወጣው ከፊልሙ ጋር በተያያዘ ጉዳይ አይደለም:: 

ፊልሙ የሚታየው የዘንድሮውን የዓድዋ በዓል 
በኢትዮጵያ በተለያዩ ከተሞች፣ እንዲሁም ከአገር ውጭ 
ደግሞ በአሜሪካና አውሮፓ ጎዳናዎች በኩራት ለማክበር 
ነው:: ዓድዋም ከመበሻሻቂያነት በማውጣት የሁሉም 
ጥቁር ሕዝቦች የኩራት አርማ መሆኑን ማሳየት ነው::

ደራሲው አለባቸው ደሳለኝ ለአዲስ ዘመን ጋዜጣ 

እንደገለጹት፤ ዓድዋ የእገሌ የሚባል አይደለም:: 
እንዲያውም የጥቁር ሕዝቦች ብቻ እንኳን የሚባል 
አይደለም:: ለነጮች ሁሉ ነፃነትንና እኩልነትን ያስተማረ 
ነው:: እንደ ሰው ልጅ ማሰብን ያስተዋወቀ ነው:: በሰው 
ልጆች ውስጥ፤ ባሪያና ጌታ፣ ነጭና ጥቁር፣ የበላይና 
የበታች፣ ገዢና ተገዢ… የሚባል መደብ መኖር 
እንደሌለበት ያሳየ ነው:: 

ዓድዋ ነጩ ሕብረተሰብ ራሱን እንደገና እንዲያይ፣ 
ፖሊሲውን እንዲፈትሽ ያደረገ ነው:: ዓድዋ ዓለም አቀፍ 
የሥርዓት ለውጥ እንዲመጣ ያደረገ ነው::

ስለዚህ ኢትዮጵያ ያገኘችው ይህ የዓድዋ ድል በዓለም 
አቀፍ ደረጃ መታየትና መመዝገብ ስላለበት የፀፀት 
ፊልምን ማየት ይህን የዓድዋን በዓልም እንደማሳየት ነው፤ 
አገርን ማስተዋወቅ ነው:: 

በ1987 ዓ.ም በታተመ ጦቢያ መጽሔት ላይ 
እንደተገለጸው፤ ፀፀት ፊልም በዚያን ወቅት ባለቀለም 
ፊልም ነበር:: በወቅቱ በእንግሊዝ አገር ታይቷል:: እዚያ ያሉ 
ኢትዮጵያውያን ነዋሪዎች ፊልሙን በማየት የአገራቸውን 
ሁኔታ በናፍቆት እንዲያስታውሱ አድርጓቸዋል:: ፊልሙን 
ለመጻፍ ሁለት ዓመት እንደወሰደበት ደራሲው በወቅቱ 
ለጦቢያ መጽሔት ተናግሯል:: 

እነሆ ከዚያ በኋላ እንግዲህ የፊልም አብዮቱ እየጎረፈ 
መጣ:: አሁን ላይ የጥራትና የይዘት ተመሳሳይነት ችግር 
እንጂ በአገራችን የፊልም ብዛት ችግር እንደ ወቀሳ ሲነሳ 
አይሰማም:: ስለዚህ ቀደም ሲል ፊልም ይሰሩ የነበሩና 
ለብዙ ዓመታት በብዙ አገራት ልምድ ያላቸው ትልልቅ 
ሰዎች ወደ ፊልሙ ኢንዱስትሪ ቢገቡ እንላለን:: ቢቻል 
ፊልም ቢሰሩ፤ መሥራት ባይችሉ (ባይፈልጉ) እንኳን ግን 
ቢያንስ ምክረ ሀሳብ ቢሰጡ እንላለን:: 

‹‹ፀፀት›› ለዓድዋ ኩራት

‹‹ሁሉም ደራሲዎች ፀሐፊዎች ናቸው፤ ሁሉም 
ፀሐፊዎች ግን ደራሲ ላይሆኑ ይችላሉ›› የሚባል ማብራሪያ 
አለ:: የዚህ ማብራሪያ መልዕክት ጽሑፎችን አደራጅቶና 
ሰብስቦ በመጽሐፍ መልክ ያሳተመ ሁሉ ደራሲ ይባላል 
ማለት ነው:: በእርግጥ ይህን የሚለው የእንግሊዘኛው 
ማብራሪያ ነው:: ወደ አማርኛው ማብራሪያ ስንመጣ፤ 
ደራሲ ማለት ፀሐፊ ማለት ነው::

በአገራችን ልማዳዊ አተያይ ደራሲ የሚባለው የግድ 
ታዋቂና ዝነኛ ደራሲ ብቻ ይመስለናል:: የምንመዝነውም 
በቀድሞዎቹ ታዋቂ ደራሲዎች ስለሆነ በረጃጅም ልቦለድ 
ነው:: ከቅርብ ጊዜ የተለመዱት ግለታሪክ (አውቶ 
ባዮግራፊ) እና ወጎች እንደ ቀድሞዎቹ ረጃጅም ልቦለዶች 
አልሰረጹም::

በአጠቃላይ፤ ሳይንሳዊ፣ ታሪካዊ፣ ፖለቲካዊም ሆነ 
በየትኛውም ሙያ ላይ የሚያተኩር ሙያዊ መጽሐፍ ሁሉ 
ፀሐፊው ደራሲ ተብሎ ነው የሚጠራ::

ይህን ለማለት የቻልኩበት ምክንያት ከቅርብ ጊዜ 
ወዲህ እንዲህ አይነት መጽሐፎች እየበዙ ስለመጡ 
ነው:: ከረጃጅም ልቦለዶች ይልቅ ሰዎች የሕይወት 
ገጠመኞቻቸውን እየጻፉ ነው:: ብዙ የፖለቲካና 
የማህበራዊ ሕይወት ውጣ ውረድ ያሳለፉ ደግሞ ግለ 
ታሪካቸውን እየጻፉ ነው:: እነዚህ ሰዎች የሚጽፉት ለስነ 
ጽሑፍ ብለው ሳይሆን ያጋጠማቸውን ነገር ለተደራሲያን 
ለማጋራት ነው::

ከእንዲህ አይነት መጽሐፎች በቅርቡ ‹‹ሥውር 
ወግ›› የሚል መጽሐፍ ከእጄ ገባ:: ደራሲው ያለምዘውድ 
ይታየው ይባላል:: መጽሐፉ የታተመበት ጊዜ ኅዳር 2015 
ዓ.ም የሚል ነው:: የመጽሐፉ የገጽ ብዛት 330 ሲሆን 
የመሸጫ ዋጋውም 330 ብር ይላል:: 

የመጽሐፍ መግቢያ የመጀመሪያ ዓረፍተ ነገር 
‹‹ጥበብ ጠርታኝ ሳይሆን ሕይወት በፈተናዋ ገፍታኝ 
ብዕሬን አነሳሁ›› ይላል:: ደራሲው በሙያው የምህንድስና 
ባለሙያ ነው:: በልጅነቱም በስነ ጽሑፍ ዘርፍ ውስጥ 
አልፋለሁ የሚል ምኞት ኖሮት አያውቅም:: እንዲጽፍ 
ያስገደደው በልጅነት አስተዳደጉና ተማሪ እያለ 
ያሳለፋቸውን የሕይወት ውጣ ውረዶች ናቸው:: 

የመጽሐፉ ይዘትም የሚናገረው የደራሲውን 
አስተዳደግና ውጣ ውረድ ነው:: እንዲያውም ደራሲው 
በስነ ጽሑፍ ዘርፍ ውስጥ ስላላለፈ እንደ ስነ ጽሑፍ 
አልቆጠረውም እንጂ ሳያውቀው መጽሐፉ ስነ ጽሑፍ 
ሆኗል:: ምክንያቱም በትረካው ውስጥ የአገር ቤት 
የአነጋገር ዘይቤዎች፣ አካባቢያዊ (በተለምዶ ቀበሌኛ) 
ቃላት አሉ:: በስነ ጽሑፍ ውስጥ እንደ ንግግር ማጣፈጫ 
የሚያገለግሉት ምሳሌያዊ አነጋገሮችና ፈሊጣዊ ንግግሮች 
አሉበት:: 

መጽሐፉ የአገር ቤት ወጎችን ይነግረናል:: እነዚህን 
ወጎች የሚያውቃቸው ምናልባትም በገጠሩ የአገራችን 
ክፍል ያደገ ሊሆን ይችላል:: ደራሲው በቀጥታ ባደገበት 
ማህበረሰብ ውስጥ እያየውና እየሰማው ያደገውን ነው 
የጻፈው:: የመጽሐፉ መቼት በሰሜን ምዕራብ የአገራችን 
ክፍል ያለውን የጎጃም አካባቢ ወግና ልማዶች የሚያሳይ 
ነው:: 

የአንድን አካባቢ ማህበረሰብ ወግና ልማድ ማወቅ 
ወይም የአንድን ግለሰብ ውጣ ውረድ ማወቅ በዚያ 
ውስጥ የራሳችንንም ሕይወት እንዲናገኝ ያደርጋል:: በምን 
አይነት መንገድ ተምረው እዚህ እንደደረሱ ያሳያል:: ያ 
ደግሞ ለሌሎችም አርያ ይሆናል ማለት ነው:: 

የሕይወቱን ወጣ ውረድ አስተማሪነት ምናልባትም 
የተለያዩ ሰዎች በተለያዩ መገናኛ ብዙኃን እየቀረቡ 
ከሚናገሩት እናገኝ ይሆናል:: እንዲህ በመጽሐፍ መልክ 
ሲሆን ግን ተደራሽነቱ ይሰፋል:: ሌሎች ሰዎችም 
የየራሳቸውን እንዲጽፉ ያነሳሳል:: 

ስለዚህ እንዲህ አይነት ጀማሪ ፀሐፊዎችን 
ልናበረታታ ይገባል:: ደራሲ ሲባል የግድ ስመ ገናና 
የሆኑት ብቻ ከመሰለን ስህተት ነው:: በውጭው ዓለም 
በአንዲት ነጠላ ጉዳይ ላይ ብቻ ግዙፍ መጽሐፍ ይጻፋል:: 
በአገራችን ግን ይህ የተለመደ አይደለም:: ብዙዎች 
‹‹መጻፍ አልችልም፣ እኔ ደራሲ አይደለሁም፣ እኔ የስነ 
ጽሑፍ ተማሪ አይደለሁም…›› በሚል መጽሐፍ ለመጻፍ 
አይነሳሱም:: 

ከዚህ ልማድ ልንላቀቅ ይገባል:: ሐኪሙም፣ 
መሐንዲሱም፣ የሕግ ባለሙያውም፣ ግንበኛውም ደራሲ 

የ‹‹ሥውር ወግ››  አገርኛ ለዛዎች

መሆን ይችላሉ:: ምክንያቱም እነዚህ የተጠሱ ሰዎች 
ሁሉ ሀሳብ አላቸው:: መጽሐፍ ደግሞ ሀሳብ እንጂ 
ሌላ አስማታዊ ነገር አይደለም:: ለቋንቋና ስነ ጽሑፍ 
ተመራቂዎች ብቻ የተተወ ሙያ አይደለም:: ማንም ሰው 

ያየውን፣ የሰማውን፣ ያጋጠመውን ሁሉ ቢጽፍ ሀሳቦች 
ይንሸራሸራሉ ማለት ነው::

ስለዚህ እንዲህ አይነት ከስነ ጽሑፍ ዘርፍ ውጭ ያሉ 
ሰዎች ሲጽፉ በርቱ እንላለን:: 

ልዩ ልዩ
ማህበራዊ

ዓለም አቀፍ

እፀገነት አክሊሉ

ኬንያዊቷ አን ዋፉላ ስትራይክ ታዋቂ የፓራሊምፒክ 
ተወዳዳሪ ስትሆን የሕይወት ታሪኳን በመጽሐፍና 
በዘጋቢ ፊልም ለሕዝብ አቅርባለች። የዛሬ 47 ዓመት 
የሁለት ዓመት ህጻን እያለች በያዛት የልጅነት ልምሻ 
(ፖልዮ) ምክንያት አካል ጉዳተኛ የሆነችው አን በርካታ 
ውጣ ውረዶችን አሳልፋ ስኬትን እንደተጎናፀፈች ዛሬ 
በሙሉ ልብ ትናገራለች። እኛም የአንን ታሪክ ማንሳታችን 
ያለምክንያት አይደለም::እንደ አን ሁሉ በርካታ በተለይም 
በማደግ ላይ ባሉ አገሮች ውስጥ የሚኖሩ  አካል ጉዳተኞች 
ብዙ ነገሮች ሳይሟሉላቸው ታግለው ከፍ ያለ ደረጃ ላይ 
ራሳቸውን ያስቀምጣሉ::ይህ አልሆን ያላቸው ደግሞ ከአካል 
ጉዳታቸው በተጨማሪ አስከፊ የሕይወት ውጣ ውረድን 
እየተጋፈጡ ይኖራሉ::

‘’እንደ ዕድል ሆኖ በቤተሰቤም ሆነ ባደግኩበት ሰፈር 
በአካል ጉዳተኛነቴ የደረሰብኝ ምንም ዓይነት ተጽዕኖ 
አልነበረም። እንዲያውም አካል ጉዳተኛ መሆኔንም 
አላውቀውም’’ የሚሉ ያሉትን ያህል በአካል ጉዳታቸው 
ምክንያት ቤተሰብ እንኳን ዞር ብሎ የማያያቸው ማህበረሰብ 
የረሳቸው በቤታቸው ቁጭ ብለው የማይነጋውን ቀን 
የሚናፍቁም ስለመኖራቸው አጠያያቂ አይደለም::

እውነት ነው አካል ጉዳተኞች በሁሉም መስኮች እኩል 
መካተታቸውን እንዲሁም የሚሰሩት ስራዎች እነሱን 
ያማከሉ የሚመቹ መሆናቸውን ማረጋገጥ ያስፈልጋል። 
ይህም  የሚሆነው  ከሚሰሩ ግንባታዎች ጀምሮ  
በማንኛውም አገልግሎቶች ላይ  ቢያንስ 50 በመቶ  እንኳን 
ተጠቃሚ ሆነዋል ወይ ምቾት ተሰምቷቸው እየኖሩ ነወይ 
የሚለውን ማካተት ሲቻል ነው።

አካለ ጉዳተኝነት በየትኛውም ጊዜ ሊመጣ በማንም ላይ 
ሊደርስ የሚችል ነው:: እነዚህም ሰዎች ፈልገው ባላመጡት 
ችግር ብዙ ፈተናን ቢያዩም በተለይም ተደራራቢ የአካል 
ጉዳት (ማየት መስማት አለመቻል) ከሁሉም የከፋ ይሆናል::

እነዚህ ሰዎች በዓይናቸው አይተው ራሳቸውን 
ከአደጋ መጠበቅ አልያም በጆሯቸው ሰምተው መልስ 
መስጠት ስለማይሆንላቸው ለተደራራቢ ችግሮች የመጋለጥ  
እድላቸው ከሌሎች አካል ጉዳተኞች ሁሉ በእጥፍ የጨመረ 

ይሆናል::
በሌላ በኩልም ለመማርም ሆነ ለመስራት የተለየ 

እገዛን የሚፈልጉ በመሆኑ ያሰቡበት ሳይደርሱ መሆን 
የሚመኙትን ሳይሆኑ መቅረት ደግሞ እጣ ፋንታቸው 
እስሚመስል ድረስ በሁሉም ላይ የሚንጸባረቅ ነገር ነው:: 
እንደማንኛውም ሰው የሚያስፈልጋቸው ተሟልተውላቸው 
በነፃነት የመኖር መብታቸው መጠበቅ ያለበት ቢሆንም  
አሁን ላይ እራሳቸውም እንደሚገልጹት ማንም 
መታዘብ እንደሚችለው ብዙ ነገሮች እነሱን ማዕከል 
ያደረጉ አይደሉም::ይህ ደግሞ መፈጠራቸው ትርጉም 
እንዲያጣባቸው በራሳቸው እንዳይተማመኑ አልፎ ተርፎም 
ተስፋ ቆርጠው እንዲቀመጡ እያደረጋቸው ስለመሆኑ 
በተደጋጋሚ ይነገራል::

ከውልደትም ይሁን ከጊዜ በኋላ አደጋው ሲከሰት 
ማግለል ሳይሆን እንደማንኛውም ሰው ማኅበራዊ 
ሕይወታቸው በተመቻቸ መንገድ መምራት እንዲችሉ 
ማድረግ ቢያስፈልግም ከቤታቸው ጀምሮ እስከ ማህበረሰቡ 
ብሎም ተቋማት ድረስ ያለው ግንዛቤ በጣም ውስን 
ከመሆኑም በላይ እነሱንም አንድ እርምጃ የሚያራምድ 
ሳይሆን ቆይቷል::

  ተደራራቢ የአካል ጉዳት ያለባቸው ግለሰቦች 
ቤተሰቦቻቸው ከፍተኛ ኃላፊነት ያለባቸው ቢሆንም 
ይህንን ሀላፊነታቸውን ለመወጣት ምንም ዓይነት አስቻይ 
ሁኔታዎች ስለማያጋጥሟቸው  በዚህ ችግር ውስጥ ያሉ 
ልጆቻቸውን አልያም ቤተሰቦቻቸውን መደበቅን እንደ 
አማራጭ ይወስዱታል::

እንደ ኢትዮጵያ እያደጉ ባሉ ሀገራት ውስጥ አካል 
ጉዳተኛ ለሆነ ሰው ብዙ አዳጋች ነገሮች አሉ። በተለይም 
ተደራራቢ የአካል ጉዳት ሲሆን ደግሞ ትምህርት ካለማግኘት 
አንስቶ እስከ ሥራው ዓለም ድረስ ብዙ የሚከብዱ ነገሮች 
ማስተናገድ የግድ ነው። ለተደራራቢ የአካል ጉዳተኞች 
ተብለው የሚዘጋጁ የትምህርት ማሟያ መጻሕፍት 
አቅርቦትና የትምህርት ዕድል የማግኘት አጋጣሚው በጣም 
ጠባብ በመሆኑ በትምህርታቸው ገፍተው የሚሄዱ የአካል 
ጉዳተኞች ቁጥር እጅግ አናሳ ነው ።

ብዙ ተደራራቢ የአካል ጉዳት ያለባቸው ሰዎች  
ከልጅነታቸው ጀምሮ ይገለላሉ። በየቤቱ ተደብቀው 

የሚያድጉ በመሆናቸው  ከማህበረሰቡ ጋር ከተቀላቀሉ 
በኋላ መድሎና መገለል ይደርስባቸዋል። ብዙ ሁኔታዎችም 
አልጋ በአልጋ አይሆኑላቸውም። እነዚህ ችግሮች ሁሉንም 
አካል ጉዳተኞችን የሚያጋጥሙ ቢሆኑም በእነዚህ ላይ ግን 
ይበረታሉ። ከቤት መውጣት አይፈቀድላቸውም እንደውም 
እርባና እንደሌላቸው ይቆጠራሉ። እነዚህን ተግዳሮቶች 
ቢያልፉ እንኳን አካባቢያቸው ምቹ አይሆንላቸውም።

እነዚህ በተደራራቢ አካል ጉዳት ውስጥ ያሉ ሰዎች 
ለራሳችው ያላቸው ዝቅተኛ አመለካከትም ይጨመርበታል። 
አቅማቸውን እንዲጠራጠሩ ይሆናሉ፤  በቂ መረጃ 
አለመኖሩም ችግር  ሆኖ ይነሳል። እነዚህ ሁሉ ነገሮች 
ሲደመሩ ይህች ዓለም የአካል ጉዳት ለሌለባቸው ሰዎች ምቹ 
ሆና የተሠራች አስመስሏታል።

ለአካል ጉዳተኞች ጉዳይ በቂ ቦታ አለመሰጠቱ  
ኢ-ፍትሐዊ ነው  በማለት ብዙዎች ያነሳሉ  ከመረጃ አንስቶ 
እስከ መንገድና የሀገር ኢኮኖሚ ድረስ አካል ጉዳተኞችን 
የማካተት ሥራ መሰራት አለበትም ባይ ናቸው።

 ተደራራቢ የአካል ጉዳት ያለባቸው ሰዎች  ያሉበት 
ቦታ በበቂ ሁኔታ አይታወቅም ፤ በማህበረሰቡ ዘንድ 
ያለው መገለል ለማስረዳት አካል ጉዳተኛ ልጅ እንዳላቸው 
ለማሳወቅ እንኳን የሚያሳፍራቸው ወላጆች አሉ። ይህ 
ግን እነሱም ላይ አያስፈርድም። ምክንያቱም ከዚህ ቀደም 
አካል ጉዳተኛ ልጅ እንዳላቸው ያሳውቁ ሰዎች ብዙ ችግር 
ሲደርስባቸው አይተዋልና መደበቃቸው ትክክል ነው።

በአንድ ወቅት ያነጋገርናቸው የኢትዮጵያ መስማትና 
ማየት የተሳናቸው ብሔራዊ ማህበር መስራችና ዳይሬክተር  
ወይዘሪት ሮማን መስፍን  አካል ጉዳተኞች እንደ አገር 
ችግራቸው ታይቶላቸዋል ለእነሱ መኖር ምቹ የሆኑ 
ሁኔታዎች ተፈጥረዋል የሚል እምነት እንደሌላቸው ገልጸው 
በተለይም እሳቸውን ጨምሮ ተደራራቢ ጉዳት ያለባቸው 
ሰዎች ከባድ ችግር ውስጥ መሆናቸውን ተናግረው ነበር:: 
“አካታች ይባላል ነገር ግን ምንም ነገር የለም:: በየጊዜው 
ስልጠና ሰልጥኑ ይባላል ነግር ግን  ለእኛ ስልጠና አይደለም 
የሚጠቅመን:: ይልቁንም እንደማንኛውም ማህበረሰብ 
የምንማርበት፣ የምንሰራበት፣ በቴክኖሎጂ ታግዘን ሰው 
የምንሆነውን ሁኔታ ነው ሊመቻችልን የሚገባው “ ሲሉም 
ተናግረዋል::

በጋዜጣው ሪፖርተር

የአሜሪካ የተራድኦ ድርጅት ዩኤስኤይድ 160 የነፍስ 
አድን ሠራተኞች እና 12 የሰለጠኑ ውሻዎችን  ወደ ቱርክ 
መላኳ ተገለጸ፡፡

በቱርክ በደረሰው አሰቃቂ ርዕደ መሬት አሁንም ድረስ 
በፍርስራሽ ውስጥ የሚገኙ ሰዎችን ሕይወት የማትረፍ 
ርብርቡ የቀጠለ ሲሆን ሶስተኛ ቀኑን በያዘው የነፍስ አድን 
ሥራ ህጻናት እና ነፍሰጡሮችን ጨምሮ በርካታ ሰዎችን ማዳን 
መቻሉንም ከቱርክ እየወጡ ያሉ ዘገባዎች ያመላክታሉ።

ከ9 ሺህ በላይ የነፍስ አድን ሰራተኞችን ያሰማራችው 
አንካራ፣ ወዳጅ ሀገራትና ተቋማት በፍጥነት እንዲደርሱላት 
ጥሪ ማቅረቧም የሚታወስ ሲሆን፤ አሜሪካም በትናንትናው 
እለት በአዲያማን ግዛት በዚሁ የነፍስ አድን ተልዕኮ ውስጥ 
እንደምትሰማራ አስታውቃለች።

የአሜሪካው የተራድኦ ድርጅት በሁለት ቡድኖች 160 
የአደጋ ሠራተኞችን እና 12 አነፍናፊ ውሻዎችን በማሰማራት 
የበርካቶችን ሕይወት ለመታደግ እንደሚሰራ ነው ይፋ 

አሜሪካ የነፍስ አድን ሠራተኞችና 
ውሻዎችን ወደ ቱርክ ላከች

ያደረገው ፤  ሰዎች ላይ የወደቁ የህንጻ ፍርስራሾችን የሚያነሱ 
መሳሪያዎችም ጥቅም ላይ እንደሚውሉ ነው የዩኤስኤይድ 
የርዕደ መሬት አደጋ ምላሽ አስተባባሪው ስቴፈን አለን 
የተናገሩት።

“እያንዳንዱ ደቂቃ የሰዎችን በሕይወት የመቆየት እድሜ 
ስለሚወስኑም 24 ስአት የነፍስ አድን ስራውን እናከናውናለን” 
ሲሉም ተደምጠዋል።

የአሜሪካው ፕሬዚዳንት ጆ ባይደን ለቱርኩ አቻቸው 
ሬሲፕ ጣይብ ኤርዶሃን ደውለው ዋሽንግተን በዚህ ፈታኝ 
ወቅት ከአንካራ ጎን እንደምትቆም ማረጋገጣቸውን ቲ አር ቲ 
ወርልድ ያስነበበ ሲሆን፤ ከአሜሪካ ባሻገርም የቱርክ ጎረቤት 
ሀገራት የነፍስ ማዳን ስራውና አስቸኳይ ድጋፎችን በመላክ 
አጋርነታቸውን እያሳዩ መሆናቸውም ተገልጿል።

በተመሳሳይ ርዕደ መሬት ተመታ ከ2 ሺህ በላይ ዜጎቿ 
የሞቱባት ሶሪያ ግን ተገቢውን ትኩረት እንዳላገኘች የተነገረ 
ሲሆን፤ የአሜሪካ የተራድኦ ድርጅት ግን ለሶሪያም ተመሳሳይ 
ድጋፍ ለማድረግ ከለጋሽ ተቋማት ጋር እየተነጋገርኩ ነው 
ብሏል።

በጋዜጣው ሪፖርተር 

ኢራን “ኤግል 44” የሚል መጠሪያ የተሰጠው 
በምድር ውስጥ የተገነባው የጦር አውሮፕላኖች ማረፊያ 
ጣቢያ ይፋ አድርጋለች፡፡

በጣቢያው የጦር ጄቶች ሲንቀሳቀሱና ለተልዕኮ 
ሲሰማሩ የሚያሳይ ተንቀሳቃሽ ምስልንም የሀገሪቱ 
ብሄራዊ የዜና ወኪል (ኢርና) አስመልክቷል።

የምድር ውስጥ የአየር ኃይል ማዘዣ ጣቢያው 
“እስራኤልን ጨምሮ ከማንኛውም የኢራን ጠላት 
ለሚቃጣ ጥቃት ምላሽ የሚሰጡ አውሮፕላኖች 
ያርፉበታል” ብለዋል የኢራን ጦር ጠቅላይ ኢታማዦር 
ሹም ሞሃመድ ባግሄሪ።

“ኤግል 44” ረጅም ርቀት የሚምዘገዘጉ ክሩዝ 
ሚሳይሎችን የታጠቁ የጦር ጄቶች የሚከማቹበት 
እንደሚሆንም ጠቅላይ ኢታማዦር ሹሙ መናገራቸውን 
ሮይተርስ የዘገበ ሲሆን፤ ቴህራን ትልቅ ስፍራ የሰጠችውን 
ወታደራዊ ጣቢያ ከአደጋ ለመጠበቅ ስትል የተገነባበትን 
አካባቢ  ግን ይፋ አላደረገችም።

ይሁን እንጂ የምድር ውስጥ ጣቢያው የአሜሪካም 
ሆነ የእስራኤልን የቦምብ ጥቃቶች እንዲቋቋም ተደርጎ 
ስለመገንባቱ  የተነገረ ሲሆን፤ ቴህራን ወታደራዊ 
ጣቢያውን እና በውስጡ የሚገኙ የጦር ጄቶችን ለእይታ 
ያበቃችው ዋሽንግተን እና ቴል አቪቭ ግዙፍ ወታደራዊ 
ልምምድ ካደረጉ ከሁለት ሳምንት በኋላ ነው። ከነዚህ 
ልምምድ አስቀድሞም ኢራን ወታደራዊ ዝግጁነቷን 
የሚያመላክት ሰፊ ወታደራዊ ልምምድ ማድረጓ 
ይታወሳል።

የትናንቱ የምድር ውስጥ የአየር ኃይል ማዘዣ 
ጣቢያ ትውውቅም ለባላንጣዎቿ መልዕክት የሰደደችበት 
ነው ብሏል የኢራን ብሄራዊ ዜና አገልግሎት (ኢርና)። 
በጣቢያው ውስጥ የሚገኙ የጦር ጄቶች ብዛት ባይገለጽም 
“በቀጣናው ያለንን የአየር ኃይል የበላይነት ያሳያል”ም ነው 

በምድር ውስጥ የተገነባው የኢራን የጦር 
አውሮፕላኖች ማረፊያ 

  ተደራራቢ የአካል ጉዳትና ተጽዕኖው 

ያለው ዘገባው።
ባለፈው ሳምንት በኢስፋን በሚገኘው የኢራን 

ወታደራዊ ፋብሪካ የተቃጣው የድሮን ጥቃት በሌሎች 
የኒዩክሌር ጣቢያዎችም ላይ እንዳይፈጸም ቴህራን 
ስጋቷን የገለጸች ሲሆን፤ ኢራን ሻሄድ 136 የተሰኙ 
ድሮኖችን የምታመርትበት ፋብሪካን በድሮን ለመምታት 
የሞከረችው እስራኤል እንደሆነችም ታምናለች።

በትናንትናው እለትም አዲሱን የምድር ውስጥ የአየር 
ኃይል በማስተዋወቅ ቴል አቪቭን “በእሳት አትጫዎቺ” 
የሚል መልዕክት እንደላከችላት ይታመናል። ሀገሪቱ 
ሚሳኤልና ድሮኖችን በምድር ውስጥ የምትደብቅባቸውን 
መሰል የምድር ውስጥ ጣቢያዎች በስፋት በመገንባት ላይ 
እንደምትገኝ ይነገራል።

ባለፈው አመትም በዛግሮስ ተራራ አካባቢ 
የገነባችውንና ከ100 በላይ ድሮኖችን መያዝ የሚችለውን 
የምድር ውስጥ ወታደራዊ ጣቢያዋን ማስተዋወቋ 
የሚታወስ ነው።

በቀደመው የስልጣን ዘመናቸው በኢራን እና 
ሶሪያ ተደጋጋሚ የአየር ጥቃቶች እንዲፈጸሙ ያዘዙት 
ጠቅላይ ሚኒስትር ቤንያሚን ኔታንያሁ ዳግም ወደ 
መንበራቸው መመለሳቸውም የሀገራቱን ሰጣ ገባ ይበልጥ 
እንዳይጨምረው ያሰጋል።

ተደራራቢ የአካል ጉዳት ያለባቸውን የሚወክልና 
ድምፃቸውን የሚሰማ እንደሌለ ይነሳል:: እነዚህን ወገኖች 
በማኅበራቸው አማካይነት  የሚደግፉ ተቋሞች ቢበራከቱ 
ቢያንስ መሠረታዊ የክህሎት ሥልጠና ለሕፃናት መስጠት 
ይቻሉ ነበር:: አሁን የሚሰጠው አገልግሎት በአገሪቱ ካሉት 
ጉዳተኞች ቁጥር አንፃር አናሳ ነው::

ዓይነሥውርና መስማት የተሳናቸው ልጆች ያሏቸው 
ቤተሰቦች ባለማወቅ ልጆቻቸውን መሠረታዊ የአኗኗር 
ክህሎት ሳያስተምሩ ይዘገያሉ:: ይህ ሊቀረፍ የሚችለው 
በአፋጣኝ ወደ ባለሙያ በመሄድ ክህሎቱን እንዲማሩ 
ሲደረጉ ነው:: ተደራራቢ የአካል ጉዳት የሚገባውን ያህል 
ሰፊ ትኩረት ስላላገኘ ለኅብረተሰቡ ስለ ችግሩ ውስብስብነት 
ማስረዳት ትንሽ ከበድ ይላል:: 

የቀለም ትምህርት ለማግኘት በከፊል መስማት ወይም 
በከፊል ማየት የሚችሉ የተሻለ ዕድል አላቸው:: ተደራራቢ 
አካል ጉዳት ያለባቸው እንደማንኛውም ሰው መኖር 
እንዲችሉ የማኅበረሰቡ ቀና አመለካከት የግድ መታከል 
አለበት::

ዓይነ ሥውራንና መስማት የተሳናቸው ተደራራቢ 
ጉዳታቸው ሕይወታቸውን ፈታኝ ያደርገዋል:: በዳሰሳ 
ወይም በሌላ መንገድ የመግባባት ልምዱ ስለሌለ አንዳንዴ 
መፈጠራቸውን እስኪጠሉ ይማረራሉ:: በአደባባይ 
ወጥተው ከሚታዩ ተደራራቢ የአካል ጉዳት ሰለባዎች 
ቁጥር ቤተሰቦቻቸው በየጓዳው የደበቋቸው እንደሚበልጡ  
መገመት ቀላል ነው:: ችግሩን የመቅረፍ ኃላፊነት 
የእያንዳንዱ ግለሰብ እንደሆነም ግልጽ ነው:: አካል ጉዳት 
አማክሮ አይመጣም በማንም ላይ ሊደርስ ይችላል ነግ በኔ 
ብሎ ማሰብ ተገቢ ነው:: 

በእርግጥ ተደራራቢ አካል ጉዳተኝነት በዓለም አቀፍም 
በአገራችን ያለበት ደረጃ ቅር የሚያሰኝ ነው::በተለይም እንደ 
እኛ በማደግ ላይ ባሉ አገሮች በኩል የሚታየው ነገር ተስፋ 
የሚያስቆርጥ የሚሆንበት አጋጣሚ ብዙ ነው::በመሆኑም 
መንግስት በሚችለው ሁሉ ተደራራቢ  አካል ጉዳተኞች 
አምራች ናቸው ለልማቱም አስፈላጊ ናቸው ብሎ በማመን 
በተለያዩ ዘርፎች ተሳታፊና ተጠቃሚ የሚሆኑበትን ሁኔታ 
ቢያመቻች::ማህበረሰቡም “ነግ በእኔ” በሚል ስሜት 
ከግንባታ ስራው ጀምሮ በተለያየ ማህበራዊና ኢኮኖሚያዊ 
ክንዋኔዎች ውስጥ እነዚህን ሰዎች ማግለል ሳይሆን ማቀፍን 
ቢለምድ ተደጋግፈን እናድጋለን የእነሱም ችግር ሁሌ ችግር 
ሆኖ አይቀርም፡፡

ከኢትዮጵያ ህብረተሰብ ጤና ኢንስቲትዩት ጋር በመተባበር 
በየሳምንቱ የሚታተም

ትኩረት የሚሻው የጊኒ ትል በሽታ

ከአርማወር ሐንሰን የምርምር ኢንስቲትዩት  
ጋር በመተባበር በየሳምንቱ የሚታተም

በ2030 የቲቢ ስርጭትን በማጥፋት እንቅስቃሴ ላይ የአህሪ ተሳትፎ 

ዳንኤል ዴቦ

   ባሳለፍነው ሳምንት የጊኒ ትል በሽታን ምንነት፣ 
ስለበሽታው መተላለፊያ መንገዶች በሀገራችን በሽታው 
ስለሚገኝባቸው አካባቢዎች እና እስካሁን በሽታውን 
መቆጣጠር ያልተቻለባቸውን ምክንያቶች በከፊል 
መቃኘታችን ይታወሳል። ቀጣዩን ክፍል እንደሚከተለው 
አሰናድተነዋል።

   የጊኒ ትል በሽታ በሀገራችን በተከሰተበት ጋምቤላ 
ክልል አኙዋህ ዞን አቦቦ እና ጎግ ወረዳዎች  ከዱር 
እንስሳት መካከል  ዝንጀሮ እና አቦሸማኔ  አጥቅቷል። 
ለበሽታው ፈጣን ምላሽ የዱር እንስሳት የጊኒ ትል በሽታ 
ቅኝት፣ ልየታ፣ የንኪኪ ክትትል፣ አያያዝ፤ ሪፖርት 
አደራረግ ሥርዓት እና ምላሽ የመስጠት  ስትራቴጂክ 
የአሰራር ማዕቀፍና ሕግ በዱር እንስሳት ላይ  ያለመኖሩ 
የማያቋርጥ የበሽታ ዝውውር ክብ ፈጥሯል። ይህም 
የጊኒ ትል በሽታ መጥፊያ ፕሮግራምን በሚፈለገው 
ፍጥነት ውጤታማ እንዳይሆን አድርጎታል። በሽታውን 
ለማጥፋትም አንድ ጤና (“One health Approach”) 
በማለት  ከሚመለከታቸው ሚኒስቴር መስሪያ ቤቶች 
ጋር ለመስራት የተሞከረ ቢሆንም በቂ ሆኖ በማጥፋቱ 
ረገድ ፈጣን ለውጥ አላመጣም። በሌላ መልኩ በሽታው 
በሰው፤ በቤት እና በዱር እንስሳት ላይ እያሳየ ያለውን 
የስርጭት ሁኔታ ውስብስብነት ለመቀልበስ አግባብነት 
ካላቸው ሚኒስቴር መስሪያ ቤቶች ጋር ያለው በተግባራት 
መተባበር ፈጣን ውጤት ያለማስመዝገቡ ከፍተኛ 
ተግዳሮት ነው።

    በጊኒ ትል በሽታ ክስተት የሚታወቁት ሁለቱ 
ወረዳዎች (አቦቦ እና ጎግ) እና ዲማ ወረዳን የሚያስተሳስር 
መንገድ ከመሠረተ ልማት ጋር ተያይዞ የተፈጠሩ ለማከም 
አመቺ ያልሆኑ ሰፋፊ ኩሬዎችና ቦይ ያልተበጀላቸው 
ጅረቶችና ወንዞች ጉዟቸው ተሰናክለው መርጋታቸው 

ዳንኤል ዘነበ 

ከዓለማችን አንድ አራተኛ ሕዝቦች በቲቢ በሽታ እና 
በቲቢ አምጪ ተዋህስ የተጎዱ መሆናቸውን መረጃዎች 
ያሳያሉ። በዓለም አቀፍ ደረጃ በ2030 የቲቢ ስርጭትን 
ለማጥፋት እቅድ ተይዟል እንቅስቃሴ እየተደረገ ነው። በቲቢ 
እና መድሃኒት የተላመደ ቲቢ ከተሰራጨባቸው 30 አገራት 
አንዷ የሆነችው ኢትዮጵያ ፤ በዓለም አቀፍ ደረጃ የተያዘውን 
እቅድ ማሳካት እንዲቻል ጥረት እያደረገች ይገኛል። በዚህ 
ረገድ አርማወር  ሐንሰን የምርምር  ኢንስቲትዩት (አህሪ) 
በሀገሪቱ የቲቢ ስርጭትን ለማጥፋት በሚደረገው እንቅስቃሴ 
ላይ በፊት አውራሪነት ተሳትፎ በማድረግ ላይ ሲሆን ፤ 
በቀጣይም ኢንስቲትዩቱ በቲቢ ምርምር ዙሪያ በተለየ 
ትኩረት አድርጎ የሚሰራ ስለመሆኑ ነው ያስታወቀው። 
የኢትዮጵያ ኢሞሪ (EETB) ቲቢ ምርምር ሥልጠና ዓመታዊ 
ኮንፍረንስ በኢትዮጵያ ቢሾፍቱ ከተማ ባሳለፍነው ሳምንት 
በተካሄደበት ወቅት ሃሳቡ በስፋት ተነስቷል። 

በመድረኩ ላይ የአርማወር  ሐንሰን የምርምር  
ኢንስቲትዩት ዋና ዳይሬክተር ፕሮፌሰር አፈወርቅ  ካሱ 
እንደተናገሩት፤   ኢንስቲትዩቱ ላለፉት 53 ዓመታት 
በጤናው ዘርፍ በርካታ የምርምር ስራዎችን አከናውኗል። 
በተለይ በቲቢ በሽታ ችግር ፈቺ የሆኑ የምርምር ውጤቶች 
ከመገኘታቸው ባሻገር  በምርምርና በአቅም ግንባታ አዲስ 
ተመራማሪዎችን በማሰልጠን ውጤታማ ስራዎች እየሰራ 
እንደሚገኝ ነው ያብራሩት። 

   “ኢንስቲትዩቱ የቲቢ በሽታ ምርምር ከተለያዩ ዓለም 
ሀገራት ትልልቅ ቴክኖሎጂዎች ወደ ሀገራችን እንዲመጡ 
አድርጓል። አህሪ በቲቢ ምርምር ዙሪያ ከተለያዩ አጋር 
ድርጅቶች ከክልል ጤና ቢሮዎች፣ ከዩኒቨርሲቲዎች እና 

ከሆስፒታሎች ጋር በጋራ በመሆን የተለያዩ ፕሮግራሞች 
ተግባራዊ ይደረጋሉ ያሉት ዋና ዳይሬክተሩ ፤ ከዚህ ውስጥ 
የኢትዮጵያ -ኢሞሪ ቲቢ ምርምር ሥልጠና ፕሮግራም አንዱ 
ነው” ሲሉ ጠቅሰዋል። 

አህሪ አዲስ የትኩረት አቅጣጫዎች ፣ ዋና ዋና የምርምር 
ዘርፎችን እና አደረጃጀት በመፍጠር እንቅስቃሴ እያደረገ 
ይገኛል ያሉት ዋና ዳይሬክተሩ ፤ ከኢንስቲትዩቱ አዲስ 
የትኩረት አቅጣጫ መካከል በቲቢ በሽታ ላይ የሚታየውን 
የተመራማሪዎች እጥረትን መቅረፍና የህክምና አሰጣጡን 
ማሻሻል አንደኛው ነው ። በዚህ ረገድ የአቅም ግንባታ 
ሥልጠና መድረኮችን መፍጠር ትልቅ እገዛ ይኖረዋል። 
ስለሆነም አህሪ ከኢትዮጵያ ኢሞሪ (EETB)ቲቢ ምርምር 
ሥልጠና ፕሮግራምን ጋር በመሆን እንዲህ አይነት ዓመታዊ 
ኮንፍረንስ ማዘጋጀቱ ይበል የሚያሰኝ ነው። በተጨማሪ 
በቲቢ ዙሪያ የሚሰሩ ምርምሮችን ውጤታማ ለማድረግ 
ብሎም በዓለም አቀፍ ደረጃ የቲቢ ስርጭትን ለማጥፋት 
የተያዘውን እቅድ ለማሳካ ትልቅ ጉልበት እንደሚፈጥርም 
ያስገነዝባሉ።

የኢትዮጵያ- ኢሞሪ ቲቢ ምርምር  ሥልጠና ፕሮግራም 
የሚደገፈው በUS ብሔራዊ የጤና ኢንስቲትዩት (NIH) 
“Fogarty International Center Global Infectious 
Diseases Grant “ መሆኑን ያስታወቁት በአህሪ የፕሮጀክቱ 
አስተባባሪ የሆኑት ዶክተር ቅድስት ቦቦሻ ናቸው።  ዶክተር 
ቅድስት ሲያብራሩ ፤  የሥልጠናው ዋና ትኩረት የሀገሪቱን 
የቲቢ ተመራማሪዎችን አቅም ማጎልበት እና የምርምር 
ግብዓቶችን  አቅርቦት ማሳደግ ነው። ሥልጠናው 
የሚሰጠው አትላንታ በሚገኘው ኢሞሪ ዩኒቨርሲቲና 
በኢትዮጵያ በሚገኙ ሦስት ተቋማት በትብብር ሲሆን፤ 
በቲቢ ምርምር ላይ በዓለም አቀፍ ደረጃ እውቅና ያለው 

ለውሃ ቁንጫ መራቢያ አመቺ ሁኔታ መፍጠሩ በአካባቢዎቹ 
ሰው ሰራሽ ተግዳሮትና ተጋላጭነትን በማበራከቱ ሌላ 
ፈተና  ሆኗል። በሌላ በኩል የጊኒ ትል በሽታን ለመከላከልና 
ለማጥፋት በአጋር አካላት በካርተር ሴንተር ኢትዮጵያ፣ 
በዓለም ጤና ድርጅት የአቅም ግንባታ፣ የውሃ ማጣሪያ 
ስርጭት፣ የኩሬ ውሃ ማከም፣ የውሃ ቁሶችን ማቅረብ፣ 
የቅኝት ሥራ፣ የአስተምህሮትና ግንዛቤ ማስጨበጫ 
ሥራዎችና ሌሎችም ሥራዎች በብዛት እየተሰሩ ይገኛሉ። 
ሆኖም በመንግሥት ተቋማት (ጤና ኬላ፣ ጤና ጣቢያ፣ 
ሆስፒታሎች፣ ወረዳዎች፣ ዞኖች እና ክልሎች ደረጃ 
ድረስ) የጊኒ ትል በሽታ መከላከል፣ መቆጣጠር፣ ብሎም 

የማጥፋት ሥራዎች በዕቅድ ያለመመራታቸው፣ ክትትል 
ያለማግኘታቸው፣ ትኩረት ያልተሰጠው በሽታ መሆኑ 
ተቋማዊ የጊኒ ትል በሽታ ቅኝት፣ የጭምጭምታ ሪፖርት፣ 
ምርመራ፣ ምላሽ ወ.ዘ.ተ. በሚፈለገው ልክ ያለማደግ 
በሽታውን ለማጥፋት ረጅም ጉዞ እያራመደ ይገኛል።

    በመሆኑም የጊኒ ትል በሽታን ከኢትዮጵያ ለማጥፋት 
ዘርፈ ብዙ በሆነ ሁኔታ የማቀድ፣ የመፈፀም፣ በጋራ 
የመከታተል፣ የመገምገም እና የመንግሥት ተቋማት መደበኛ 
ስራ አካል አድርገው መስራት ይጠበቅባቸዋል። በዚህም 
መጥፋት ለሚገባው በሽታ የምንከተለውን ዓለም አቀፋዊ 
ስልት በመከተል፤ ከመቼውም በላይ መንግሥታዊ እና 

መንግሥታዊ ባልሆኑ ፈጻሚዎች መካከል የተሰናሰነውን 
ቅንጅት ማጠናከር ያሻል። ጊኒ ትልን አስመልክቶ 
ተጨማሪ ምርምር በዱር እንስሳት፣ በሰዎች ሁለንተናዊ 
ባህሪ ላይ ማድረግ፤ በዱርና በቤት እንስሳት ላይ የጊኒ ትል 
በሽታን ለመቃኘት፣ ለመከታተል የሚያስችሉ የአሰራር 
መመሪያ፣ ደንብና ሕግ በማውጣት ተጨማሪ አካሄዶችን 
መቀየስ ይገባል።

   በውሃ ዘርፍ በኩል ንጹህ የመጠጥ ውሃ አቅርቦትን 
ማሻሻል፤ በፊት ይሰራ የነበረውን የመከላከል እርምጃና 
የአስተምህሮት ስራዎች ማጠናከር፤ የበሽታ ቅኝት፣ 
የጭምጭምታ ሪፖርት፣ ተጠርጣሪዎችን መያዝ እና 
ማከም፤ የቤት እንስሳት (ውሻና ድመት) እንቅስቃሴ 
መገደብ፤ ኩሬዎችን ማከም፣ ማፋሰስ፣ ማዳፈን፣ የውሃ 
ማጣሪያ ማሰራጨት፣ መተካት፣ የአጠቃቀም ይዘቱንም  
ማሳደግ ይገባል። በተጨማሪም አሳ በሚበላባቸው 
መንደሮች ጥሬ ዓሳ ሥጋ እንዳይበላ ማስተማርና የዓሳ 
የሆድ ዕቃ ቆሻሻ የሚጣልበትን ቆሻሻ መጣያ ጉድጓድ 
እንዲዘጋጅ ማድረግ እና በአግባቡ እንዲጠቀሙ ማስቻል 
የበሽታውን ስርጭት ለመግታት ተገቢ ነው። 

   በሽታው ባለባቸው ወረዳዎች ተንቀሳቃሽ የሆኑ 
ሰራተኞችን በሕጋዊ ማዕቀፍ መከታተል፤ ከአጎራባች 
አገሮች ጋር ያላቸውን ግንኙነት ማጠናከር፤ በመንግሥት 
ተቋማት ውስጥ ለሚሰሩ የጤና ባለሙያዎችና 
የህብረተሰብ ክፍሎች በሁሉም ደረጃ ግንዛቤ የማሳደግ 
ስራ መስራት፤ በጊኒ ትል በሽታ በመከላከልና በመቆጣጠር  
የተሰሩ ስራዎችን በፋይል ማስቀመጥ፤ በሁሉም ደረጃ 
የተቋቋሙ ሙያዊና አስተዳደራዊ ግብረሃይል (Rapid 
response team, Technical Working group and 
Steering Committee/ በመርሀ ግብር እንዲሰራ 
ማስቻልና  አግባብነት ካላቸው አካላት ጋር ተቀራርቦ  
መስራት  በሽታው ከኢትዮጵያ የመጥፊያ ጊዜውን 
ሊያሳጥር ይችላል። 

አርማወር ሐንሰን የምርምር  ኢንስቲትዩት ፣ አዲስ አባባ 
ዩኒቨርሲቲና የኢትዮጵያ ህብረተሰብ ጤና ኢንስቲትዩት 
ናቸው።

 “በኢትዮጵያ በቲቢ በሽታ ምርምር ፣ ሕክምናና 
ቁጥጥር ላይ እንቅፋት የተመራማሪዎች ቁጥር ማነስ ነው 
“ያሉት ዶክተር ቅድስት ፤ ስለሆነም ፕሮጀክቱ ይህንን ችግር 
በፍታት አግባብነትና ቀጣይነት ያለው የምርምር አቅምን 
በማጎልበት የጤና ሚኒስቴርና የቲቢ ምርምር አማካሪ 
ካውንስል ኣላማን እንደሚያሳይ አስገንዝበዋል። 

የጤና ሚኒስቴር  ሚኒስትር ዴኤታ የሆኑት ዶክተር 
ደረጀ ዱጉማ በበኩላቸው ፤ የኢትዮጵያ መንግሥትና 
የጤና ሚኒስቴር  ገዳይ የሆነውን ቲቢ በሽታን ለመከላከል 
ውጤታማ እርምጃዎች የተወሰዱ ቢሆንም እስካሁን 
ተግዳሮቶች አሉ። ከተግዳሮቶቹም ዋና ዋናዎቹ መጠለያ 
ካምፕ ውስጥ የሚኖሩ ዜጎች ብዛት፣ መፈናቀሎች፣ በጤና 
ተቋማት ላይ የደረሱ ውድመቶችና የተመራማሪዎች ቁጥር 
አናሳ መሆን ሲሆኑ እነዚህን ችግሮች ለመቅረፍ የፈጠራና 
ምርምር  ሥራዎች ላይ ትኩረት ሰጥተን በመስራት የህክምና 
አሰጣጡን ማሻሻል  ተገቢ መሆኑን አስታውቀዋል። 

በአጠቃላይ በዓለም አቀፍ ደረጃ በ2030 የቲቢ 
ስርጭትን የማጥፋት እቅድን መሰረት ባደረገ መልኩ አህሪ 
ዘርፈ ብዙ ስራዎችን ሰርቷል። እየሰራም ይገኛል። በዚህም 
ለሀገር አለኝታና ኩራት የሆኑ ውጤቶችን ማስመዝገብ 
ችሏል። በተለይ መድኃኒት የተላመደ ቲቢ ሕክምና 
አሰጣጥ በማሻሻል ረገድ የተሠራው የምርምር  ውጤት 
በዓለም ጤና ድርጅት ተቀባይነት አግኝቶ ተግባራዊ እየሆነ 
ይገኛል። በአሁኑ ወቅት እየተሠራበት ያለው የቲቢ ሕክምና  
አሰጣጥ የአህሪ ተመራማሪዎች ውጤት ሲሆን በቀጣይም 
ኢንስቲትዩቱ በቲቢ ምርምር ዙሪያ በተለየ ትኩረት አድርጎ 
እንደሚሰራ ለመረዳት ተችሏል። 

ከኢንስቲትዩቱ 
አዲስ የትኩረት 

አቅጣጫ መካከል 
በቲቢ በሽታ 

ላይ የሚታየውን 
የተመራማሪዎች 

እጥረትን መቅረፍና 
የህክምና አሰጣጡን 

ማሻሻል አንደኛው ነው። 
በዚህ ረገድ የአቅም 

ግንባታ  ሥልጠና 
መድረኮችን  

መፍጠር 
ትልቅ እገዛ 
ይኖረዋል።



አዲስ ዘመን    ሐሙስ የካቲት 2 ቀን 2015 ዓ.ም

ዜና

ገጽ 14

 ኦሮሚያ ክልል
የባለንብረቱ ስም ደርቤ ሞገስ የተሽከርካሪ ዓይነት ት/ሳይክል የሠሌዳ ቁጥር 
1-A16118 ኦሮ የሻንሲ ቁጥር EAYACARWAMG029586  ሞዴል ትቨስ የሞተር 
ቁጥር AK4AN49B4850 የሊብሬ ቁጥር 000391011 ከላይ የተጠቀሰው 
የተሽከርካሪ ሠሌዳ ቁጥር 1-A16118 ኦሮ ጠፋብኝ ብለው በ1/5/2015 ዓ.ም 
አመልክተዋል፡፡ ይህን ሠሌዳ ቁጥር 1-A16118 ኦሮ ወድቆ ያገኘ ወይም በሌላ 
ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን 
ውስጥ ለጽ/ቤቱ ሪፖርት እንዲያደርጉ እያስታወቅን በተባለው ጊዜ ገደብ ውስጥ 
ካላቀረቡ ለአመልካች ተለዋጭ ሠሌዳ የምንሰጥ መሆኑን እንገልጻለን፡፡

በኦሮሚያ ክልላዊ መንግስት የዱከም ከተማ አስተዳደር 
ትራንስፖርት ኤጀንሲ

የባለንብረቱ ስም ይትባረክ መሰረት የሰሌዳ ቁጥር 2-A02495 ኦሮ ከላይ 
የተጠቀሰው የተሽከርካሪ ባለንብረት የተሽከርካሪ ሰሌዳ ጠፋብኝ  ብለው 
በ29/03/2015 ዓ.ም አመልክተዋል፡፡ በዚሁ መሰረት የተሽከርካሪውን 
ሰሌዳ  ወድቆ ያገኘ ወይም በሌላ ምክንያት ይዤዋለሁ የሚል ይህ 
ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን በተባለው የጊዜ ገደብ ውስጥ ካላቀረቡ 
ለአመልካቹ ሰሌዳ በምትክ የምንሰጥ መሆኑን እናስታውቃለን፡፡

የአዳማ ከተማ መስተዳድር ትራንስፖርት ኤጀንሲ

የባለንብረቱ ስም ባሌ ዞን አስተዳደርና ፀጥታ ፅ/ቤት  የተሽከርካሪ 
ዓይነት ቶዮታ ላንድ ክሮዘር የሰሌዳ ቁጥር 4-06054 ኦሮ  የሻንሲ ቁጥር 
JTEEB7LJX07033994 ሞዴል HJ76LRKMRS የሞተር ቁጥር 1HZ-
0857213 ከላይ የተጠቀሰው የተሽከርካሪ ባለንብረት የተሽከርካሪ ሰሌዳ 
የጠፋባቸው ስለመሆኑ በቀን 3/04/2015 ዓ.ም አመልክተዋል፡፡ ሰሌዳውን  
ወድቆ ያገኘ ወይም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ ለጽ/ቤቱ ሪፖርት እንዲያደርጉ 
እያስታወቅን በተባለው ጊዜ ገደብ ውስጥ ካላቀረቡ ለአመልካች ተለዋጭ 
ሰሌዳ የምንሰጥ መሆኑን እንገልፃለን፡፡ 

የባሌ ዞን ትራንስፖርት ጽ/ቤት

ንብረትነቱ በ ፍቃዱ አቡ ስም የተመዘገበ  የሰሌዳ ቁጥር 2-OR A05057 
ኦሮ የሆነ ተሽከርካሪ ሰሌዳ የጠፋባቸው መሆኑን በመግለፅ ሌላ በምትክ 
እንዲሰጣቸው ጠይቀውናል፡፡  በመሆኑም ሰሌዳው ወድቆ፣ ተሰርቆ በሌላ 
ተሽከርካሪ ላይ ተለጥፎ ወይም በሌላ ምክንያት ይዤዋለሁ የሚል አካል 
ካለ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት 
ማሳገጃውን ትእዛዝ ይዞ እንዲቀርቡ ይህ ካልሆነ ግን ለአመልካቹ ተለዋጭ 
ሰሌዳ የምንሰጥ መሆኑን እንገልፃለን፡፡

በኦሮሚያ ክልላዊ መንግስት የምሥራቅ ሸዋ ዞን ትራንስፖርት 
ባለሥልጣን

የባለንብረቱ ስም ይስማው ተሻገር  የሰሌዳ ቁጥር 2-87258 ኦሮ  
ከላይ የተጠቀሰው የተሽከርካሪ ባለንብረት ሰሌዳ ጠፋብኝ  ብለው 
በቀን 17/5/2015 ዓ.ም አመልክተዋል፡፡ በዚሁ መሰረት የመኪናው 
ሰሌዳ ወድቆ ያገኘ ወይም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት 
ማሳገጃ ትዕዛዝ እንዲያቀርቡ እያስታወቅን በተባለው የጊዜ ገደብ 
ውስጥ ካላቀረቡ ለአመልካቹ ሰሌዳ በምትክ የምንሰጥ መሆኑን 
እናስታውቃለን፡፡

የአዳማ ከተማ መስተዳድር ትራንስፖርት ኤጀንሲ 

የባለንብረቱ ስም ወ/ሮ ሰቤዳ ዩሱፍ የሰሌዳ ቁጥር 03-02439 
ሐረ የሆነ ተሽከርካሪ የፊት ታርጋ ጠፋብኝ ሲሉ ያመለከቱ ስለሆነ 
በማንኛውም መልኩ ይዤዋለሁ የሚል ቢኖር ይህ ማስታወቂያ 
ከወጣበት ቀን ጀምሮ በ15 ቀን ውስጥ ባያመለክቱ ምትክ ሰሌዳ 
የምንሰጣቸው  መሆኑን  እናስታውቃለን፡፡ 

የሐረሪ ሕ/ክ/መንግስት የትራንስፖርት ጽ/ቤት

የባለንብረት ስም አብረሃ ካህሳይ ምሩፅ የሰሌዳ ቁጥር ኢት 03-01-75823 
የተሽከርካሪው አይነት  ደረቅ ጭነት ከ10 ኩንታል የበለጠ የሻንሲ ቁጥር 
LZZ5ELND57N074838 ሞዴል ZZ3257N3647A የሞተር ቁጥር 
WD615.69*150317028907* የሊብሬ ቁጥር 0135318 ከላይ የተጠቀሰው 
የተሽከርካሪ ባለንብረት የተሽከርካሪ ሰሌዳ ጠፋብኝ ብለው በ18/5/2015 
አመልክተዋል፡፡ ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ 
ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፤  ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልፃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለስልጣን የአ/ቃሊቲ ቅርንጫፍ ጽ/ቤት

የባለንብረት ስም ሚክያስ አለሙ ወ/ኪሮስ የሰሌዳ ቁጥር ኢት 03-01-
86814   የተሽከርካሪው አይነት ደረቅ ጭነት ከ10 ኩንታል የበለጠ የሻንሲ 
ቁጥር LZZ5BLSFXGN134126 ሞዴል ZZ1257N4341W  የሞተር ቁጥር 
WD615.47*160807021317* የሊብሬ ቁጥር 0167189 ከላይ የተጠቀሰው 
የተሽከርካሪ ባለንብረት የተሽከርካሪ ሰሌዳ ጠፋብኝ ብለው በ17/5/2015 
አመልክተዋል፡፡ ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ 
ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልፃለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 

ባለስልጣን ንፋስ ስልክ ላፍቶ ቅ/ጽ/ቤት

የባለንብረት ስም አበባው ደሳለኝ ዮሴፍ  የሰሌዳ ቁጥር አአ 03-01-22640 
የተሽከርካሪው አይነት ደረቅ ጭነት ከ10 ኩንታል የበለጠ  የሻንሲ ቁጥር 
JAAP34G27P02090 ሞዴል NPR66 የሞተር ቁጥር 864910 የሊብሬ ቁጥር 
311267 ከላይ የተጠቀሰው የተሽከርካሪ ባለንብረት የተሽከርካሪ ሰሌዳ ጠፋብኝ 
ብለው በ22/5/2015 አመልክተዋል፡፡ ሠሌዳውን ወድቆ፣ ተሠርቆ ወይም በሌላ 
ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን 
ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፤ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልፃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለስልጣን ኮልፌ ቀራንዮ ቅ/ጽ/ቤት

የባለንብረት ስም ሳሙኤል ትልቅሰው አድማሱ የሰሌዳ ቁጥር አአ 01-01-35838 
የተሽከርካሪው አይነት  አነስተኛ አውቶቡስ (ከ12 ያነሰ መቀመጫ) የሻንሲ ቁጥር 
JT1VYH61V00061839 ሞዴል YH61LB-RBF የሞተር ቁጥር 3Y-0619479 
የሊብሬ ቁጥር 346500 ከላይ የተጠቀሰው የተሽከርካሪ ባለንብረት የተሽከርካሪ 
ሰሌዳ ጠፋብኝ ብለው በ20/5/2015 አመልክተዋል፡፡ ሠሌዳውን ወድቆ፣ ተሠርቆ 
ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልፃለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለስልጣን አዲስ ከተማ ቅ/ጽ/ቤት

የባለንብረት ስም ኡስማን ከመለው ጦይብ የሰሌዳ ቁጥር አአ 03-01-
73254 የተሽከርካሪው አይነት ደረቅ ጭነት ከ11 ኩንታል ያነሰ የሻንሲ ቁጥር 
JTFLB71J778013418 ሞዴል HZJ79L-TJMRSV የሞተር ቁጥር 1HZ-0549289 
የሊብሬ ቁጥር 110439/183415 ከላይ የተጠቀሰው የተሽከርካሪ ባለንብረት 
የተሽከርካሪ ሰሌዳ ጠፋብኝ ብለው በ22/5/2015 አመልክተዋል፡፡ ሠሌዳውን 
ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን ፣ ይህ ባይሆን ግን ለአመልካች ተለዋጭ ሠሌዳ የምንሰጥ መሆኑን 
እንገልፃለን።

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለስልጣን አቃቂ ቃሊቲ  ቅ/ጽ/ቤት

የባለንብረት ስም  ኤልሳ ሰለሞን በየነ የሰሌዳ ቁጥር  ኢት 03-01-49946 
የተሽከርካሪው አይነት ደረቅ ጭነት ከ10 ኩንታል የበለጠ የሻንሲ ቁጥር 
WJME3TR540C233350 ሞዴል AT380T38H የሞተር ቁጥር 
F3BEE681G*8210-162998 የሊብሬ ቁጥር 0190302 ከላይ የተጠቀሰው 
የተሽከርካሪ ባለንብረት የተሽከርካሪ ሰሌዳ ጠፋብኝ ብለው በ22/5/2015 
አመልክተዋል፡፡ ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ 
ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልጻለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለስልጣን አቃቂ ቃሊቲ ቅ/ጽ/ቤት

  ሐረሪ ክልል

አዲስ አበባ አስተዳደር

የኅብረት ሥራ ማኅበራት የግብይት ድርሻን ከማጠናከር ጎን 
ለጎን ሕጋዊ አሰራሮችን  በመዘርጋት  የተሻለ ውጤት ለማምጣት 
እንደሚሰራም አመልክተዋል፡፡

የኅብረት ሥራ ኮሚሽን ምክትል ኮሚሽነር አቶ አብዲ ዑመር 
በበኩላቸው፣ በኢኮኖሚው ረገድ በርካታ ችግሮች ቢኖሩም 
ተጋፍጦ ወደ እድል በመቀየር በኢትዮጵያ የሚታየውን ተስፋ እውን 
ለማድረግ  የኅብረት ሥራ ዘርፉ የላቀ ሚና እየተጫወተ ይገኛል 
ብለዋል፡፡ 

በመሰረታዊ  ፍጆታዎች  ላይ የተጫነውን ያልተገባ የኑሮ 
ውድነት ለመፍታት መንግስት  አቅርቦትን መጨመር፣ጥብቅ 
ቁጥጥር ማድረግ፣የኅብረት ሥራ ማኅበራት የሚያቀርቧቸውን 
ምርቶች ተደራሽ እንዲሆኑ እየሰራ  እንደሚገኝ አብራርተው፤ 
በተለይም  የዋጋ ንረቱ አነስተኛ ገቢ ያላቸውን የኅብረተሰብ ክፍሎች  
የሚጎዳ በመሆኑ ዋጋ ንረቱን የማስተካከል ሥራ በከተማ አስተዳደሩ 
ልዩ ትኩረት ተሰጥቶት እየተሰራ መሆኑን ተናግረዋል፡፡

አቶ አብዲ አያይዘውም፣ ሲምፖዚየሙ የግብርና ምርቶችን ዋጋ 
ለማረጋጋት፣ የሕዝብ ለሕዝብ መቀራረብና ግንኙነት ለማጠናከር፣ 
ለከተማና ገጠር የግብይት ትስስር ለመፍጠር ትልቅ ፋይዳ 
እንደሚኖረው ገልጸው፤ በአዲስ አበባና ዙሪያዋ የሚኖሩ ዜጎች 
ሲምፖዚየሙን እንዲጎበኙና እንዲሸምቱ ጠይቀዋል፡፡

የማህበሩ ፕሬዚዳንት አቶ ጌታሁን ዓለሙ 
ለኢትዮጵያ ፕሬስ ድርጅት እንደተናገሩት፤ 
ማኅበሩ በቅርቡ የአፍሪካ ኅብረት የመሪዎች 
ጉባዔን ለመታደም ለሚመጡ እንግዶች ኢትዮጵያ 
ያላትን አጠቃላይ ሀብት ለማስተዋወቅና የሀገሪቱን 
የቱሪዝም ዘርፍ ለማነቃቃት የተለያዩ ተግባራትን 
አከናውኗል፡፡ 

ከዚህ ጋር ተያይዞ ሆቴሎች መሪዎቹን 
ለመቀበል ያላቸውን ዝግጁነት የሚያጠና እና 
የሚለይ ቡድን ተዋቅሮ ወደ ሥራ ገብቷል። 
አዲስ አበባ የአፍሪካ መዲና እንደመሆኗ መጠን 
በሆቴሎች የሚደረገው ዝግጅት መሪዎቹን እና 
የኢትዮጵያውያንን ባህል የሚመጥን መሆን 
አለበት ብለዋል።  

ለመሪዎቹ የሚደረገው መስተንግዶ የሀገርን 
ባህል፣ እሴትና ሀብት በሚያስተዋውቅ መልኩ 
መሆን አለበት ያሉት አቶ ጌታሁን፤ ማኅበሩ 

ደረጃቸውን የጠበቁ ሆቴሎችን በመለየትና 
ፕሮቶኮል በማዘጋጀት መሪዎቹን ለመቀበል ቅድመ 
ዝግጅት ተጠናቋል። 

እንደ አቶ ጌታሁን ገለፃ፤ እንግዶችን 
በአግባቡ ማስተናገድ ኢትዮጵያ ያላትን አቅም፣ 
ክብርና ዝግጁነት የሚያሳይ ነው፤ የገቢ አቅምን 
ለማሳደግም ምቹ አጋጣሚን ይፈጥራል፡፡ ስለዚህ 
እንግዶችን የሚቀበሉ የሆቴል ባለቤቶች ይህንን 
ከግምት ውስጥ አስገብተው እንዲንቀሳቀሱ 
ተደርጓል ብለዋል። 

ለሀገሪቷ መልካም ገፅታ በሚመጥን መልኩ 
እንግዶችን ለመቀበል ልዩና ከፍተኛ ዝግጅት 
መደረጉን የገለጹት አቶ ጌታሁን፤ ሆቴሎች 
የአፍሪካ ኅብረት የመሪዎች ጉባዔን ለመሳተፍ 
ለሚመጡ እንግዶች አስፈላጊውን መስተንግዶ 
መስጠት ይኖርባቸዋል ነው ያሉት፡፡ 

ማህበሩ ደረጃቸውን የጠበቁ ሆቴሎችን 

በመለየትና ፕሮቶኮል በማዘጋጀት መሪዎቹን 
ለመቀበል እና በከተማው ተገቢውን መስተንግዶ 
እንዲሰጥ እያደረገ ነው። በተለይ የሆቴል ባለቤቶች 
በቀን ከ250 እስከ 500 ዶላር ገቢ የሚያገኙበት 
በመሆኑ ገቢውን ለማሳደግ ከፍተኛ ጠቀሜታ 
አለው። 

በቀጣይም ማኅበሩ የተጠናቀቁትን የከተማዋን 
ግዙፍ ፕሮጀክቶች እና ከተማዋን ለማስጎብኘት 
እንዲመቻች  አጫጭር ፓኬጆችን ለማዘጋጀት 
ከባለድርሻ አካላት ጋር ምክክር እየተደረገ ይገኛል 
ብለዋል። 

ከዚህ በተጨማሪም የሀገሪቱን ታሪካዊና 
የቱሪስት ስፍራዎች ያለምንም ድካም ለመጎብኘት 
ቨርቹዋል ሪያሊቲ አዘጋጅቷል ያሉት ፕሬዚዳንቱ፤ 
በቀጣይ ዓመታት በምሥራቅ አፍሪካ የሚገኙ 
ሆቴሎች ተመሳሳይ ብራንድ እንዲኖራቸው እየሰራ 
መሆኑን ተናግረዋል። 

አንድ ሺህ 765 ቀበሌዎችን ተጠቃሚ ያደረገ መሆኑን 
ዶክተር ቶማስ ተናግረዋል፡፡ 

ፕሮጀክቱ በአሳ፣ ዶሮ፣ ወተት፣ ቀይ ስጋ ላይ 
የሚሰራ ሲሆን፤ 110 ሚሊዮን ሊትር ወተት፣ 376 
ሚሊየን እንቁላል፣ 336 ሺህ በግና ፍየል፣ ሁለት ነጥብ 

ስምንት ሚሊዮን ኪሎ ግራም ዓሳ እንዲሁም አንድ 
ነጥብ አንድ ሚሊዮን የአንድ ቀን ጫጩት ማምረት 
ችለዋል ብለዋል፡፡ 

በፕሮጀክቱ በግል ፍላጎታቸው 10 ሺህ 560 ሰዎች 
የተደራጁ ሲሆን የስድስት ነጥብ ሁለት ቢሊዮን ብር 
ሽያጭ በማካሄድ ከሶስት ቢሊዮን ብር በላይ ማትረፍ 
መቻላቸውም ተገልጿል፡፡

ፕሮጀክቱ ከሁሉም የኅብረተሰብ አካላት 
ተጠቃሚ ለማድረግ ስራዎችን መስራቱንና የስራ ዕድል 
ከተፈጠረላቸው 56 በመቶ ያህሉ ኑሯቸው ከእጅ 
ወደ አፍ የሆነ፣ 25 በመቶ ስራ አጥ እንዲሁም አስር 
በመቶ ያህሉ ሴቶች መሆናቸውንም ዶክተር ቶማስ 
ተናግረዋል፡፡ 

ፕሮጀክቱ አምራች ገበሬዎችን ከገበያ ጋር የማገናኘት 

፣ በሚኒስቴር መስሪያ ቤቱ ያሉ ፕሮግራሞችን የማጠናከር 
እንዲሁም የእውቀት ሽግግር  ስራን እንደሚሰራም  
ዶክተር ቶማስ አክለው ገልጸዋል፡፡ 

ፕሮጀክቱ ላለፉት አራት ዓመት የግማሽ 
ቆይታ ያደረገና በመጪው የፈረንጆቹ 2023 
የሚጠናቀቅ ስለመሆኑና ለማስቀጠል እንቅስቃሴዎች 
መጀመራቸውንም ዶክተር ቶማስ ጠቁመዋል፡፡

በሀገራዊ ዕድገት ...
ከ1ኛው ገፅ የዞረ

ከ1ኛው ገፅ የዞረ

በእንስሳትና ዓሳ ሀብት...
ከ1ኛው ገፅ የዞረ

ማህበሩ በአፍሪካ ኅብረት...

ስፖርት

የአዲስ አበባ ስቴድየም እድሳት የመጀመሪያ ምእራፍ ቢጠናቀቅም ለዋልያዎቹ ማጣሪያ ጨዋታ ይደርሳል ተብሎ 
አይጠበቅም፣

ቦጋለ አበበ
  
 በኮትዲቯር 2023 አፍሪካ ዋንጫ ለመሳተፍ ማጣሪያ  

ከግብፅ፣ ማላዊ እና ጊኒ ጋር የተደለደለው የኢትዮጵያ 
ብሔራዊ ቡድን (ዋልያዎቹ) ሶስተኛ የምድብ ጨዋታቸውን 
በፈረንጆቹ መጋቢት 20 ያከናውናሉ። ዋልያዎቹ ከአርባ 
ቀናት በኋላ ጊኒን ከሜዳቸው ውጪ ገጥመው የመልሱን 
ጨዋታ በሰባት ቀናት ልዩነት በሜዳቸው እንደሚያከናውኑ 
ካፍ ያወጣው መርሃግብር ይጠቁማል። ይሁን እንጂ 
ዋልያዎቹ ከጊኒ ጋር በሜዳቸው የሚያደርጉትን ጨዋታ 
በገለልተኛ ሜዳ እንደሚያከናውኑ ከቀናት በፊት 
ተረጋግጧል። 

  ዋልያዎቹ ባለፈው ግንቦት በመጀመሪያው የማጣሪያ 
ጨዋታ ከሜዳቸው ውጪ በማላዊ 2 ለ1 መሸነፋቸው 
የሚታወስ ሲሆን፣ በሁለተኛው የማጣሪያ ጨዋታ ግብጽን 
በሜዳቸው ማስተናገድ ስላልቻሉ እዚያው ማላዊ ላይ 
በገለልተኛ ሜዳ ገጥመው ፈርኦኖቹን 2 ለ0 ማሸነፍ ችለዋል። 
በዚህም በሁለት ጨዋታዎች ሦስት ነጥብ በማግኘት በግብ 
ልዩነት ቀዳሚ ደረጃን የያዙ ሲሆን በመጪው መጋቢት 
ወር  ሦስተኛ እና አራተኛ ጨዋታ ከሜዳቸው ውጪ እና 
በሜዳቸው ለማድረግ መርሐ-ግብር ተይዟል። ይሁን 
እንጂ በኢትዮጵያ  የካፍን መስፈርት የሚያሟላ ስታዲየም 
ባለመኖሩ ዋልያዎቹ  ጨዋታውን በደጋፊያቸው ፊት 
እንደማያደርጉ ተረጋግጧል።

ዋልያዎቹ ከጊኒ ጋር የሚያደርጉትን አራተኛ የማጣሪያ 
ጨዋታ ብቻ ሳይሆን በፈረንጆቹ ሰኔ 12 ከማላዊ ጋር 
የሚጠብቃቸውን አምስተኛ የማጣሪያ ጨዋታም 
በሜዳቸው የማከናወናቸው ጉዳይ ብዙ ተስፋ ያለው 
አይደለም። ከማላዊው ጨዋታ በኋላ ከግብጽ ጋር 
የሚያደርጉት የመጨረሻ ማጣሪያ ጨዋታም ከሜዳቸው 

ውጪ እንደመሆኑ ቀሪዎቹን ሁለት ማጣሪያዎች ዋልያዎቹ 
በሜዳቸው ማድረግ ሲገባቸው ለመሰደድ ይገደዳሉ ማለት 
ነው። 

ካፍ በቀጣዩ መጋቢት በሚካሄዱ የማጣሪያ ጨዋታዎች 
ሀገራት የምድብ ሦስተኛ እና አራተኛ ጨዋታቸውን 
የሚያደርጉበት ስታዲየምን ይፋ ሲያደርግ ኢትዮጵያ 
መስፈርቱን የሚያሟላ መጫወቻ ሜዳ ማስመዝገብ 
አልቻለችም። በወጣው ዝርዝር የደርሶ መልስ ጨዋታ 
መርሃግብር መሰረት የዋልያዎቹ ተጋጣሚ ጊኒም እንደ 
ኢትዮጵያ ፍቃድ ያለው ስታዲየም ባለማስመዝገቧ በሜዳዋ 

የምታደርገውን ጨዋታ በገለልተኛ ሜዳ የምታደርግ 
ይሆናል። ይህንን ተከትሎ ኢትዮጵያ ከጊኒ ጋር የምታደርገው 
የደርሶ መልስ ጨዋታ በገለልተኛ ሜዳ እንደሚደረግ 
ይጠበቃል።

 ዋልያዎቹ ቀሪዎቹን ሁለት የማጣሪያ ጨዋታዎች 
በሜዳቸው እንዲያደርጉ በመንግሥት በኩል ስቴድየሞች 
የካፍን መስፈርት እንዲያሟሉ ጥረት እንደሚደረግ ከተገለጸ 
ቆይቷል። በተለይም ዋልያዎቹን ከስደት ለመታደግ ተስፋ 
የተጣለበትን አንጋፋውን የአዲስ አበባ ስቴድየም እድሳት 
በማፋጠን የካፍን መስፈርት እንዲያሟላ ጥረት መደረግ 

ከጀመረ የሰነበተ ቢሆንም እድሳቱ በሚፈለገው ፍጥነት 
እየተጓዘ አለመገኘቱ ካለው የጊዜ እጥረት አኳያ ዋልያዎቹ 
በቀጣዮቹ ማጣሪያዎች መሰደዳቸው እንደማይቀር ማሳያ 
ሆኗል።

 ዋልያዎቹ ከጊኒና ማላዊ ጋር የሚያደርጉትን 
የማጣሪያ ጨዋታ ያስተናግዳል ተብሎ ተስፋ የተጣለበት 
የአዲስ አበባ ስታዲየም አንደኛው ምእራፍ የእድሳት 
ስራ መጠናቀቁ በቅርቡ ይፋ ተደርጓል። ባህልና ስፖርት 
ሚኒስቴር ሁለተኛውን ምዕራፍ የዕድሳት ሥራ ለማከናወን 
150 ሚሊዮን ብር መመደቡን የገለጸውም ከሳምንት በፊት 
ነበር። 

 ስታዲየሙን ካፍ በሚፈቅደው መስፈርት መሰረት 
አድሶ ወደ ስራ ለማስገባት በሰኔ 2013 ዓ.ም ጨረታ 
ወጥቶ ሥራ መጀመሩ የሚታወስ ሲሆን፣ የመጀመሪያው 
ምዕራፍ ዕድሳት የአንድ አመት ጊዜ ቀጠሮ ተይዞለት 
በ39 ሚሊዮን ብር ወጪ  በተለያየ ምክንያት በታቀደው 
ጊዜ ሳይጠናቀቅ ቀርቷል። በቅርቡ ግን የመጀመሪያው 
ምእራፍ እድሳት ተጠናቆ  አሁን ላይ የመጫወቻ ሜዳ 
ሳር ተከላው መጠናቀቁ ታውቋል። ከዚህ በተጨማሪ 
በመጀመሪያው ምዕራፍ የሚሰሩ የመልበሻና የመታጠቢያ 
ክፍሎች እድሳትን ጨምሮ የስታዲሙ ግንባታ አሁን ላይ 
97 በመቶ ስራው ተጠናቋል።

የሁለተኛውን ምዕራፍ ዕድሳት ለማከናወን ሚኒስቴር 
መስሪያ ቤቱ በቅርቡ ጨረታ  መውጣቱን በመግለጽ 
ጨረታው እንደተጠናቀቀ ከአሸናፊው ድርጀት ጋር 
ውል በመዋዋል ስራው በፍጥነት እንደሚጀመር 
አስታውቋል። ይህ ጥረት ግን እንደተገለጸው ቀሪውን 
ሶስት በመቶ እድሳት ለማጠናቀቅ ዋልያዎቹ ሁለቱን 
የማጣሪያ ጨዋታዎች ለማከናወን ከቀራቸው ጊዜ አንጻር 
ይሳካል ተብሎ አይጠበቅም። ሚኒስቴር መስሪያ ቤቱም 
ሁለተኛው ምእራፍ እድሳት መቼ እንደሚጠናቀቅ 
ያስቀመጠው ጊዜ የለም።  

ዋልያዎቹ የአፍሪካ ዋንጫ ማጣሪያዎችን በሜዳቸው የመጫወት እድል ጠቧል 

